
“ለሀገሩ ሉዓላዊነት ...  ወደ ገጽ 4 ዞሯልየኮሪደር ልማቱ ...  ወደ ገጽ 4 ዞሯል

ሕዝብና መንግሥትን ...  ወደ ገጽ 4 ዞሯል የዱግና ድልድይ‹‹ኮንፍረንሱ በኢትዮጵያ ...  ወደ ገጽ 4 ዞሯል

  ...  ወደ ገጽ 4 ዞሯል

መስከረም ሰይፉ 

አዲስ አበባ፡- የኮሪደር ልማቱ ከአረንጓዴ ዐሻራ ቀጥሎ 
የከተማዋን አረንጓዴ የመሆን አቅም ማሳደጉን የኢፌዴሪ 
ጠቅላይ ሚኒስትር  ዐቢይ አሕመድ (ዶ/ር) ገለጹ፡፡ 

የአራት ኪሎ፣ ቀበና እስከ ኬንያ ኤምባሲ  የኮሪደር 

ልማት ሥራ መጠናቀቁን ተክትሎ ጠቅላይ ሚኒስትር ዐቢይ 
አሕመድ፣ የአዲስ አበባ ከንቲባ አዳነች አቤቤ እንዲሁም 
ሌሎች የመንግሥት የሥራ ሃላፊዎች በትናንትናው እለት 
ጉብኝት አድርገዋል፡፡ 

ጠቅላይ ሚኒስትር ዐቢይ አሕመድ (ዶ/ር) እንደገለጹት፤ 
ከአራት ኪሎ እስከ ቀበና ያለው አካባቢ ዝቅ ያለ ጥራት 

የነበረው መሆኑን ጠቁመው፤ አካባቢውን ውብ ለማድረግ 
የተሠራው  የኮሪደር ልማት ሥራ በጥሩ ሁኔታ ተጠናቋል 
ብለዋል፡፡

በዚህ አካባቢ በኮሪደር ልማቱ የመኪና እንዲሁም 
የእግረኛ መንገድ ከመስፋቱ በተጨማሪም ሰፋፊ የመኪና 

የኮሪደር ልማቱ ከአረንጓዴ ዐሻራ ቀጥሎ የከተማዋን 
አረንጓዴ የመሆን አቅም አሳድጓል

ዘላለም ግዛው   

አዲስ አበባ፡- የምክር ቤቱን የአተገባበር ደረጃ ከፍ 
ለማድረግ፣ በኢትዮጵያ ዘላቂ ሰላም እና ዴሞክራሲያዊ 
ሥርዓትን ለማጠናከር በየዓመቱ እየተካሄደ የሚገኘው 
ኮንፍረንስ ጉልህ ሚና እንዳለው አፈ ጉባዔ ታገሰ ጫፎ ገለጹ፡፡

‹‹ኮንፍረንሱ በኢትዮጵያ 
ዘላቂ ሰላም ለማስፈን፣ 

ዴሞክራሲያዊ ሥርዓትንም 
ለማጠናከር ያግዛል››

-	 አፈ ጉባኤ ታገሰ ጫፎ

ሶሎሞን በየነ

   በሲዳማ ክልል ማዕከላዊ ሲዳማ ዞን መዋቅር ሥር 
ከሚገኙ ወረዳዎች፣ ሎካ አባያ ወረዳ አንዱ ነው። ይህ 
ወረዳ 23 ቀበሌዎች ያሉት ሲሆን፤ በወረዳው ከሚገኙ 
ትልልቅ ወንዞች አንዱ የሆነው ግዳቦ ወንዝ ወረዳውን 
ለሁለት ከፍሎ ያልፋል። 
  ወንዙ ላይ ተሽከርካሪ የሚያልፍበት፣ ሰው የሚሻገርበት 
ዘመናዊ ድልድይ ለዘመናት ስላልነበረ፤ ምጥ የተያዘች 
ወላድ እንዲሁም በጽኑ የታመመ በሽተኛ በቃሬዛ ሆነው 
በሰው ሸክም ነበር ወደ ጤና ተቋም የሚያመሩት። ወንዙ 
ሲሞላ ሁሌም ተማሪዎች ወደ ትምህርት ገበታቸው 
አይሄዱም ነበር። በተለይ በክረምት ወራት የአንድ ወረዳ 
ማህበረሰብ እንዲሁም የቤተሰብ አባላት ጭምር ከወንዝ 
ወዲህና ወዲያ ሆነው በዓይን እየተያዩ በኀዘንና በደስታ 
መገናኘት አይችሉም ነበር ይላሉ የወረዳው ነዋሪ አቶ 
ካሳሁን ከበደ። 
  ሁሌም ክረምት በመጣ ቁጥር ወንዙን እንሻገራለን እያሉ 
የብዙ ሰዎች ሕይወት ያልፋል የሚሉት አቶ ካሳሁን፤ 
“የአህያ ባል ከጅብ አያድን” እንዲሉ የአካባቢው 

ልጅዓለም ፍቅሬ

አዲስ አበባ፡- ለሀገሩ ሉዓላዊነት መጠበቅ 
ሕይወቱን ለሚሰጥ ሠራዊት ደሙን ለወገኑ  
መለገስ ቀላል ተግባሩ  ነው ሲሉ  በኢፌዴሪ 
መከላከያ ሠራዊት የኮማንዶና አየር ወለድ 
እዝ ዋና አዛዥ ሌተናል ጄኔራል ሹማ አብደታ 
ገለጹ።

“ከካምፓችን ወደ ሕዝባችን” በሚል 
መሪ ሃሳብ የኮማንዶና አየር ወለድ ዕዝ፣ 
የባሕር ኃይልና የብሔራዊ ተጠባባቂ ኃይል 
የክረምት በጎ ፈቃድ አገልግሎት ማስጀመሪያ 
እንዲሁም የደም ልገሳ   መርሃ-ግብር  ትናንት 
ተካሂዷል።

በሠራዊቱ የኮማንዶና አየር ወለድ ዕዝ 
ዋና አዛዥ ሌተናል ጄኔራል ሹማ አብደታ 
በወቅቱ እንደገለጹት፤ ደም መለገስ ከሕይወት 
መስዋዕትነት በላይ ባለመሆኑ ሠራዊቱ በደም 
እጦት ለሚጎዱ ወገኖቹ ለመደገፍ ደም እየለገሰ 
ይገኛል።

“ለሀገሩ ሉዓላዊነት 
ሕይወቱን ለሚሰጥ ሠራዊት 

ደሙን ለወገኑ  መለገስ 
ቀላል ተግባሩ  ነው”

- ሌተናል ጄኔራል ሹማ አብደታ

ሕዝብና መንግሥትን ያስታረቀው -
የዱግና ድልድይ

መቻል ስፖርት ክለብን ዳግም ወደ ከፍታው የመመለስ  
ተግባር አንዱ የሪፎርም አካል ነው

ሳሙኤል ወንደሰን 

አዲስ አበባ፦ የመቻል ስፖርት ክለብን ወደ ቀደመ 
ዝናው እና ከፍታው የመመለስ ሥራ አንዱ የሪፎርም 
አካል ሆኖ በመሠራቱ ከፍተኛ ለውጥ ማምጣት መቻሉን 
ፊልድ ማርሻል ብርሃኑ ጁላ ተናገሩ።

የመቻል ስፖርት ክለብ 80ኛ ዓመት የምስረታ 
በዓልን አስመልክቶ በአዲስ አበባ ስካይ ላይት ሆቴል የገቢ 
ማሰባሰቢያ (ቴሌቶን) ከትናንት በስቲያ ተካሂዷል። 

 በወቅቱ በክብር እንግድነት የተገኙት የጦር ኃይሎች 
ጠቅላይ ኢታማዦር ሹም ፊልድ ማርሻል ብርሃኑ ጁላ 
እንደተናገሩት፤ ቀዳማዊ ኃይሥስላሴ ከ80 ዓመታት 
በፊት የጦር ሠራዊቱ የሞራል ስንቅ የሆነ የስፖርት 
ክለብ እንዲኖረው ለማስቻል ታሪካዊ ዐሻራ አሳርፈው 
አልፈዋል። በአሁኑ ወቅትም የመከላከያ ሠራዊት 
የመቻልን የቀደመ ገናና ታሪክ በመመለስ ለቀጣዩ ትውልድ 
ለማስተላለፍ እየተሠራ ነው። 

ክለቡን ወደ ቀደመ ዝናው እና ከፍታው የመመለስ 
ሥራ አንዱ የሪፎርም አካል ሆኖ በመሠራቱ ከፍተኛ 
ለውጥ ማምጣት ተችሏል ያሉት ፊልድ ማርሻል ብርሃኑ፤ 
ለዚህ ውጤት በመከላከያ ከፍተኛ አመራሮች የተዋቀረው 
የመቻል የቦርድ አመራር ከፍተኛ ሥራ ሠርቷል እና 
ምስጋና ይገባዋል ብለዋል። 

በራሱ ገቢ መተዳደር የሚችል የሠራዊቱና የሀገር 
ኩራት የሆነውን መቻል ይበልጥ በሁሉም ዘርፍ ለማሳደግ 
ሁሉም ኢትዮጵያዊ አስፈላጊውን ድጋፍ እያደረገ መሆኑን 
የገለጹት ፊልድ ማርሻል ብርሃኑ፤ የክለቡ ስም ለረጅም 
ዓመታት ተዳፍኖ ቢቆይም በተቋሙ በተሠራው ሪፎርም 
ከፍተኛ ለውጦች እየተገኙ መምጣታቸውን ገልፀዋል። 

መቻል አያስፈልግም በሚል የተሳሳተ ስሌት ባለፉት 
ሁለት አሥርተ ዓመታት መቻል ከከፍታው ወርዶ 
እንደነበር ጠቁመው፤ አሁን ላይ የክለቡን አመራሮች 
በመቀየር፣ የሚመጥን አመራር በመተካት እና ክለቡን 
በተፈለገው ልክ ሊያንቀሳቅስ የሚችል የቦርዱ አመራር 
በማዋቀር ወደ ከፍታው የመመለስ ሥራ እየተሠራ 
መሆኑን ተናግረዋል።

የመከላከያ ሚኒስትር ኢንጂነር አይሻ መሀመድ 

በበኩላቸው፤ መቻል ስፖርት ክለብ የጀግናው መከላከያ 
ሠራዊት የድል አድራጊነት አኩሪ ምልክት ነው። በዚህም 
የተነሳ የመቻል ስፖርት ክለብን ዳግም ወደ ከፍታው 
የመመለስ ተግባር የተቋማዊ ሪፎርም አካል እንዲሆን 
ተደርጓል ብለዋል። 

ክለቡ ከዓመታት መውደቅና መነሳት በኋላ ዳግም 
ራሱን በማጠናከር እንደስሙ የመቻል ተምሳሌት ሆኖ 
ይቀጥል ዘንድ በትልቅ ኃይልና ሞራል ጉዞውን ጀምሯል 
ያሉት ኢንጂነር አይሻ፤ ይህም የተቋማዊ ሪፎርም አንዱ 
ስኬት ተደርጎ የሚወሰድ ነው ብለዋል። 

መቻል ስፖርት ክለብን ዳግም ለመመለስ 
በሚደረገው ታሪካዊ ሥራ ውስጥ መሳተፍ የሀገርን 
ውለታ የመመለስን ያህል በታሪክ የሚቀመጥ አኩሪ 
ተግባር ነው ያሉት የመከላከያ ሚኒስትር ኢንጂነር አይሻ፤ 
በገቢ ማሰባሰቢያ መርሃ ግብሩ ሁሉም የበኩሉን ድጋፍ 
እንዲያደርግ ጥሪ አቅርበዋል። 

የገቢ ማሰባሰቢያው መቻል ስፖርት ክለብን 

በማጠናከር በመጪዎቹ አምስት ዓመታት ከአፍሪካ 
ምርጥ 10 ክለቦች አንዱ የማድረግ ራዕይን የሰነቀ መሆኑ 
ተገልጿል።

በዚህም ለኢትዮጵያ የመጀመሪያውን ወርቅ 
ላመጣው ሻምበል አበበ ቢቂላ እና ለመቻል እግር ኳስ 
ቡድን ለረዥም ዓመታት ለተጫወተው ከበደ መታፈሪያ 
በቤተሰቦቻቸው አማካኝነት የወርቅ ሜዳሊያ እና የገንዘብ 
ሽልማት ተበርክቶላቸዋል። 

የመቻል ስፖርት ክለብ የሀገር መከላከያ ሠራዊት 
የአሸናፊነት የድል ዓርማ ሆኖ ከሠራዊቱ በተውጣጡ 
ስፖርተኞች በ1936 ዓ.ም የተመሠረተና ታዋቂ 
ስፖርተኞችን ለማፍራት የበቃ ስመ ገናና የስፖርት ክለብ 
መሆኑ ይታወቃል፡፡

የኢትዮጵያ ንግድ ባንክ በ64 ነጥብ የ2016 የኢትዮጵያ 
ፕሪሚየር ሊግ ሻምፒዮን በሆነበት ዘመን የመቻል እግር 
ኳስ የስፖርት ቡድን 80ኛ ዓመቱን እያከበረ 63 ነጥብ 
በመሰብሰብ ሁለተኛ ደረጃን ይዞ አጠናቋል። 

ፋንታነሽ ክንዴ

አዲስ አበባ፡- በከተማዋ መውጫ በሮች 
የተገነቡ የገበያ ማዕከላትን መሠረተ ልማት 
በማሟላትና ደረጃቸውን በማሻሻል  የተሻለ 
አገልግሎት እንዲሰጡ ለማስቻል እየተሠራ መሆኑን 
የአዲስ አበባ ንግድ ቢሮ አስታወቀ፡፡

የቢሮው የንግድ ግብይትና የገበያ ማዕከላት 
ማልማት ዘርፍ ምክትል ኃላፊ አቶ ፍስሃ ጥበቡ 
ትናንት በሰጡት መግለጫ እንዳሉት፤ በከተማዋ 
አራቱም መውጫ በሮች ላይ የተገነቡት የገበያ 
ማዕከላት ገበያን በማረጋጋትና ዋጋ እንዲቀንስ 
በማድረግ በኩል ትልቅ አስተዋጽኦ አበርክተዋል፡፡ 

በመሆኑም አስፈላጊ መሠረተ ልማቶችን 
ማሟላትን ጨምሮ የማእከላቱን ደረጃ በማሻሻል 
የሚሰጡትን አገልግሎት ለማጠናከር እየተሠራ ነው 
ብለዋል፡፡

የገበያ ማዕከላቱ አምራችና ሸማችን በቀጥታ 
በማገናኘት የገበያ ሰንሰለቱን በማሳጠር በኩል 
ትልቅ ውጤት የታየበት መሆኑን ጠቅሰው፤ 
ይህም ገበያንና የዋጋ ንረቱን በማረጋጋት በኩል 
ትልቅ አስተዋጽኦ አበርክቷል፤ የገበያ ማዕከላት 
የምርት አቅርቦት ለማስፋት የሚያስችሉ አሠራሮች 
በመለየት ወደ ትግበራ ገብቷል ሲሉ ጠቁመዋል፡፡

በንፋስ ስልክ ላፍቶ ክፍለ ከተማ በሚገኘው 
የአትክልትና ፍራፍሬ የገበያ ማዕከል ላይ ከሌሎቹ 
በተለየ ከፍተኛ የግብይት ፍሰት መኖሩን ጠቁመው፤  
በሁሉም ገበያ ማዕከላት ተመሳሳይ የግብይት ሁኔታ 
ስላለ ማህበረሰቡ በየአካባቢው በሚገኙ ማዕከላት 
መገብየት ይችላል፡፡ ማዕከላቱ ምርትን በችርቻሮ 
ከማቅረብ ባለፈ በሰንበት ገበያ ለሚሸጡ ነጋዴዎች 
ምርት ያቀርባሉ ብለዋል፡፡

በመሆኑም ከማዕከላቱ ራቅ ብለው የሚገኙ 
ነዋሪዎችም በየአካባቢው በሚገኙ የሰንበት 
ገበያዎች በመሄድ በተመጣጣኝ ዋጋ መሸመት 
ይችላሉ ብለዋል፡፡

የገበያ ማዕከላቱን የምርት አቅርቦት መጠንና 
ጥራት ለማሳደግ እየተሠራ መሆኑን ጠቁመው፤ 
በአሁኑ ወቅት በገበያ ማዕከላቱ አንደኛ ደረጃ ጤፍ 
በ 12 ሺህ ብር እየተሸጠ ይገኛል፡፡ ሽንኩርት ከ35 
ብር ጀምሮ፣ ፓፓያ በ 13 ብር እንዲሁም ሙዝ ከ35 
ብር ባልበለጠ ዋጋ ለገበያ እየቀረበ ነው፡፡

በቋሚነት ቦታ ወስደው ምርት ከሚያቀርቡ 
አምራቾች ባለፈ በመዲናዋ ዙሪያ የሚገኙ አምራቾች 
ምርታቸውን በጊዜያዊነት መሸጥ የሚችሉባቸው 
ሱቆች መዘጋጀታቸውን አስታውሰው፤  ገበያ 
ማዕከላቱ ከመንገድ፣ ከመብራት፣ ከትራንስፖርት 
እና ከሌሎችም መሠረተ ልማቶች ጋር በተያያዘ 
የሚነሱ ችግሮችን ለመቅረፍ እየተሠራ ነው፡፡

በእነዚህ ማዕከላትና በሰንበት ገበያዎች 
አላስፈላጊ የሆነ የዋጋ ጭማሪ በሚያደርጉ 
አካላት ላይም አስፈላጊው የክትትልና ቁጥጥር 
ሥራ እየተከናወነ መሆኑን አቶ ፍስሃ ጨምረው 
ገልጸዋል፡፡

የገበያ ማዕከላትን መሠረተ 
ልማት በማሟላት የተሻለ 

አገልግሎት እንዲሰጡ 
ለማስቻል እየተሠራ ነው

አመለወርቅ ከበደ

አዲስ አበባ፡- በሀገር ደረጃ የእብድ ውሻ በሽታን 
ለመከላከል የውሻ ቁጥጥር ሕግ ሊኖር እንደሚገባ 
በህብረተሰብ ጤና ኢንስቲትዩት ተመራማሪና የምርምር 
አማካሪ አሰፋ ኢሪርሳ (ዶ/ር)ገለጹ።

አሰፋ ኢሪርሳ (ዶ/ር) እንተደናገሩት በኢትዮጵያ  
ውሻ ባለቤት አልባ ሆኖ በየመንደሩ ይታያል፤ ለዚህ 
ደግሞ በሕግ ደረጃ ቁጥጥር ሊደረግበት ይገባል። ውሻን 
የሚያረባ ግለሰብም በሕግ ማቀፍ ታግዞ የሚያረባውን 
ውሻ በጥንቃቄ መያዝ ይኖርበታል።

“አንድ ውሻ በተወለደ በሶስት ወር ከትባት 
ይወስዳል። በየዓመቱ ደግሞ የማጠናከሪያ ክትባት 
ይሰጠዋል” ያሉት ተመራማሪው፤ አንድ ግለሰብ ውሻውን 
ተከታትሎ በሚያስከትብበት ወቅት የምስክር ወረቀት 
ያገኛል። ይህን የማያደርግ ከሆነ በሕግ አግባብ ተጠያቂ 
ቢደረግ በሽታውን መግታት ያስችላል ብለዋል።

ዶክተር አሰፋ እንደተናገሩት፤ በተለያዩ ከተሞች 
የተረፉ ምግቦች ለውሻ የሚጣሉበት ሁኔታ አለ። 
በእነዚህ አካባቢዎች ደግሞ በርካታ ውሻዎች ይራባሉ። 
ውሾቻቸውን በአግባቡ መመገብ የሚችሉ ባለቤቶች ብቻ 
እንዲያረቡ ቢደረግ መልካም ነው ሲሉ ገልጸዋል።

የቁጥጥር አሠራር ባለመዘርጋቱ ምክንያት በኢትዮጵያ 
ከ100 ሺህ ሰው ሁለት ሰው በእብድ ውሻ ንክሻ ይሞታል። 
ይህ ቁጥር በ120 ሚሊዮን ሕዝብ ሲታይ በጣም ብዙ 
ነው። የተሠሩ ጥናቶች የሚያሳዩት በውሻ ላይ ቁጥጥር 
እንዲደረግ ነው ሲሉ ተናግረዋል።

ከእብድ ውሻ በሽታ ጋር ተያይዞ ጤና ሚኒስቴር፤ 
ግብርና ሚኒስቴር እና የእንስሳት ጥበቃ ባለሥልጣን 
መሥሪያ ቤቶች በጋራ እንደሚሠሩ በመግለጽ፤ እነዚህ 
ተቋማት የተቀናጀ ቁጥጥር ካደረጉ እ.አ.አ በ2030 
የተቀመጠውን ግብ ማሳካት ይቻላል ሲሉ አስረድተዋል።

በሽታው የሚባዛበት መንገድ ተመሳሳይ ቢሆንም ፤ 

የእብድ ውሻ በሽታን ለመከላከል የውሻ ቁጥጥር ሕግ ሊኖር ይገባል

 አቶ ፍስሃ ጥበቡ

ውሻ ከሌሎች እንስሳቶች የበለጠ ተጋላጭነቱ የሰፋ ነው። 
ለአብነትም አንድ ውሻ በአንዴ እስከ ዘጠኝ የመውለድ 
አቅም አላት። ከነዚህ አንድ ወይም ሁለት ውሻ ይወሰድና 
ሌላው ስለሚጣል እነዚህ የተጣሉ ውሻዎች በሽታውን 
የማሰራጨት  አቅማቸው ከፍተኛ ነው ሲሉ ገልጸዋል።

ተመራማሪው እንደተናገሩት፤ በሌሎች ሀገራት 
የለሊት ወፍ እና ‹‹አንቲሎፕ›› የሚባል የድኩላ ዝርያ 
ደግሞ በደቡብ አፍሪካ በሽታውን በስፋት ያስተላልፋል። 
ጥናቶች እንደሚያሳዩት በኢትዮጵያ ውሻ እና ድመት 
ናቸው በስፋት የሚያስተላልፉት።

የእብድ ውሻ  በሽታ መቶ በመቶ ገዳይ መሆኑን 

በማንሳት፤ በውሻ የተነከሰ ግለሰብ በ24 ሰዓት ውስጥ ወደ 
ህክምና ተቋማት ሄዶ ክትባት ካልወሰደ በሽታው አደገኛ 
ነው ሲሉ ተናግረዋል።

አሰፋ (ዶ/ር) እንደገለጹት፤ ከባህል መድኃኒት አንጻር 
እስካሁን አዳኝነቱ የተረጋገጠ መድኃኒት የለም። ውሻ 
ነክሷቸው የባህል መድኃኒት የወሰዱ ሰዎች አርባ ቀን ወንዝ 
እንዳይሻገሩ ይባልና እቤት እንዲቆዩ ይደረጋል። ከአርባ 
ቀን በኋላ በሽታው ተራብቶ ምልክት ማሳየት ሲጀምር 
ለህክምና ሲመጡ መፍትሄ አይኖረውም። ስለዚህ በውሻ 
የተነከሰ ሰው በ24 ሰዓት ውስጥ ወደህክምና ተቋማት 
መጥቶ ክትባት ሊወስድ ይገባል ሲሉ አሳስበዋል።



ዜና

ገጽ 3አዲስ ዘመን   ማክሰኞ ሐምሌ 2 ቀን 2016 ዓ.ም

ገመቹ ከድር

አዲስ አበባ፡- በበጀት ዓመቱ ከክልሉ ማዕድን ልማት 
1 ነጥብ 8 ቢሊዮን ብር ገቢ መሰብሰቡን ኦሮሚያ ማዕድን 
ባለሥልጣን አስታወቀ። ባለሥልጣኑ የ2016 ዓ.ም Seራ 
አፈጻጸም ግምገማ በአዳማ ከተማ አካሂዷል። 

የባለሥልጣኑ ኃላፊ አቶ በዙ ዋቅቤካ ለኢትዮጵያ 
ፕሬስ ድርጅት እንደገለጹት፤ ባለሥልጣኑ በበጀት ዓመቱ 
ከክልሉ ማዕድን ልማት 1 ነጥብ 8 ቢሊዮን ብር ገቢ 
ሰብስቧል።  

የዘንድሮ አፈጻጸም ከባለፈው ዓመት ጋር ሲነጻጸር 
ከ500 ሚሊዮን ብር በላይ ብልጫ አሳይቷል። ለዚህም 
በባለሥልጣኑ የተሠሩ የሪፎርም ሥራዎች እና በሕገወጥ 
ፍቃዶች ላይ የተወሰዱ ርምጃዎች ለተሰበሰበው ገቢ 
መሻሻል  ምክንያት እንደሆኑ ገልጸዋል።

እንደ እሳቸው ገለጻ፤ ኦሮሚያ ማዕድን ልማት 
ባለሥልጣን ከኦሮሚያ ውሃ ማዕድን እና ኢነርጂ 
ቢሮ በ2011 ዓ.ም ተለይቶ ለብቻ ሲወጣ በፍቃድ 
አሰጣጥ ጥራት ማጣት ባለሥልጣኑ ትልቅ ተግዳሮት 
ገጥሞት ነበር። እነዚህን ተግዳሮቶች ለመቅረፍ በክልሉ 
የሚገኘውን የማዕድን ልማት ተግዳሮቶች መለየትና 
ማስተካከል ቅድሚያ ሥራዎቹ አድርጎ ሠርቷል። 

በተጨማሪም ፍቃድ አሠጣጥ እና አስተዳደር 
ሪፎርምን መሠረት በማድረግ ስታንዳርድ እና የተለያዩ 
ሞዳሊቲዎች ተግባራዊ እንዲደረጉ ተደርጓል።  በሪፎርሙ 
መሠረት በማዕድን ሥራ ለመሠማራት ከተሰጡ ፍቃዶች 
ሕጋዊነት  በሁለት ሺህ 463 ፍቃዶች ላይ በተደረገው 
ማጣራት አንድ ሺህ 662 ፍቃዶች ሕገወጥ ሆነው ሲገኙ  
800 ፍቃዶች ብቻ ሕጋዊ  መሆናቸውን  ገልጸዋል።

ባለሥልጣኑ በበጀት ዓመቱ 1 ነጥብ 8 
ቢሊዮን  ብር ገቢ ሰብስቧል 

-	 አንድ ሺህ 662 ፍቃዶችን ሰርዟል

በዚህም መሠረት ሪፎርሙ ተግባራዊ ከተደረገ በኋላ 
የተሰጡ እና የተሰረዙ ፍቃዶች መኖራቸውን ገልጸው፤ 
እስከ አሁን ድረስ  ከሦስት ሺህ 300  በላይ ፍቃድ 
በባለሥልጣኑ እውቅና አገኝቷል። ከእነዚህም በተለያዩ 
ምክንያቶች ከ260 በላይ የሚሆኑ  ፍቃዶች መሰረዛቸውን 
ገልጸዋል።

እስከ አሁን ድረስ በባለሥልጣኑ በተሠሩ ሥራዎች 
ምክንያት የበጀት ዓመቱ ገቢ የመጨረ ቢሆንም  ትናንት 

ከነበረው ሕገወጥ አሠራር አለመላቀቅ እና የወርቅ ንግድ 
መቀዛቀዝ የተነሳ በበጀት ዓመቱ ለመሰብሰብ የታቀደው 
ሁለት ነጥብ ሁለት ቢሊዮን ብር ገቢ መሰብሰብ 
አልተቻለም ብለዋል። 

ባለሥልጣኑ ከሠራቸው ሪፎርም ሥራዎች 
በተጨማሪ በኤክስፖርት እና ተኪ ምርቶችን በማምረት 
ገቢን ለማሳደግ ዘርፈ ብዙ ሥራዎችን ሠርቷል። እስከ 
አሁን ድረስ በተሠራው ሥራ ከኤክስፖርት 507 ሚሊዮን 
ዶላር ገቢ ለመሰብሰብ ታቅዶ  265 ሚሊዮን  ዶላር ገቢ 
መሰብሰቡን  ገልጸዋል።

በተመሳሳይ  183 ሚሊዮን ዶላር  የሚገመቱ 
ምርቶችን ለመተካት ታቅዶ 48 ሚሊዮን ዶላር የሚገመቱ 
ምርቶችን መተካቱን ገልጸው፤ ከሁለቱም 300 ሚሊዮን 
ዶላር እንደ ሀገር  ከወጪ ማዳን መቻሉን ገልጸዋል። 

በተጨማሪ ሕገወጥ ማዕድን ንግድ ላይ በተወሰደ 
ርምጃ ከተወረሱ የማዕድን ምርቶች 22 ሚሊዮን ብር 
ለመንግሥት ገቢ እንዲሆን ተደርጓል። ከልማቱ ጋር 
ተያይዞ እስከ በጀት ዓመቱ መጨረሻ ድረስ በተሠሩ 
ማዕድን ልማት ሥራዎች ለ170 ሺህ ዜጎች ሥራ ዕድል 
ለመፍጠር ታቅዶ ለ159 ሺህ ዜጎች ሥራ ዕድል መፍጠር 
ተችሏል ብለዋል። 

  በክልሉ ከሚገኙ 73 ዓይነት የማዕድን ዓይነቶች 
ውስጥ 48ቱ እየለማ ሲሆን በባለሥልጣኑ የተጀመሩ 
ሪፎርሞችን በማጠናከር የባለሥልጣኑን የመፈፀም አቅም 
በመገንባት የቀሩትን 25 የማዕድን ዓይነቶች በማልማት 
ሰፊ የሥራ ዕድል ለመፍጠር በትኩረት እንደሚሠራ 
ገልጸዋል። ሕገወጥ የማዕድን ዝውውርን ለመግታት 
የሚመለከታቸው ባለድርሻ አካላት እና ወጣቶች 
የበኩላቸውን ድጋፍ እንዲያደርጉም ኃላፊው  ጥሪ 
አቅርበዋል። 

ቃልኪዳን አሳዬ

አዲስ አበባ፡- በአዲስ አበባ የሚገኘው የሩሲያ የሳይንስና 
የባህል ማዕከል በሩሲያና ኢትዮጵያ መካከል ያለውን የእርስ 
በእርስ ግንኙነት ለማጠናከር እየሠራ መሆኑን አስታወቀ፡፡

የማዕከሉ ዋና ዳይሬክተር አሌክሳንደር እቪሲትገንቪ 
ለኢፕድ እንደገለጹት፤ የሩሲያ የሳይንስና የባህል ማዕከል  
በዋናነት የተቋቋመው በሁለቱ ሀገራት መካከል በባህል፣ 
በቋንቋ፣ በትምህርትና በሌሎችም ዘርፎች ጠንካራ ግንኙነት 
እንዲኖረን ለማድረግ ነው።

በዚህም ማዕከሉ  ከተመሠረተበት ጊዜ ጀምሮ በየወቅቱ 
የሀገራቱን ግንኙነት ወደተሻለ ደረጃ ከፍ ሊያደርጉ የሚችሉ  
ኮንሰርቶች፣ ኤግዚቢሽኖች፣ ሳይንሳዊ ኮንፈረንሶች፣ የሩስያ 
ቋንቋ ኮርሶችንና የተለያዩ ባህላዊና ትምህርታዊ ዝግጅቶችን 
ሲያከናውን ቆይቷል ብለዋል፡፡

ማዕከሉ በርካታ ኢትዮጵያውያን በሩሲያ የስኮላርሺፕ 
ፕሮግራም በማግኘት ትምህርታቸውን እንዲከታተሉ 
ምክንያት እየሆነ ነው ያሉት ዋና ዳይሬክተሩ፤ ከዚህ ቀደም 
በሩሲያ ትምህርታቸውን ይከታተሉ የነበሩ ኢትዮጵያውያን 
ቁጥር አነስተኛ የነበረ ቢሆንም አሁን ላይ በየዓመቱ ከ 100 
በላይ ተማሪዎች የእድሉ ተጠቃሚ መሆን እየቻሉ እንደሆነ 
ገልጸዋል፡፡ 

ይህ መሆኑ ኢትዮጵያውያን ወደ ሩሲያ በሚሄዱበት 
ወቅት ስለ ሩሲያ ባህል፣ ቋንቋ፣ ኢኮኖሚና ሌሎች ጉዳዮች 
ልምድ የሚያገኙ ሲሆን ይህም በሀገራቱ መካከል ያለውን 
ግንኙነት ለማጠናከር እድል የሚሰጥ ነው ሲሉ ዋና 
ዳይሬክተሩ ጠቁመዋል፡፡

 ይህ ማዕከል የኢትዮጵያውያን ዜጎች መኖሪያ እንዲሆን 
የተቻለንን ሁሉ ለማድረግ እየጣርን ነው ያሉት አሌክሳንደር፤  
ሁለቱ ሀገራት በርካታ የሚያቀራርባቸው ባህልና ሃይማኖት 
አላቸው፡፡ ለአብነትም አብዛኞቹ የሩሲያ ዜጎች ልክ እንደ 
በርካታ ኢትዮጵያውያን የኦርቶዶክስ እምነት ተከታዮች 
መሆናቸውን ጠቁመዋል፡፡

እንደ አሌክሳንደር ገለጻ፤ ማዕከሉ ሁሉም ሊጎበኘው 
የሚችልበትና በርካታ የሩሲያ ፊልሞችን የሚመለከትበት ቦታ 
ለማድረግ እየሠራን ነው፡፡ ሀገራቱ ለብዙ ዓመታት ጠንካራ 
ዲፕሎማሲያዊ፣ ባህላዊና ሌሎችንም ግንኙነቶች ሲያደርጉ 
ነበር፡፡ ይህም ለሀገራቱ ዲፕሎማሲያዊ ግንኙነት አስፈላጊ 
በመሆኑ አሁን ላይ ኢትዮጵያ የብሪክስ አባል ከመሆኗ ጋር 
ተያይዞ ግንኙነቱን ማሳደግ አስፈላጊ ነው። 

በሀገራቱ ዩኒቨርሲቲዎችና ከተሞች መካከል ያለውን 
ሳይንሳዊ፣ ትምህርታዊና ማህበራዊ ትስስር በማሳደግ የሕዝብ 
ለሕዝብ ግንኙነቶችን ማጠናከር አስፈላጊ መሆኑን የገለጹት 
አሌክሳንደር፤ በሁለት የሞስኮ ትምህርት ቤቶች ውስጥ 
የአማርኛ ቋንቋ ትምህርት እየተሰጠ መሆኑን በማንሳት 
ኢትዮጵያውያንም ወደማዕከሉ በመምጣት ሩሲያኛ ቋንቋ 
መማር እንዳለባቸው ተናግረዋል፡፡

በሚቀጥለው ሳምንት የማዕከሉ 80ኛ ዓመት የምስረታ 
በዓል እዚሁ አዲስ አበባ ይከበራል። በአሁን ወቅት ማዕከሉ 
በሀገራቱ መካከል ያለውን የባህል ልውውጥ ለማጠናከር 
በርካታ ጥረቶችን እያደረገ ሲሆን በዚህም የባህል ኮንፍረንስ 
የሚካሄድ መሆኑን አመላክተዋል፡፡

በቅርቡ የኢትዮጵያውያን የፋሽን ትርኢትና የፎቶ 
ኤግዚቢሽን በማዕከሉ ይካሄዳል። እንዲሁም ስለ ሩሲያ 
ባህል፣ ስለ ሁለተኛው የዓለም ጦርነትና ሌሎችም የፎቶ 
ኤግዚቢሽን ውድድሮች መኖራቸውን ያነሱት ዋና 
ዳይሬክተሩ፤ በባህል ማዕከሉ በሚዘጋጁ ሁነቶች ላይ 
ኢትዮጵያውያን አርቲስቶች እንዲሳተፉ ጥሪ አቅርበዋል፡፡ 

የሩሲያ የሳይንስና የባህል 
ማዕከል በሀገራቱ መካከል 

ያለውን ግንኙነት ለማጠናከር 
እየሠራ ነው

አሌክሳንደር እቪሲትገንቪ

አቶ በዙ ዋቅቤካ

አማን ረሺድ

ዜና ሐተታ
አርቴፊሻል ኢንተለጀንስ(የሰው ሠራሽ አስተውሎት) 

ከቅርብ ዓመታት ወዲህ በሕይወታችን ውስጥ ያለው 
ወሳኝ ሚና እየጨመረ ይገኛል፡፡ የሶፍትዌር መሐንዲሶች 
እንደሚገልጹት የሰው ሠራሽ አስተውሎት ኮምፒዩተሮችና 
ማሽኖች እንደ ሰው ልጅ እንዲያመዛዝኑ፤ ነገሮችን 
እንዲገነዘቡ፤ ማንኛውንም ነገር እንዲማሩ፤ እንዲያቅዱና 
ፈጠራዎችን እንዲከውኑ በማድረግ የሚሰጣቸውን 
ተልዕኮ እንዲያሳኩ የሚያስችል ቴክኖሎጂ ነው።

ቴክኖሎጂ የራሱ የሆነ አወንታዊና አሉታዊ  
ተጽዕኖዎች ቢኖሩትም አውንታዊ ጎኑን መረዳትና 
በአግባቡ መጠቀም ይገባል፡፡ 

ወጣት ቶማስ ወርቅነህ ይባላል፤ በምስራቅ ፖሊ 
ቴክኒክ ኮሌጅ የአይ ሲቲ ትምህርት ክፍል የመጀመሪያ 
ዓመት ተማሪ ነው፡፡ ወጣቱን ያገኘነው በአዲስ አበባ 
ኤግዚቢሽን ማዕከል እየተካሄደ በሚገኘው 14ኛው ከተማ 
አቀፍ የቴክኒክና ሙያ ሳምንት ላይ የምስራቅ ፖሊ ቴክኒክ 
ኮሌጅን በመወከል ተሳትፎ እያደረገ ባለበት ወቅት ነው፡፡ 

ለእይታ ያቀረበውም በራሱ ሃሳብ አመንጭነት 
የሠራውን የሰው ሠራሽ አስተውሎት ሮቦት ነው፡፡ ሮቦቷ 
ዘርፈ ብዙ ተግባራትን የማከናወን አቅም እንዳላት 
የሚናገረው ወጣቱ፤ ለአብነትም የሰው ልጅ ቋንቋን 
እንደ አማርኛና እንግሊዝኛን በማዳመጥ ምላሽ መስጠት 
ትችላለች፡፡ 

በተጨማሪም “ማንኛውንም ጥያቄ ተቀብላ ምላሽ 
ትሰጣለች፡፡ አደጋ በሚያጋጥም ጊዜ ለቅርብ ሰው 
ታሳውቃለች፡፡ በተሞላባት መረጃ መሠረት ቅርሶችን፣ 
የሰዎችን ታሪክና ያለንበትን ቦታ ታሳውቃለች፡፡ የቤት 
ውስጥ ቁሳቁሶችን በተሰጣት ትዕዛዝ መሠረት መቆጣጠር 
ትችላለች” የሚለው ወጣት ቶማስ፤ የከተማውን ሙቀትና 
የአየር ሁኔታ እንደምታሳውቅም ይገልጻል፡፡

ለመኪና አሽከርካሪዎችም በሚያሽከረክሩበት ጊዜ 
እንቅልፍ ቢይዛቸው መኪናው እንዲቆም ትዕዛዝ መስጠት 
እንደምትችልም ይናገራል፡፡ ሮቦቷ ሉሲ በሚል መጠሪያ 
የተሰየመች ሲሆን ለመሥራት አንድ ዓመት ፈጅቶበታል፡፡

“ህብረተሰቡ ለሰው ሠራሽ አስተውሎት የፈጠራ ሥራን 
መደገፍና ማበረታታት ይጠበቅበታል” ሲል የሚናገረው 

ሰው ሠራሽ አስተውሎት - የነገዋ ኢትዮጵያ አንዱ ተስፋ

ወጣቱ የፈጠራ ባለሙያ፣ ኢትዮጵያ ከቴክኖሎጂው 
በረከቶች ለመቋደስ እየሠራች እንደምትገኝም ተናግሯል፡፡ 
እሱም ቴክኖሎጂውን በትክክል መጠቀም በሚቻልባቸው 
ጉዳዮች ላይ የአቅሙን እያበረከተ እንደሆነም ጠቁሟል።

በግብርና፣ በጤና፣ በትምህርት፣ በመልካም 
አስተዳደርና በአጠቃላይ ወሳኝ በሆኑት ነገሮች ላይ ሰው 
ሠራሽ አስተውሎትን እንደ አንድ መሣሪያ ለመጠቀም 
መንቀሳቀስ አለብን ሲልም ይናገራል።

በርካታ ወጣቶች የቴክኖሎጂ እውቀት እያላቸው 
ወደ ተግባር ሲቀይሩ አይታይም የሚለው ወጣት ቶማስ፤ 
ወጣቶች በቴክኒክና ሙያ ተቋማት የተፈጠረውን ዕድል 
በመጠቀም እውቀታቸውን ወደ ተግባር መቀየር፣ 
ኢትዮጵያ የቴክኖሎጂው ተቋዳሽ እንድትሆንና ለመጪው 
ትውልድ ተስፋ ለመሆን መሥራት ይኖርባቸዋል ይላል፡፡

ኢትዮጵያውያን ከዓለም በሶስት አብዮቶች 
ብንቀደምም የሰው ሠራሽ አስተውሎት በእኩል ጊዜ 
የመጣ በመሆኑ በቴክኖሎጂው አብዮት ላለመቀደም 
ሮቦቷን ለመሥራት እንዳነሳሳው ያስረዳል፡፡ 

የሰው ሰራሽ አስተውሎት በማምረቻው ዘርፍ ሮቦቶች 
ለሰው ልጆች ፈታኝና አደገኛ የሆኑ የሥራ ዘርፎችን 
እንዲሸፍኑ በማድረግ ምርታማነት እንዲጨምር እያደረጉ 

ነው፡፡ መኖሪያ ቤትን፣ ከተሞችን ለኑሮ አመቺ ለማድረግ 
እንዲሁም የትራፊክ ፍሰትን በመቆጣጠር የሕዝብን 
ደህንነት ማሻሻል ይችላል። 

እንደ ወጣት ቶማስ ገለጻ፤ ሰው ሠራሽ አስተውሎት 
አኗኗርን ዘመናዊ ለማድረግ ጥቅም ላይ እየዋለ ሲሆን 
የተለያዩ ሥራዎችን ለማሻሻልና ወጪዎችን ለመቀነስ 
ጥቅም ላይ ይውላል። በተጨማሪም የሕዝብ አገልግሎትን 
ጥራት ለማሻሻል ጥቅም ላይ እየዋለ ነው። ለአብነትም 
የሕዝብ ትራንስፖርት አገልግሎትን ለማዘመን፣ የጉዞ 
ሰዓትን ለማሻሻል ጥቅም ላይ እየዋለ ነው፡፡

በአርቴፊሻል ኢንተለጀንስ የጎለበተ መሣሪያ የአፈርን 
እርጥበት ደረጃ፣ የሙቀት መጠንና ሌሎች የአካባቢ 
ሁኔታዎችን በመከታተል አርሶ አደሮች ለመዝራት እና 
ለማጨድ መረጃ ላይ የተመሠረተ ውሳኔ እንዲወስኑ 
የሚያግዝ እውነተኛ መረጃን ያቀርባል። 

አርቴፊሻል ኢንተለጀንስ በሥራ እና በግላዊነት ላይ 
ስላለው ተጽዕኖ ስጋቶች ቢኖሩም፤ የዚህ ቴክኖሎጂ 
ጥቅሞችን ግን ችላ ማለት ከባድ ነው። የሰው ሠራሽ 
አስተውሎት ቀስ በቀስ እየተለወጠና እየተራቀቀ ሲሄድ፤ 
ሁሉንም የሕይወታችንን ገፅታ ወደ ተሻለ ሁኔታ የመቀየር 
አቅም አለው ሲሊም ወጣት ቶማስ አስተያየቱን ሰጥቷል። 

ዜና

ከ1ኛ ገጽ የዞረ

ከ1ኛ ገጽ የዞረ
ከ1ኛ ገጽ የዞረ

ከ1ኛ ገጽ የዞረ

ፓርኪንጎችና የልጆች መጫወቻዎች መሠራታቸውን 
ተናግረዋል፡፡ 

በተለይም በከተማዋ የፓርኪንግ እጥረት መኖሩንና 
ሰዎች መኪናቸውን ፓርክ የሚያደርጉት ዋናው መንገድ 
ላይ መሆኑን የገለጹት ጠቅላይ ሚኒስትሩ፤  በኮሪደር 
ልማቱ  በበርካታ ቦታዎች ላይ ፓርኪንግ መሠራቱን 
ገልጸዋል፡፡ ይህም የትራፊክ መጨናነቁን በመቀነስና 
እግረኞች በነጻነት እንዲንቀሳቀሱ ከማድረግ አኳያ 
ሚናው  የጎላ ነው ብለዋል፡፡ 

የኮሪደር ልማቱ ከአረንጓዴ ዐሻራ ቀጥሎ 
የከተማዋን አረንጓዴ የመሆን አቅም  እያሳደገ ነው ያሉ 
ሲሆን ከቀበና እስከ አዋሬ አካባቢ ባሉ ገደሎች ውስጥ 
እየተሠሩ ያሉ አረንጓዴ ቦታዎች  ለከተማው በከፍተኛ 
ደረጃ የኦክስጅን ምንጭ ሊሆኑ የሚችሉ መሆናቸውን 
ገልጸዋል፡፡ 

ጠቅላይ ሚኒስትሩ፤ የኮሪደር ልማቱ ሥራ 
መልክ እየያዘ መምጣቱን ገልጸው ይህንን ማስቀጠል 
ከተቻለ በበለጠ ከተማዋን ማሳመር እንደሚቻል 
ተናግረዋል፡፡ 

በኢፌዴሪ የሕዝብ ተወካዮች ምክር ቤት በየዓመቱ 
የሚካሄደው 4ኛው ዓመታዊ የፓርላማ ኮንፍረንስ 
ዘንድሮ “የኢትዮጵያ ፓርላማ ለብሔራዊ አንድነት እና 
ለሕግ የበላይነት መረጋገጥ” በሚል መሪ ሃሳብ ትናንት 
በስካይላይት ሆቴል መካሄድ ጀምሯል። 

በኮንፍረንሱ መክፈቻ አፈ ጉባዔ ታገሰ፤ ምክክሩ 
የመድብለ ፓርቲ ዴሞክራሲ ሥርዓትን ለማጠናከር፣ 
ልምዶችን ቀምሮ ከኢትዮጵያ ነባራዊ ሁኔታ ጋር 
በማዛመድ በኢትዮጵያ ዘላቂ ሰላም ለማስፈንና  
ዴሞክራሲያዊ ሥርዓትንም ለማጠናከር ጉልህ አስተዋጽኦ 
እንደሚኖረው አመልክተዋል።  

ኮንፈረንሱ ምክር ቤቶች ሥራቸውን በጥናትና 
ምርምር የተደገፈ እና ሳይንሳዊ መንገድን የተከተሉ 
መፍትሔዎችን ለማቅረብ ጉልህ አስተዋጽኦ እንዳላቸው 
ጠቁመዋል። 

  ምክር ቤቱ በሕገ መንግሥቱ የተሰጡ ኃላፊነቶች እና 
ተግባራቶችን በማከናወን ሂደት ያጋጠሙትን ውስንነቶች 
እና እጥረቶችን በመለየት በሳይንሳዊ መንገድ መፍትሄ 
ማበጀት ዋና ዓላማው ያደረገ መሆኑንም ተናግረዋል። 

  የምክር ቤቱ ቋሚ ኮሚቴዎች የቁጥጥርና ክትትል 
ተግባራት ሪፎርም እየተደረገ እንደሚገኝ የተናገሩት አቶ 
ታገሰ፤  ትግበራውን በጥናትና ምርምር ላይ የተመሠረተ 
ለማድረግ ትኩረት መሰጠቱን አመልክተዋል። 

ለሀገሩ ሉዓላዊነት መጠበቅ ሕይወቱን ለሚሰጥ ሠራዊት 
ደሙን ለወገኑ  መለገስ ቀላል ተግባሩ  ነውም ነው ያሉት፡፡

  ሌተናል ጄኔራል ሹማ አክለውም፤ ሠራዊቱ እንደሀገር 
የተያዙ የልማት ሥራዎች ላይ በትጋት እየተሳተፈ ይገኛል 
ያሉ ሲሆን በተለይ  የክረምት በጎ ፈቃድ አገልግሎት 
ወደፊትም አጠናክሮ ይቀጥላል ብለዋል፡፡

በግዳጅ ላይ የተሰዉ የሠራዊት ቤተሰቦችን 
በመጠየቅ፣ ደም በመለገስ፣ የተቸገሩ የሕብረተሰብ 
ክፍሎችን በመርዳት፣ የአቅመ ደካሞች ቤት በማደስና 
ሌሎች በጎ ተግባራትን በማከናወን የክረምት በጎ ፈቃድ 
ተግባራት ላይ መሳተፍ እንዳለበት ተናግረዋል።

ሠራዊቱና  ሕዝብን ተጠቃሚ የሚያደርጉ  ልማቶች 
ላይ በመሣተፍ  ለሀገራዊ ልማት መትጋት ያስፈልጋል 
ያሉት ሌተናል ጄኔራል ሹማ፤ ሠራዊቱ በምግብ እራሱ 
እንዲችል ለማድረግ ሰፋፊ የግብርና ልማት ሥራዎች 
እያከናወነ እንደሚገኝ ጠቁመዋል።

እንደ ሌተናል ጄኔራል ሹማ ገለጻ፤ ሠራዊቱ የተለያዩ 
ህብረተሰብ ክፍሎችና  የጸጥታ ኃይሉ  በደም እጦት ችግር 
የተነሳ ሕይወታቸው እንዳያልፍ  በማሰብ ከተሰጠው 

ማህበረሰብ ወንዙ ላይ በእንጨት ርብራብ ይሠራው 
የነበረው ባሕላዊ ድልድይ ክረምት ሲመጣ በጎርፍ 
ስለሚወሰድ፤ ወንዙን አያሻግርም። ሆኖም ሁሌም 
ክረምቱ ሲያልፍ የአካባቢው ማህበረሰብ “ለሰውና 
ለእንስሳት መተላለፊያ” በሚል በእንጨት ርብራብ 
ባሕላዊ ድልድይ እየሠራ፤ ክረምት በመጣ ቁጥር ደግሞ 
በጎርፍ ሲወሰድበት ኖሯል። በዚህም ውሃ ቅዳ ውሃ 
መልስ ሕይወትን አሳልፏል ይላሉ።  

  የአካባቢው ተወላጅ አቶ ካሳሁን፤ ሎካ አባያ ወረዳ 
መሬቱ የሰጡትን አብቃይ፣ በተፈጥሮ የታደለ፣ ለማዕከላዊ 
ገበያ የሚቀርብ ፍራፍሬና ተክል በስፋት የሚመረትበት 
መሆኑን ገልጸው፤ የወረዳው ማህበረሰብ ስድስትና 
ሰባት ኪሎ ሜትር ተጉዞ ከሌሎች ወረዳ ማህበረሰብ ጋር 
መገናኘት፣ ምርቱን ለገበያ ማቅረብ እንዲሁም ወደ ዞኑ 
ዋና ከተማ አቅንቶ አገልግሎት ማግኘት እየቻለ፤ ዙሪያ 
ጥምጥም እስከ 60 ኪሎ ሜትር ይጓዝ እንደነበር ያወሳሉ። 

   ማህበረሰቡም ረዥም ጉዞ አድርጎ ለከፍተኛ 
የትራንስፖርት ወጪና ድካም ላለመዳረግ ምርቱን ለገበያ 
ያቀርብ የነበረው በሸክምና በጋማ ከብት እንደነበር 
ይናገራሉ። የወረዳው ማህበረሰብ ለዘመናት ማህበራዊና 
ኢኮኖሚያዊ እንቅስቃሴው ተወስኖ እንዲሁም ፖለቲካዊ 
ተሳትፎው ተገድቦ ቆይቷል። ብዙ ችግርም አሳልፏል ሲሉ 

‹‹ኮንፍረንሱ በኢትዮጵያ ዘላቂ ሰላም ለማስፈን፣...

ሕዝብና መንግሥትን ያስታረቀው -...
ያስረዳሉ።

   ሲዳማ በቀድሞው የደቡብ ብሔር፣ ብሔረሰቦችና 
ሕዝቦች ክልል ሥር በነበረበት ወቅት የሎካ አባያ ወረዳ 
ነዋሪዎች ባገኙት አጋጣሚ ሁሉ ለክልሉ መንግሥትና 
ለደኢህዴን አመራሮች “የመንገድ መሠረተ ልማት ችግሬን 
ቅረፉልኝ” በሚል ጩኽት ሲያሰሙ ኖረዋል።  ጥያቄያቸው 
ለዘመናት “ጆሮ ዳባ ልበስ” ተብሎ ቆይቷል። በወቅቱ 
የነበረው ሥርዓተ መንግሥት ያውም ከመሸ ጥያቄውን 
መልሻለሁ ለማለት ያህል፤ በ2006 ዓ.ም በግዳቦ ወንዝ 
ላይ ጥራትና ደረጃውን ያልጠበቀውን የዱግናን ድልድይ 
ሠራ። ሆኖም የዱግና ድልድይ ተሠርቶ ዓመት ሳያገለግል 
ጭነት የጫነ ተሽከርካሪ ሲያልፍበት ተንሸራቶ መውደቁን 
የወረዳው ነዋሪ ይገልጻሉ። 

   “ድልድይ ተሠራልኝ፣ የዘመናት ችግሬ ተቀረፈልኝ” 
ብሎ ተደስቶ ሳይጨርስ ድልድዩ በመፍረሱ ሕዝብና 
መንግሥት አይንና ናጫ ሆነው ኑረዋል። ሕዝቡም 
በመንግሥት ላይ ተስፋ በመቁረጡ ዛሬ ላይ ለመጣው 
ለውጥ የበኩሉን ትግል በሁለንተናዊ መልኩ ሲያደርግ 
እንደነበር ያወሳሉ። 

  ከለውጡ በኋላ የሲዳማ ሕዝብ የዘመናት ራስን 
በራስ የማስተዳደር ጥያቄ ተመልሷል። በዚህ ማዕቀፍም 
የሎካ አባያ ወረዳ ማህበረሰብ የልማት ጥያቄ አንድ በአንድ 
እየተፈታ ነው የሚሉት አቶ ካሳሁን፤ ሲዳማ ክልል ከሆነ 

በኋላ የዱግና ድልድይ ጥራቱን እና ደረጃውን በጠበቀ 
መልኩ ተገንብቶ አልቆ አሁን ላይ አገልግሎት እየሠጠ 
ይገኛል። መንግሥት የትናንቱን የሕዝቡን በደል በሚክስ 
መልኩ በከፍተኛ ትኩረት ጥራቱን የጠበቀ አዲስ ድልድይ 
ሠርቶ በማስረከቡ፤ ዛሬ ላይ ሕዝቡ እጅግ ደስተኛ ሆኗል። 
መንግሥት እና ሕዝብም እጅና ጓንት ሆነው ልማትን 
እያፋጠኑና ሰላምን እያስጠበቁ እንደሚገኙ ተናግረዋል።

   የሎካ አባያ ወረዳ ምክትል አስተዳዳሪና የገቢዎች 
ሚኒስቴር ቅርንጫፍ ጽህፈት ቤት ኃላፊ አቶ መላኩ ተሽቴ 
በበኩላቸው እንደገለጹት፤  በተለይ ቀደም ብሎ ተሠርቶ 
የነበረው ድልድይ መውደቁን ተከትሎ፤ የአካባቢው 
ነዋሪ ቅሬታ አድሮበት፤ መንግሥትም አያውቀንም ብሎ 
አኩርፎም ነበር ይላሉ። 

   በተለይ በክረምት ወራት የወረዳው ማህበረሰብ 
አይደለም ከሌላ ወረዳ ማህበረሰብ ይቅርና ከወንዝ 
ወዲህና ወዲያ ያሉ የወረዳው ነዋሪዎች እርስ በእርስ 
መገናኘት ተስኗቸው እንደነበር ያስታውሳሉ። ከክልልነት 
መዋቅር በኋላ በግዳቦ ወንዝ ላይ ጥራትና ደረጃውን 
የጠበቀ ድልድይ ተገንብቶ አገልግሎት እየሰጠ ይገኛል። 
ዛሬ ሕዝቡ ድልድዩ ስለተሠራለት ከብዙ ድካምና መከራ 
እፎይ ብሏል። ኢኮኖሚያዊና ማህበራዊ እንቅስቃሴውም 
ተሳልጧል። ለመንግሥት ያለው አመለካከትም 
ተለውጧል ይላሉ።   

   የሲዳማ ክልል መንገድና ትራንስፖርት ቢሮ ቀበሌ 
ተደራሽ መንገድ የመንገድና የድልድይ ጥገናና ግንባታ 
ዳይሬክተር አቶ ተሾመ ጋቢሶ በበኩላቸው የዱግና 
ድልድይ ሎካ አባያን፣ አለታ ጩኮን፣ አለታ ወንዶን፣ 
እንዲሁም ዳሌ ወረዳዎችን እንደሚያገናኝ ጠቁመው፤  
ሲዳማ ክልል ከሆነ በኋላ በቀበሌ ተደራሽ መንገድ 19 
ድልድዮች እንዲሁም በገጠር መንገድ ግንባታ ባለሥልጣን 
ደግሞ በተመሳሳይ ብዙ ድልድዮች ተገንብተዋል። በገጠር 
መንገድ ባለሥልጣን ከተገነቡ ድልድዮች አንዱ የዱግና 
ድልድይ እንደሆነ ጠቅሰዋል። 

   የድልድዩ ግንባታ በ2015 ዓ.ም ተጀምሮ አሁን 
ላይ የማጠናቀቂያ ሥራና የምርቃት ሥነሥርዓት ብቻ 
ቢቀረውም ለተሽከርካሪ ክፍት ሆኖ አገልግሎት እየሰጠ 
ይገኛል የሚሉት ዳይሬክተሩ፤  ድልድዩ በ46 ሚሊዮን 
ብር የተገነባ ሲሆን፤ 30 ሜትር እርዝመት ያለው ነው።   
በቀጣይ መንገዱን ወደ አስፓልት ደረጃ የማሳደግ ዕቅድ 
ስላለ፤ ድልድዩ የአስፓልት ደረጃን በሚመጥን የጥራት 
ደረጃ በጥሩ ግብዓትና ማቴሪያል እንደተገነባ ተናግረዋል። 

   በተለይ ከዚህ ቀደም ተሠርቶ የነበረው ድልድይ 
መፍረሱን ተከትሎ “ሆድና ጀርባ” የነበረው መንግሥትና 
የአካባቢው ማህበረሰብ፤ ዛሬ ላይ በአንድ ልብ መካሪና 
ተናጋሪ ሆኗል። የሕዝቡ የዘመናት ስቃይ ለአንዴና 
ለመጨረሻ ጊዜ ፋይሉ መዘጋቱንም አቶ ተሾመ ይናገራሉ።    

የኮሪደር ልማቱ ከአረንጓዴ ዐሻራ...
ጠቅላይ ሚኒስትሩ ሁሉም የህብረተሰብ ክፍል 

ሥራውን በማስቀጠልና በመንከባከብ  ከተማዋ ንጹህ  
ሆና እንድተቀጥል ዘብ እንዲሆን ጠይቀዋል፡፡ 

የአዲስ አበባ ከንቲባ አዳነች አቤቤ በበኩላቸው 
ከአራት ኪሎ፣ ቀበና እስከ ኬንያ ኤምባሲ ድረስ ያለው 
መንገድ በኮሪደር ልማት ሥራው ለአገልግሎት ከፍት 
የተደረገው ሶስተኛ መንገድ  መሆኑን ገልጸዋል፡፡ 

በኮሪደር ልማቱ የእግረኛ መንገዶችን ፣ ሞተር 
አልባ (የብስክሌት ) መንገዶችን ፣ ታክሲና አውቶቡስ 
ማውረጃና መጫኛ ስፍራዎችን ፣ የመንገድ ዳርቻ 
መቀመጫ ወንበሮች ፣ ሕዝብ መናፈሻዎችና ከተማዋን 
የሚመመጥኑ መብራቶችና መናፈሻዎች በአጭር ጊዜ 
መገንባታቸውን ገልጸዋል፡፡ 

ከንቲባዋ የኮሪደር ልማት በተሠራባቸው 
አካባቢዎች የተሳለጠ ትራንስፖርትና ምቹ የመኖሪያ 
አካባቢን ከመፍጠር በተጨማሪ ለበርካቶች ሥራ 
እድል መፍጠር እንዲሁም 24/7 በመሥራት አዲስ 
የሥራ ባህል ማስተዋወቅ  የተቻለ ሲሆን  አዲስ አበባን 
ዓለም አቀፍ ተወዳዳሪ የሆነች ዘመናዊ ከተማ የማድረግ 
ሥራው ይቀጥላል ብለዋል፡፡

“ለሀገሩ ሉዓላዊነት ሕይወቱን ለሚሰጥ...
ሀገራዊ ግዳጅ  ጎን ለጎን ደሙን እየለገሰ ይገኛል፡፡ 
በተጨማሪም ተተኪ ትውልድ በእውቀትና በክህሎት 
ሊያበቃ የሚችል ትምህርት ቤት ለመገንባት እቅድ 
መያዙን አስረድተዋል፡፡

የባህር ኃይል የጤና ብልጽግናና በሽታ መከላከል 
ኃላፊ ሌተናል ኮማንደር አማን ቱኬ፤ በበኩላቸው 
ሠራዊቱ የተሰጠውን ተልዕኮ በአግባቡ እንዲወጣ ጤና 
ላይ ትኩረት ማድረግ ተገቢ መሆኑን በመገንዘብ  ደሙን 
ለወገኑ እየለገሰ ይገኛል ብለዋል፡፡

ለሠራዊቱ ደም መለገስ ሁለተኛ ተግባሩ ነው ያሉት 
ሌተናል ኮማንደር አማን፤  የባህር ኃይል አባላቱ በደም 
ልገሳው በንቃት እየተሳተፉ መሆኑን ጠቁመዋል፡፡

በዚህ የክረምት በጎ ፈቃድ አገልግሎት ከሠራዊቱ 
ከአንድ ሺህ 200 ዩኒት በላይ ደም ለመሰብሰብ ታቅዷል 
ያሉት ደግሞ የመከላከያ ደም ባንክ ቡድን መሪ ኮሎኔል 
ፀሐይ ተስፋዬ ናቸው፡፡

ሕይወቱን ሊሰጥ የሚዘጋጅ ሠራዊት ደም ለግስ 
ቢባል  አሻሚ ተግባር አይሆንበትም ያሉት ኮሎኔል 
ጸሃይ፤ ወደፊትም ያሉ የግንዛቤ ክፍተቶች በመሙላት 
የሚፈለገውን ያህል ደም ለመሰብሰብ ዝግጅት መደረጉን  
ገልጸዋል፡፡

ምክር ቤቱን ሊደግፉ ከሚችሉ የተለያዩ ከፍተኛ 
ትምህርት ተቋማት እና ከሙያ ማህበራት ጋር በመቀናጀት 
እየተሠራ እንደሚገኝም አቶ ታገሰ ተናግረዋል።  

ምክር ቤቶች የሕዝብ ሉዓላዊነት መገለጫዎችና 
የሕዝብ ውክልና ያላቸው የመንግሥት ከፍተኛ የሥልጣን 
ባለቤት እንደመሆናቸው የሚያስተላልፉትም ውሳኔ 
ብሔራዊ አንድነትን የሚያጠናክሩ፣ የሕዝብ ፍላጎትና 
ጥቅምን መሠረት ያደረጉ መሆን እንደሚጠበቅባቸው 
ጠቁመዋል።  

  የአስፈጻሚው የመንግሥት አካል አሠራር ግልፅነትና 
ተጠያቂነት እንዲላበስ፣ ለእኩልነት፣ ለማሕበራዊ ፍትህ 
መረጋገጥ፣ ለዜጎች ሠብዓዊ መብት ጥበቃ፣ የመንግሥትና 
የሕዝቦች ሀብትና ንብረት ለታለመለት ዓላማ እንዲውል 
ሕዝባዊና መንግሥታዊ ሃላፊነት እንዳለባቸውም ነው 
የተናገሩት።  

ምክር  ቤቱ በሕገ መንግሥቱ የተጣሉበትን 
ሃላፊነቶችና ተግባራትን በማከናወን ሂደት ያጋጠሙ 
ውስንነቶችና እጥረቶችን ለይቶ በሳይንሳዊ መንገድ 
መፍትሄ ለማበጀት የሚያግዝ ነውም ብለዋል።

የኢኖቬሽን ሚኒስትር በለጠ ሞላ (ዶ/ር) 
በበኩላቸው፤ ኢትዮጵያ በዲጂታል ዘርፉ ያላትን 
ተጠቃሚነት ለማስጠበቅ ምክር ቤቱ የጎላ ሚና እንዳለው 
ገልጸዋል።

የዲጂታል ቴክኖሎጂ አዳዲስ እድሎችን ፈጥሮ 

ፈተናዎችን መደቀኑን ጠቁመው፤ ኢትዮጵያ ፈተናዎችን 
ለማለፍ ጥረት እያደረገች እንደምትገኝም ነው የተናገሩት።

የዲጂታል ቴክኖሎጂ ለኢኮኖሚ መዳበር፣ 
ለማሕበራዊ እድገትና ለዴሞክራሲያዊ ተሳትፎ ጉልህ 
አስተዋጽኦ ሲፈጥር፤ በሌላ በኩልም ለሳይበር ወንጀል፣ 
ለሃሰተኛ መረጃ ስርጭት እና ለመሳሰሉት ማሕበራዊ 
ችግሮች መዳረጉንም አንስተዋል።  

ለዲጂታል ዘርፉ ፈተናዎች ምላሽ መስጠት የሚችሉ 
የሕግ ማዕቀፎችን ማዘጋጀት እንደሚገባ ጠቁመው፤ 
የሀገርን ጥቅም ለማስጠበቅ በዲጂታል ዘርፉ ጥናትና 
ምርምርን ማስፋፋትና ዕውቀትን መገንባት ይገባልም 
ብለዋል።

ከቀረቡ ጥናቶች መካከል የመንግሥት ረዳት ተጠሪ 
ሚኒስትር ዴኤታ ምህረቱ ሻንቆ (ዶ/ር)፤ ከሰው ልጅ 
አፈጣጠር የጀመረ መሆኑን አንስተዋል።  ልዩነትን ችላ 
ብለን የትም መድረስ አንችልም ነው ያሉት። ሰው የተለያየ 
ባህሪ ያለው እደመሆኑ በተለያዩ ሀገራት ችግር መሆኑንም 
ጠቁመዋል። 

በመርሀግበሩ ላይ ሚራጅ ዘኪዬ ባቀረቡት ጽሁፍ 
በዲጂታል ቴክኖሎጂ ጅምር ሥራዎች መኖራቸውን 
ጠቁመው፤   ግልጽነትን የሚፈጥር፣ ውጤታማና 
ተደራሽ የሚያደርግ፣ ተጠያቂነትን የሚያሰፍን መሆኑን 
በመገንዘብ ኢ- ፓርላሜንትን መተግበር እንደሚገባ 
አመልክተዋል።  



ክፍለዮሐንስ አንበርብር

ከዛሬ 400 ዓመት በፊት የኢትዮጵያ የደን ሽፋን 40 
በመቶ እንደነበርና  በተለያዩ ሰው ሠራሽና ተፍጥሯዊ 
ችግሮች ምክንያት ይህ አሃዝ እስከ ሶስት በመቶ ወርዶ 
እንደነበር መረጃዎች ያመላክታሉ። ይህ በኢትዮጵያ 
የተስተዋለው  የደን ሽፈን መቀነስ በአንዳንድ የዓለማችን 
ሀገሮችም ተመሳሳይነት ያለው በመሆኑ  ለአየር ንብረት 
ለውጥ ዐቢይ ምክንያት ሆኗል። ዓለምን ከተጋረጠባት 
አደጋ ለማዳን ሀገራት ትኩረት ሰጥተው ከሚተገብሩት 
ጉዳይ አንዱ የደን ሽፋንን ማሳደግ  በመሆኑ ኢትዮጵያም 
ለደን ሀብቷ ትኩረት በመስጠት አሽቆልቁሎ የነበረውን 
የደን ሽፋኗን እያሳደገች ትገኛለች።  በተለይም የአረንጓዴ 
ዐሻራ መርሃ-ግብርን ከጀመረች ወዲህ የደን ሀብቷ 
ከዓመት ወደ ዓመት እየጨመረ መምጣቱ  በተጨባጭ 
የሚታይ ሀቅ ነው።    

በመጀመሪያው ምዕራፍ የአረንጓዴ ዐሻራ መርሃ-
ግብር በ2011 ዓ.ም ክረምት ወቅት አንድ ሰው 40 ችግኞችን 
ይተክላል በሚል ስሌት በድምሩ አራት ቢሊየን ችግኞችን 
ለመትከል እቅድ ተይዞ ነበር ወደ ሥራ የተገባው። ይህም 
እቅድ እንዲሁ አልቀረም። ይልቁንም ከታሰበው በላይ 
ተሳክቷል። 

ሐምሌ 22 ቀን 2011 ዓ.ም በአንድ ጀምበር 200 
ሚሊየን ችግኞችን የመትከል ዕቅድ ግቡን አልፎ በቀን 
354 ሚሊየን ገደማ ችግኞች  መተከላቸውን በወቅቱ  
የሚመለከታቸው የሥራ ኃላፊዎች ገፀዋል። በዚህም 
ወቅት 20 ሚሊየን ኢትዮጵያውያን በአረንጓዴ ዐሻራ 
ታሪክ የሚዘክረውን ሥራ ሠርተዋል።

 ይህ ጥረትም ውጤት እያፈራ ስለመሆኑ አሃዛዊ 
መረጃዎች ፍንትው አድርገው ያሳያሉ። መረጃዎች 
እንደሚያመለክቱት የኢትዮጵያ የደን ሽፋን ከነበረበት 
17 ከመቶ ወደ 20 በመቶ አድጓል። ይህ አሃዝ በየጊዜው 
እያደገ ስለመሄዱም በየዓመቱ የሚከናወኑ የአረንጓዴ 
አሻራ መርሐ ግብሮች ጠቋሚ ናቸው። 

እኔም እንደ ዜጋ ይህ መርሐ ግብር ይመለከተኛል። 
የእኔ ብቻ ሳይሆን የቤተሰቤ ጉዳይ፤ የትውልድ አደራ 
እንደሆነ እገነዘባለሁ። እኔ ይህን የአረንጓዴ መርሐ 
ግብር የምደግፈውና ከልቤ የምሳተፈውም ስለተባለ 
እና ስለተነገረ ብቻ  ሳይሆን የእኔን እና የቤተሰቦቼን ነገ 
የሚወስን በመሆኑ፤ ለምለም፤ ነፋሻ አየር እና   ለኑሮ 
ተስማሚ የሆነች  ኢትዮጵያን ለመጪው ትውልድ 
ለማስረከብ ካለኝ ልባዊ መሻት ነው። 

በእኔ ግንዛቤ ችግኞች በልጅ ይመሰላሉ። እንክብካቤና 
ክትትል ያስፈልጋቸዋል።  ባላፉት ዓመታት የተከልኳቸው 
ችግኞች ፈክተውና ለምተው ስመለከታቸው ልፋቴ መና 
አልቀረም እላለሁ። ችግኞቹ ዘንበል ባሉ ቁጥር ያሳሱኛል፤ 
ውሃ በጠማቸው ቁጥር እኔም ይጠማኛል። በፀሐይ 
ሲጠወልጉ ሳይ እኔም ከእነርሱ ቀድሜ እዝላለሁ።  በልቤ 
ውስጥ ልጆቼ እና ቤተሰቦቹ እንዳሉ ሁሉ የነገ ተስፋችንን 
የሚያለመልሙ ችግኞችም አሉ።  እንግዲህ መልካም 
ሕይወት በለምለም ነገሮች ይመሰላል። እኔም ቤተሰቤም 
ለምለም የሆነ ነገር እንመኛለን፤ ለም የሆነች ኢትዮጵያን 
ለትውልድ ለማስተላለፍም እንተጋለን- የትውልድ አደራ 
አለብንና። 

ባለፉት አራት ዓመታት የአረንጓዴ ዐሻራ መርሐ 
ግብር ትግበራ ማኅበረሰቡ የችግኝ ተከላና እንክብካቤ 
ባህልን አዳብሯል። መርሃ- ግብሩ መልከ-ብዙ  ማኅበራዊና 
ኢኮኖሚያዊ ትሩፋትም አስገኝቷል። እንደ መንግሥት 
እቅድና የረጅም ጊዜ ትልም አረንጓዴ ዐሻራ ብዙ ነገሮችን 
ያቀፈ ነው። የተተከሉ ችግኞችን በቴክኖሎጂ መከታተል 
የሚያስችል የአሠራር ሥርዓት ተዘርግቶ ክትትል 
ይደረጋል።

እንግዲህ በዚህ ውስጥ የረጅም ጊዜ ሕልም አለ። 
በዚህ ውስጥ ዘመናትን የሚያሻግር ሃሳብ እና ውጥን አለ። 
በዚህ እቅድ ውስጥ ነገን መመልከት አለ፡፡

የነገዋ ኢትዮጵያዬ የፈካችና የለመለመች፤ የልጆቼ 
ወይም የመጪው ትውልድ መኖሪያ እንድትሆን እሻለሁ። 
በልጆቼ ውስጥ ነገን አሻግሬ አያለሁ። በመሆኑም ለነገ 
የሚሆን ስንቅ ከወዲሁ መሰነቅ፤ መሰነድ፤ መትከል፤ 
ማረም፤ መኮትኮት እንዳለብኝ እገነዘባለሁ። ልጆቼ የእኔ 
የትናንት፣ ዛሬ እና የነገ  ነፀብራቆቼ  ናቸው፡፡

አንድ ፀሐፊ በማህበራዊ ድረ ገጽ ላይ 
እንዳስቀመጡት፤ የችግኝ ጣቢያዎች ብዛት፣ ደረጃ፣ 
ጥራትና አቅም በየጊዜው እያደገ ነው። ከትሩፋታቸው 
መካከል አረንጓዴ የአኗኗር ዘይቤን መፍጠራቸው፤   የደን 

የገበያ ልማትና ፕሮሞሽን ዘርፍ

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ሁሉም የፖለቲካ ኃይሎች ለሰላማዊ 
ፖለቲካ ተገዥ መሆን  ይጠበቅባቸዋል! 

አረንጓዴ ዐሻራ- የትውልድ አደራ
 የሰላም ጥያቄ  የሠብዓዊነት ጥያቄ ነው። ያለ ሰላም የሰው ልጅ የዕለት ተለት ሕይወቱን በአግባቡ መምራት 

አይችልም  ፣ ዛሬን ከትናንት ፣ ትናንትን ከነገ  የተሻለ አድርጎ ኑሮውን አሸንፎ ለመውጣት  የሚያደርገው  
ማኅበረሰባዊ ጥረትም  ትርጉም የሚኖረው  በሰላም  ነው ። 

   ሠላም ከግለሰብ ስብዕና  ውስጥ የሚመነጭ ፣ እያደገ የቡድን፣ የማኅበረሰብ ፣ እያለ ለሰው ልጆች  ብሩህ 
ነገዎች  ተስፋ ትልቅ አቅም  እንደሆነ  ይታመናል። ሰው  የዕውቀቱ  ፍሬ እንደ መሆኑ  መጠንም  መንፈሳዊ ፣ 
ባህላዊ  ሆነ  ዘመናዊ  አስተምሮዎች   ሰላምን  በማስፈን ሂደት  ውስጥ ወሳኝ ናቸው።

   ስለ ሰላም ከፍ ያለ መነቃቃት ውስጥ  ያለ  ማኅበረሰብ  በአንድም  ይሁን በሌላ ፣ ስለ ሰላም ያለው እውቀት  
ውጤት ነው። ከትናንት ሰላም ማጣቱ መማር የቻለ፣  ሰላም   ማጣቱ  ካስከተለበት ሁለንተናዊ ጥፋት በቀጣይ 
ራሱን  ለመታደግ ከራሱ ጋር ቃል መግባት የቻለ ነው።

   ከሰላም  እጦት  ከሚፈጠር ሠብዓዊና ቁሳዊ ጥፋት ፣ የታሪክ  እና  የሥነ ልቦና ጠባሳ በአግባቡ መማር 
የቻለ ፣ ለመጪ ትውልድ  የተሻለ የሕይወት ተሞክሮ  በመተው ፣ ትውልዶች በተሻለ  የሕይወት የታሪክ ምዕራፍ 
ውስጥ  እንዲያልፉ  የመፈለግ ሠብዓዊና እና ትውልዳዊ ኃላፊነትን በአግባቡ ተረድቶ  መወጣት የቻለ ማኅበረሰብ 
መገለጫ ነው ።  

  ስለ ሰላም አብዝቶ ማሰብ ፣ በዚህም  ሰላምን የግለሰባዊ ፣ የቡድናዊ እና የማኅበረሰባዊ  ማንነት መገለጫ 
አድርጎ መንቀሳቀስ ፤ ራስንም  ማኅበረሰብንም  የመታደግ ፣ ነገዎች ከዛሬ የተሻሉ ብሩህ ሆነው እንዲታሰቡ ፣  
ጤናማ ማኅበረሰብ ፣ ሀገር እና  ዓለም ለመፍጠር በሚደረግ ጥረት ውስጥ መተኪያ የሌለው  አቅም ነው።

  እኛ ኢትዮጵያውያን  በዘመናት  መካከል  በሰላም እጦት ምክንያት እየከፈልን   ከመጣነው ውድ ዋጋ አንጻር 
፣ የሰላም ጉዳይ  አሁናዊ ሀገራዊ አጀንዳችን ነው። በተለይም  ድህነትን ታሪክ በማድረግ  ወደቀደመው የከፍታ 
እርከናችን ለመመለስ በዚህ ትውልድ ውስጥ  የተፈጠረውን መነቃቃት ተጨባጭ  ለማድረግ የሰላም ጉዳይ 
የቅድሚያ ቅድሚያ አጀንዳችን ነው።

   በቀደመው ዘመን  የሰላም እጦት  ከነበርንበት ከፍታ አውርዶን የድህነት እና የኋላቀርነት  ተምሳሌት አድርጎን 
ኖሯል። በየዘመኑ ለከፋ ሠብዓዊና ቁሳዊ ውድቀት ዳርጎናል ። ታሪካችንን የግጭት እና የጦርነት  ከማድረግ ባለፈ  
፣ ግጭቶችን እና ጦርነቶችን ለምደን  ከጥፋት አቅማቸው ይልቅ ለሚፈጥሩት የአሸናፊ ተሸናፊ ትርክት የተሰጠን 
ሆነን ዘመናት  አስቆጥረናል።

   የታሪካችን  ሰፊ  አካል ከሆነው  ግጭት እና ጦርነት  የመውጣት  ፍላጎት በሕዝባችን ውስጥ  ትልቅ ሥፍራ 
ቢኖረውም  ፣ የግጭት እና የጦርነት ታሪኮቻችን ከፈጠሩት  የአሸናፊ ተሸናፊ ትርክት መውጣት ባለመቻላችን  ፤ 
ዛሬም  በአዲስ  የለውጥ መነቃቃት ባለንበት   የታሪክ ምእራፍ  ውስጥ  ሀገራዊ ፈተና ሆኖ  ዋጋ እያስከፈለን ነው።

  ለዚህም በቅርቡ በሰሜኑ  የሀገራችን ክፍል  የተደረገው ጦርነት ፤ ከዚያም በኋላ ከጽንፈኛ ታጣቂ ኃይሎች   
ጋር የሚካሄዱ ግጭቶች  የመላውን ሕዝባችንን የዕለት ተለት ሕይወት  እየተፈታተኑት ነው። ሀገራዊ የለውጥ 
ተስፋዎቻችን ላይም  እየፈጠሩት ያለው ጥቁር ጠባሳም በቀላሉ የሚታይ አይደለም።  

  ይህ እንደ ጥላ በየዘመኑ  እየተከተለን  ሕዝባችን ወደሚፈልገው  ልማት እና   ብልጽግና እንዳይጓዝ  ተግዳሮት 
ከሆነብን   ግጭት  እና ጦርነት ለዘለቄታው  በተሻለ የአስተሳሰብ  ልእልና መውጣት  አሁናዊ ትልቁ የቤት ሥራችን 
ነው። ይህ ደግሞ የተወሰነ አካል ወይም ተቋም ኃላፊነት ሳይሆን  ነገን  ብሩህ በሆነ ተስፋ የሚጠብቅ ዜጋ ሁሉ 
ኃላፊነት ነው ።

   የሕዝባችን አሁናዊ ፍላጎት እንደ ትናንቱ እና ትንናንት  ወዲያው  ሰላም  እና ሰላም ነው። የጦርነት  ድምጽ  
መስማት ፤ ሰልችቶታል   አይፈልግም። ጦርነት  በቀደመው ዘመንም ሆነ ዛሬ ላይ ካስከፈለው ያልተገባ ዋጋ ፣  
ከፈጠረበት የልብ ስብራት  ፣ ካሳጣው ትውልድ ፤ ከፈጠረበት የሀብት  ውድመት እና ካመከነበት  ተስፋ  አኳያ 
ለጦርነት የሚሆን  እንጥፍጣፊ  አዕምሮ ፣ ልብ እና መንፈስ የለውም ።

  አሁን ያለው ትውልድ  ብቻ ሳይሆን  በየዘመኑ የነበሩ ትውልዶች  ዋነኛ ፍላጎት የሆነውን ሰላም  ዘላቂ 
አድርጎ ለማስቀጠል  ፣ ሰላምን  መሸከም  የሚችል የፖለቲካ አስተሳሰብ እና  የአስተሳሰብ መዋቅር መፍጠር ፤ 
ዘመኑን እና የሕዝብን ፍላጎት የሚዋጅ  የሠላም አስተሳሰብ መላበስ ያስፈልጋል አዕምሮ ልብ እና መንፈስ  መፍጠር  
ያስፈልጋል ።

  ከግጭትና የጦርነት ትርክት  ለመውጣት ከሁሉም በላይ  ሁሉም የፖለቲካ ኃይሎች  ከስሜታዊነት እና 
ከእልህ ወጥተው፤ ለሕዝባችን የሰላም መሻት ተገዥ ለሆነ የፖለቲካ አስተሳሰብ  ራሳቸውን   አሳልፈው  መስጠት  
፤ በዚህም ምክንያት ሊመጣ ለሚችል  ሀገራዊ  ድል  ራሳቸውን  ማዘጋጀት ይጠበቅባቸዋል!  

ጭፍጨፋ ምጣኔን በበዙ እንዲቀንስ ማስቻላቸው፣ 
ወጣቶችና ሴቶችን ጨምሮ ለብዙዎች የገቢ ምንጭና 
የሥራ ዕድል መፍጠራቸው፤ የተራቆቱ አካባቢዎችና 
ተፋሰሶች እንዲያገግሙ ማስቻላቸው ይጠቀሳሉ። 

ባገገሙ ተፋሰሶችም በርካታ አርሶ እና አርብቶ 
አደሮች በንብ ማነብና እንስሳት መኖ ልማት ዙሪያ 
በመሳተፍ ተጨማሪ ገቢ እንዲያገኙ እና ምርትና 
ምርታማነትን በማሳደግ የኢኮኖሚ ተጠቃሚነታቸውን 
እያረጋገጡ ነው። ለአብነትም የተተከሉ የአቮካዶ ችግኞች 
ለፍሬ መብቃታቸውን ተከትሎ ለውጭ ገበያ እንዲቀርቡ 
በመደረጉ ኢትዮጵያ ከአፍሪካ ሁለተኛዋ አቮካዶ አምራች 
እንድትሆንም ዕድል ከፍቷል። 

የአረንጓዴ ዐሻራ  የሀገራችንን የዛሬንም ሆነ የነገ 
ዕጣ ፈንታ የሚወስን፣  ጊዜውን የሚዋጅ ተግባር ነው። 
ኢትዮጵያ በተፈጥሮ የተቸረችው አየር ንብረትና መልክዓ-
ምድር ለዚህ የሚጋብዝ ነው። ደን ልማት ዘላቂ ሥራ 
መሆን አለበት። ባለቤትነት እንዲጨምርም በወል መሬት 
ብቻ ሳይሆን በግል ይዞታም አረንጓዴ ዐሻራ መተግበር 
አለበት። የደን ልማት አካል የሆነው አረንጓዴ ዐሻራ 
ሀገራዊ ፋይዳው ሁለንተናዊ ነው። ሀገራዊ ፋይዳው 
ባለፈ ቀጣናዊና ዓለም አቀፋዊ በረከቶችን ተሸክሟል። 
የደን ልማት የቅንጦት ሳይሆን የሕልውና ጉዳይ ነው 
የሚያሰኘውም ለዚህ ነው። 

ይህን ደግሞ ሰፊ ጉልበት ያለውን ሕብረተሰብ 
በዘመቻ መልክ አስተባብሮ ገቢራዊ ማድረግ ይጠበቃል። 
እኔ ነገ ለልጆቼ ቅርስ ነው የምላቸው፤ ታሪክ ነው ብዬ 
የማወሳቸው፤ ሕልውናዬ ነው ብዬ የማወጋቸው ነው- 
የአረንጓዴ አሻራ። በታሪክ ውስጥ ሀገሬ የምትታወስበት፤ 
ልጆቼ የሚነግሱበት፤ እኔም አንገቴን ቀና አድርጌ በልበ 
ምልዑነት የምናገርበት የቤተሰቤ ታሪክ ነው። በመሆኑም 
እኔም፤ እናንተም በአረንጓዴ ዐሻራ መርሃ-ግብሩ ደማቅ 
ታሪካችንን መጻፍ ያለብን  ዛሬ ነው። 

አረንጓዴ ዐሻራ ለእያንዳንዱ ሰው  የመኖር ዋስትና 
የሚሰጥና  ሀገራዊ ሕልውናን  የሚያረጋገጥ እንጂ 
ፖለቲካዊ ትርጉም ያለው አይደለም። በዚህ የ2016 ዓ.ም 
የክረምት ወራት እንደ ሀገር 7ነጥብ9 ቢሊዮን ችግኞችን 
የመትከል ውጥን ተይዟል። በዚህ ውስጥ የእኔ ድርሻ ምን 
መሆን አለበት ብሎ ለምላሹ መዘጋጀት ደግሞ የሁሉም 
ኢትዮጵያዊ ዜጋ ሀገራዊ ኃላፊነት ሊሆን ይገባል። 

የአረንጓዴ ዐሻራ  
የሀገራችንን የዛሬንም ሆነ 
የነገ ዕጣ ፈንታ የሚወስን፣  
ጊዜውን የሚዋጅ ተግባር 
ነው። ኢትዮጵያ በተፈጥሮ 
የተቸረችው አየር ንብረትና 

መልክዓ-ምድር ለዚህ 
የሚጋብዝ ነው



ዘካርያስ 

ኢትዮጵያውያን በረጅሙ ዘመናቸው 
ከሚታወቁባቸው እሴቶቻቸው መካከል መረዳዳታቸው 
በእጅጉ ይጠቀሳል፤ የማንነታቸው አንዱ መለያም 
እሱው ነው። የእምነቶቻቸው መሰረቶችም ይሁኑ 
የወጡባቸው ማህበረሰቦች ማንነት ይህን ያደርጉ ዘንድ 
የግድ የሚሏቸው እንደመሆናቸውም ለቸገራቸው ሲሰጡ 
የኖሩት  ከተረፋቸው አይደለም። ከአፋቸው ከፍለው፣ 
ለክፉ ቀን ካሉት ላይም አንስተው ይሰጣሉ።  

በታክሲ ከመጓዝ ይልቅ በአውቶብስ መጓዝ ወጪን 
እንደሚቀንስ አምነው አውቶብስ ተሳፍረው እያለ የከፋ 
ችግር ያለበት እርዳታ የሚጠይቅ ሲገጥማቸው፣  ያቺን 
ተጠራቅማ ትልቅ ነገር ትሰራለች ብለው የቆጠቧትን 
ሳንቲም ብቻ ሳይሆን ሌላም ጨምረው ለተቸገረ ሲሰጡ 
የሚታዩትም ለእዚህ ነው።  ከአፋቸው ክፍለው ብቻም 
ሳይሆን ተበደርው፣ ተለቅተውም የሚለግሱም ናቸው፡፡

ይህ የመረዳዳትና መተሳሰብ እሴታቸው፣ ይህ 
ለጋስነታቸው  ግን ምክንያቱ የተለያየ ሊሆን ይችላል 
ክፉኛ እየተሸረሸረ መጥቷል። በዚህ የተነሳም በነበረበት 
ልክ አልገኝ እያለ ነው፤ አንዱ ጠግቦ የሚያደርገውን 
ሲያጣ፣ ሌላው የሚልስ የሚቀምሰው፣ አንገቱን 
ያስገባበት፣ ይፈወስበት እያጣ ካለበት ሁኔታ ይህንን 
መገንዘብ የሚቻለውም ይቻላል፤ በእዚህ አስከፊ ሁኔታ 
ውስጥ የሚገኙ ዜጎች ቁጥር ይህ ሁኔታ ሊያጋጥም ይችላል 
ከሚያስብለውም በላይ እየገዘፈና እየሰፋ የመጣበት 
ሁኔታም ያ እሴት እየተሸረሸረ ስለመምጣቱ ያመላክታል።  

ለተቸገሩ ሰዎች የሚደረገው ድጋፍ ከቤተሰብ 
አባል፣ ከእናት፣ አባት የሚዘልበትን ሁኔታ ብዙም ማየት 
እየተቻለ አይደለም። የመረዳዳቱ ልክ በጠባብ አካባቢ 
ውስጥ የታጠረ እየሆነ ይገኛል። በእዚህ የተነሳም በአንድ 
ወቅት ለብዙዎች የዋሉ  ወገኖች እድሜ፣ ጤና ማጣትና 
ሌሎች ምክንያቶች ባመጡት ጣጣ የሰው እጅ ለማየት  
ሲዳረጉ፣ ልጆችና ቤተሰብ የሌላቸው በመሆናቸው 
ሳቢያ የሚያስታውሳቸው ሲያጡ፣ ያጎረሱ እጆቻቸው 
ነጥፈውባቸው ለልመና ሲዳረጉ አይዟችሁ የሚሏቸው፣ 
ቤታቸው ላያቸው ላይ ሲፈርስ ቀና የሚያደርጉላቸው 
ሲያጡ ለዚያውም በብዛት እየታየ ባለበት በዚህ ዘመን 
የመረዳዳት እሴቱ አልተሸረሸረም ብሎ የሚያናግር 
አይደለም። 

በችግር ውስጥ ለሚገኝ የቅርብ ቤተሰብም ሆነ 
ለሌሎች የሚደረጉ ድጋፎች በዘላቂነት ከችግር የማያወጡ 
በመሆናቸው ሳቢያ ድጋፍ ፈላጊዎች ዛሬ  ድጋፍ 
አግኝተው ተመስጌን ቢሉም ነገ መልሰው ድጋፍ ሊጠይቁ 
የሚችሉ ናቸው። 

ኢትዮጵያውያን ድጋፍ ለማድረግ ፈጥኖ በመድረስ 
በኩል ብዙም ባይታሙም፣ የሚታሙት ይህን 
ድጋፋቸውን በተቀናጀና ከተረጂነት ሊያወጣ በሚችል 
መልኩ አለማድረጋቸው ላይ ነው።  ድጋፉ የተቀናጀ 
አለመሆኑ ችግሩን በዘላቂነት መፍታት ሳያስችል ቆይቷል፤ 
ይህ ብቻም ሳይሆን ችግሩን ከሕዝብ እና መንግስት 
አቅም በላይ የሆነ አስመስሎት ከመኖሩም  በተጨማሪ 
እየተወሳሰበና አየገዘፈ እንዲመጣ አርጎታል። ዜጎች 
በአስቸጋሪ ሁኔታ ውስጥ እየተገኙ በሩቁ እየታየ ያለበት 
ሁኔታ፣ ድጋፍ የማድረጉ ስራ የመንግስት ተደርጎ የቆየበት 
ሁኔታም  እንዲሁ  የመረዳዳት እሴቱን ዳዋ እንዲበላው 
እያደረገው ይገኛል። 

መረዳዳት ብዙ ችግሮችን እንደሚፈታ እየታወቀ 
ምክንያቱ ምንም ይሁን ምን በቅጡ ባይታወቅም፣ 
በመረዳዳት ሊወገዱ የሚችሉ ችግሮች በሀገሪቱ 
ተንሰራፍተው ይታያሉ። ዛሬ በሀገሪቱ የተለያዩ 
አካባቢዎች ባለሀብቶችንና ሌሎች በጎ ፈቃደኞችን 
በማስተባበር መኖሪያ ቤታቸው ላያቸው ላይ 
ለወደቀባቸው አቅመ ደካሞችና ዝቅተኛ ገቢ ላላቸው 
ነዋሪዎች መኖሪያ ቤቶች እየታደሱ እና በአዲስ መልክ 
እየተገነቡ ያሉበት /ለእዚያም ብዙ ሺ መኖሪያ ቤቶች/ 
ሁኔታ፣ በብዙ ሺ ለሚቆጠሩ ዜጎች ደግሞ የምገባ መርሀ 
ግብር መፈጠሩ፣ ወዘተ ሲታሰብ ችግሩን በጋራ መፍታት 
እንደሚቻል መረዳት ይቻላል፤ ይህ ርብርብ ችግሩ ምን 
ያህል ሰፊና ምን ያህል ሰፊ ርብርብም እንደሚፈልግ 
ያመለክታል። 

በሀገሪቱ ድጋፍ ሊደረግላቸው የሚገባ ሰዎች አሁን 
ድጋፍ እየተደረገላቸው የሚገኙና  በአይን ሲታዩም ሆነ 

ፖለቲካ እና ልዩ ልዩ 

የመረዳዳት እሴቱን ካሸለበበት ያነቃቃው አገልግሎት
ሲናገሩ ከሚሰሙት በመነሳት ሊደገፉ የሚገባቸውን ይዘን 
ብቻ መሆን የለበትም፤  ጸጉራም ውሻ አለ ሲሉት በራብ 
ይሞታል እንዲሉ በየቤታቸው ሆነው በችግር ውስጥ 
ተቆራምደው የሚገኙትም ቁጥር ስፍር የላቸውምና ችግሩ 
ግዙፍ ነው።  

በአዲስ አበባና በሌሎች ከተሞች እየተካሄዱ 
የሚገኙ ድጋፍ የሚፈልጉ አቅመ ደካሞችንና ዝቅተኛ ገቢ 
ያላቸውን የሕብረተሰብ ከፍሎች ለመደገፍ እየተከናወኑ 
ያሉት ተግባሮች ችግሩ የቱንም ያህል ሰፊ ቢሆን በዚያው 
ልክ ርብርቡን በማጠናከር  በሂደት ችግሩን መፍታት 
እንዲሁም ለመፍታት የሚያስችል ዘላቂ መፍትሄ 
ማስቀመጥ እንደሚቻል ያመላክታሉ።  

በተለይ ከቅርብ ጊዜ ወዲህ በመረዳዳት ግዙፍ 
የተባሉ ችግሮች እየተፈቱ ያሉበት ሁኔታ በርካቶችን 
መታደግ እየተቻለ ያለበትን ሁኔታ ከማመላከቱም በላይ 
ችግሩ ምን ያህል ግዙፍና ለመፍታትም ርብርብ ማድረግ 
ወሳኝ ስለመሆኑ ሌላ ሰፊ ኃላፊነት የሚወሰድበትም ነው።  
በመረዳዳት ሊቃለሉ የሚችሉ ችግሮች መንግስትን ወይም 
የውጭ በጎ አድራጊዎችን እጅ ሲጠብቁ  መቆየታቸው 
ችግሩን ለመፍታት በቁጭት መነሳት እንደሚገባም 
ያስገነዝባሉ። 

መንግስት ሁሉንም ዘርፎች በሚጠበቅበት ልክ 
ሊደርስ እንደማይችል ይታወቃል። ለቀጣይ ልማት 
የሚያስፈልጉ ግዙፍ ስራዎች ላይ የተጠመደ እንደመሆኑ 
አቅመ ደካሞችንና ዝቅተኛ ገቢ ያላቸው ዜጎችን ከችግር 
በማውጣት በኩል በሚፈለገው ልክ ሊሰራ አይችልም። 
ይህንንም ተገንዝቦ የሕዝቡን፣ የባለሀብቶችን፣ ወዘተ ንቁ 
ተሳትፎ በመጠየቅ ችግሩን ደረጃ በደረጃ ለመፍታት ወደ 
መስራት ገብቷል።  

አዎን፤ ማንም ቀና አሳቢ ሊገነዘብ እንደሚችለውም 
መንግስት ካለው ውስን አቅም አኳያ ሲታይ ሁሉንም 
የሕዝቡን ጥያቄዎች መመለስ አይችልም። መፍታት 
እየቻለ የሚያቆየው የሚዘነጋው ችግርም አይኖርም፤ 
ችግሮች ገንግነው እየወጡ ያሉት  መንግስት ማድረግ 
አቅም በማጣቱ ብቻም አይደለም፤ የመንግስት 
የምንጊዜም አጋር እንደሆኑ የሚታመንባቸው መላው 
ሕዝብ፣ ባለሀብቶች፣ ወዘተ ይህን ክፍተት ለመድፈን 
ከተፎ ሆነው ባለመገኘታቸውም ነው። 

 በበጎ ፈቃድ አገልግሎት እየተመለሱ ያሉትን 
አይነት ችግሮች መፍታት የሚቻለው ሕዝቡ በበጎ ፈቃድ 
አገልግሎት  እየተሰማራ በሚያከናውናቸው ተግባሮች 
ጭምር ነው።  ይህንን ደግሞ ባለፉት ጥቂት የለውጡ 
ዓመታት የበጎ ፈቃድ አገልግሎቱ በተለይ በክረምት 
ወቅት ባከናወናቸው ተግባሮች የተመዘገቡ ስኬቶች 
በሚገባ አመላክተዋል። በክረምት ለዚያም በጥቂት 
ወራት የተከናወኑትና እየተከናወኑ ያሉት የበጎ ፈቃድ 
አገልግሎቶች ተዳክሞ የነበረውን የኢትዮጵያውያን 
የመረዳዳት እሴት በእጅጉ እየተነቃቃ እንዲመጣ 
እያስቻሉት መሆናቸውን እያየን ነው። 

በአዲስ አበባ ከተማ አስተዳደር ባለፈው ዓመት 
ብቻ የአቅመ ደካሞችን መኖሪያ ቤቶች በማደስ፣ በአዲስ 
መልክ በመገንባት እንዲሁም ከከተማዋ መታደስ ጋር 
በሚራመድ መልኩ ባለ ብዙወለል መኖሪያ ቤቶችን 
ዘመናዊ መኖሪያ ቤቶችን በመገንባት ለተጠቃሚዎቹ 
ማስተላለፍ እየታቻለ ያለበት ሁኔታም ይህንኑ በሚገባ 
ያስገነዝባል። 

በከተማ አስተዳደሩ ባለፈው 2015 ዓ.ም ብቻ 
የተከናወነውን ለእዚህ በአብነት መጥቀስ ይቻላል። 
በዓመቱ ስድስት ሺ 730 መኖሪያ ቤቶች ተገንብተው 
ለአቅመ ደካሞችና ዝቅተኛ ገቢ ላላቸው ወገኖች 
ተላልፈዋል። ይህ አሀዝ እንደ አሀዝ ብቻ ሲታይም 
በእጅጉ  ትልቅ ነው። ከዚያ ባሻገር ደግሞ ምን ያህል 
አቅመ ደካሞችንና ዝቅተኛ ገቢ ያላቸውን የሕብረተሰብ  
ክፍሎችንና ቤተሰቦቻቸውን ተጠቃሚ እንደሚያደርግ 
ሲታሰብ ደግሞ ስራው እጅግ እጅግ ግዙፍ መሆኑን 
ይጠቁማል። በእነዚህ ሁሉ ቤቶች የገባው ደስታና 
ፈንጠዚያ ሲታሰብ፣ ይህ ሁሉ በመሆኑ በመላ 
ኢትዮጵያውያን ቤት ጭምር  የገባው የደስታ ስሜት 
ሲታሰብም እንዲሁ በመንግስት አስተባባሪነት፣ በዜጎችና 
ባለሀብቶች አማካይነት የተከናወነው ይህ ተግባር 
በእርግጥም ታላቅ ነው። 

አስተዳደሩ በበጎ ፈቃድ አገልግሎቱ አማካይነት የቤት 
እድሳትና መልሶ ግንባታውን የከተማዋን ገጽታ በሚገነባ 

መልኩ ወደ መገንባትም ገብቷል። ለእዚህም ባለበርካታ 
ወለል ሕንጻዎችን በመገንባት ለእነዚህ የኅብረተሰብ 
ክፍሎች ማስተላለፉን ቀጥሏል።  በ2016 የክረምት 
የበጎ ፈቃድ አገልግሎትም አስተዳደሩ ባለሀብቶችን 
በማስተባበር ሶስት ባለዘጠኝ ወለል ሕንጸዎችን ለአቅመ 
ደካሞችና ዝቅተኛ ገቢ ላላቸው የከተማዋ ነዋሪዎች 
እያስገነባ ይገኛል።  

ተቀዛቅዞ የቆየውን የኢትዮጵያውያን የመረዳዳት 
እሴት በእጅጉ እያነቃቃ የመጣው የበጎ ፈቃድ አገልግሎት 
በተለይ በአዲስ አበባ የአቅመ ደካሞችን መኖሪያ 
ቤት በማደስ፣ በአዲስ በመገንባት፣ አዳዲስ ዘመናዊ 
የመኖሪያ ግዙፍ ሕንጻዎችን በመገንባት እየተከናወኑ ያሉ 
ተግባሮች፣ በበዓል ወቅቶች የሚደረጉ የማእድ ማጋራት 
ስራዎች፣ የምግባ መርሀ ግብሮችና የመሳሰሉት ተግባሮች 
ኢትዮጵያውያን የሚያስተባብራቸውና የሚመራቸው 
ካገኙ ምን ያህል በችግር ላይ የሚገኙ ወገኖችን መታደግ 
እንደሚችሉ ሁነኛ ማሳያ ሆኖል። 

የበጎ ፈቃድ አገልግሎቱ በደም ልገሳ፣ በአካባቢ 
ጽዳትና ማስዋብ፣ በትራፊክ ማስተናበር፣ ለተማሪዎች 
የማጠናከሪያ ትምህርት በመስጠትና በመሳሰሉት 
በአጠቃላይ ከ15 በላይ በሆኑ መርሀ ግብሮች እያበረከተ 
ያለው አስተዋጽኦም ሲታሰብ የአገልግሎቱ ፋይዳ 
ኅብረተሰቡን ተጠቃሚ በማድረግና የመንግስትን ሸክም 
በማቃለል በኩል ምን ያህል እጅግ ከፍተኛ መሆኑን 
ያመለክታል። 

እንደ መቄዶኒያ፣ አበበች ጎበና ያሉ ግዙፍ ተቋማት 
በበጎ አድራጎት ተግባር እያከናወኑ የሚገኙት እጅግ ታላቅ 
ተግባር፣  ለእነዚህ ተቋማት ኅብረተሰቡ በተደራጀም 
ይሁን በግሉ በበጎ ፈቃድ እያከናወነ ያለው ሰፊ ተግባር 
እንደሀገር ይበልጥ እየጎለበተ እንዲመጣ የበኩሉን ሚናም 
ይወጣል።  በተለይ ጠቅላይ ሚኒስትሩን ጨምሮ ከፍተኛ 
የመንግስት ባለስልጣናት በሀገሪቱ የበጎ ፈቃድ አገልግሎት 
እንዲጎለብት በመኖሪያ ቤት እድሳትና በመሳሰሉት 
ኅብረተሰቡ ዘንድ ወርደው እያከናወኑት ያለው ዘርፈ 
ብዙ ተግባር በችግር ውስጥ ያሉ ኢትዮጵያውያን ወገንና 
ሀገር እንዳላቸው በእጅጉ እንዲሰማቸው ያደረገ መሆን 
ችሏል። 

ባለፉት ጥቂት ዓመታት የበጎ ፈቃድ አገልግሎትን 
ለማነቃቃት እየተከናወነ ያለውን ተግባር ተክትሎ 
እየታዩ ያሉ ውጤቶች፣ ሀገሪቱ በሚገባ ሳትጠቀምበት 
የኖረችውን ትልቅ የልማት አቅም፣ በቀጣይ በሚገባ 
በመጠቀም መንግስት ብቻውን በሚፈልገው ልክ 
ሊደርስባቸው ያልቻላቸውን ማኅበራዊና ኢኮኖሚያዊ 
ችግሮችን ለመፍታት እንዲጠቀምባቸው ያስችላል። 
በዚህም ዜጎችን በብዙ መልኩ መታደግ የሚችል 
የኢትዮጵያውያንን የመረዳዳት እሴትን ወደ ቀድሞ 
ቦታው ለመመለስም ይጠቅማል።  

ለበጎ ፈቃዱ አገልግሎቱ እየሰፋ መምጣት 
በአገልግሎቱ የተሰማሩት ወገኖች ርብርብ ትልቁን 
ስፍራ ቢይዝም፣ አገልግሎቱ ካሸለበበት እንዲነቃና 
እንዲስፈነጠር በማድረግ በኩል ክቡር ጠቅላይ 
ሚኒስትሩ፣ የአዲስ አበባ ከተማ ከንቲባ አዳነች አበቤ 
እያከናወኑ  ያሉት ተግባር ትልቁን ስፍራ ይይዛል። 

የአቅመ ደካሞችን የዘመሙ ቤቶች በማፈርስና 
በአዲስ እንዲገነቡ ስራውን በማስጀመር፣ የግንባታውን 
ሂደት በመከታተል፣ ግንባታው ሲጠናቀቅም ቁልፍ 
በመስጠትና ቤቶቹን በማስረከብ፣  ቤቶቹን ያገኙ 
ነዋሪዎችን የደስታ ስሜት ያዳመጡት እነዚህ መሪዎች 
ይህ ስራ ሳያሰልስ እንዲከናወን እንዲሁም ስራው የመላ 
ኢትዮጵያውያን እንዲሆን በማድረግ ላይም ይገኛሉ። 
ይህን ስራ ባለሀብቶች በስፋት እንዲቀላቀሉት ማድረግ 
ተችሏል። መንግስታዊና መንግስታዊ ያልሆኑ ድርጅቶች፣ 
ወጣቶች፣ ወዘተ የስራቸው አካል ጭምር እስከ ማድረግ 
ደርሰዋል። 

ዛሬ ቤት ማደስ ላይ ብቻ አይደለም እየተሰራ ያለው። 
ግንባታው ከፍ እንዲል እየተደረገ ነው። ባለበርካታ 
ወለል ሕንጻዎችን ወደ መገንባት እስከ መሸጋገር ደርሷል። 
ለእዚህም በአሁኑ ወቅት በአዋሬና በልደታ የተገነቡና 
እየተገኑቡ ያሉት ባለብዙ ወለል መኖሪያ ቤቶች ለእዚህ 
በአብነት ይጠቀሳሉ። የቤቶች እድሳትና ግንባታው 
የማያመላልስ፣ የከተማዋን ገጽታ በሚገነባ መልኩ ወደ 
መካሄድ እየተሸጋገረ ይገኛል፤ ይህም ትልቅ እምርታ 
ሊባል ይችላል። 

ዛሬ ቤት ማደስ ላይ 
ብቻ አይደለም እየተሰራ 

ያለው። ግንባታው 
ከፍ እንዲል እየተደረገ 
ነው። ባለበርካታ ወለል 

ሕንጻዎችን ወደ መገንባት 
እስከ መሸጋገር ደርሷል



ወርቅነሽ ደምሰው

ሰዎች ሥራዎቻቸውን ለማካሄድ በሚያደርጉት ጥረት 
ችግሮች ሊገጥሟቸው ይችላሉ፤ ችግሮቹን ለማሸነፍ ደግሞ 
ከችግር መውጫዎችን ያበጃሉ። ከእነዚህ መውጫዎች 
መካከል የፈጠራ ሃሳቦች ይጠቀሳሉ። አብዛኛዎቹ የፈጠራ 
ሃሳቦችም  ለችግሮች መፍትሄ ለመፈለግ በሚል የሚመነጩ 
መሆናቸው ይገለጻል።  በተለያዩ የሙያ ዘርፎች እውቀቱ 
ያላቸው ባለሙያዎች የህብረተሰቡን ችግሮች ለመፍታት 
በሚያደርጉት ጥናትና ምርምር ችግር ፈቺ  ቴክኖሎጂና 
የፈጠራ ሥራዎችን ያፈልቃሉ። 

ቴክኖሎጂ በፍጥነት እያደገና እየተለዋወጠ ባለበት 
በዚህ ዘመን ደግሞ ከዚህም በላይ መሄድ የግድ ይላል፤ 
ከዘመኑ ጋር የሚሄዱ የሰው ልጅን የዕለት ተዕለት ሕይወት 
ሊያቀሉ የሚችሉ ቴክኖሎጂዎች ላይ ትኩረት ያደረጉ 
ሥራዎች መሠራት ይኖርባቸዋል፤ እየተሠሩም ይገኛሉ። 
አንድ አዲስ ሥራ ወይም ሃሳብ ሲነሳ በሃሳቡ ተመስጠው 
በጥልቀት አስበው፣ ይሆናል ብለው ያሰቡትን ቴክኖሎጂ 
ፈጥረው የሚያቀርቡ ባለሙያዎች  እየተበረከቱ 
መጥተዋል። 

በአዲስ አበባ ከተማ የተጀመረውን የኮሪደር ልማት 
ተመልክተውና እሰየው! ይበል! ብለው ከልማቱ ጎን 
ከመቆም ባሻገር እኛስ ምን ማድረግ እንችላለን ሲሉ 
አውጥተው አውርደው  በሙያቸው የሚጠበቅባቸውን 
ለማድረግ  የሚተጉ ግለሰቦች እና ተቋማት ብቅ ማለት 
ጀምረዋል። በቅርቡ በአዲስ አበባ ከተማ በተካሄደው 
14ኛው ከተማ አቀፍ የቴክኒክና ሙያ ሳምንት ላይም 
ይህንኑ ሃሳብ የሚደግፉ  የፈጠራ ሥራዎችን   ይዘው 
የቀረቡ ተቋማትንና የፈጠራ ሃሳብ ባለቤቶችን 
ተመልክተናል። 

ከእነዚህ መካከል የአዲስ ከተማ ኢንዱስትሪያል 
ኮሌጅ አንዱ ነው፤ የኮሌጁ አሠልጣኞች በኮሪደር ልማቱ 
የኛ ድርሻ ምንድነው? ምንስ ማበርከት እንችላለን? 
በማለት የፈጠራ ሥራ ሠርተዋል።        አቶ ሰለሞን 
መንግሥቴ እና ሦስት የሥራ ባልደረቦቻቸው የአዲስ 
ከተማ ኢንዱስትሪያል ኮሌጅ አሠልጣኞች ናቸው። ከዚህ 
በፊት ከተለመደው የሞተር ሳይክል አይነት ለየት ያለ 
የሞተር ሳይክል ሠርተዋል። አዲሱ ሞተር ሳይክል በአንድ 
ጊዜ አምስት ሰዎችን የሚጭን ነው። 

  ለእነ አቶ ሰለሞን በኮሪደር ልማቱ ለሳይክል ለብቻ 
ተብሎ መንገድ መሠራቱ በሞተር ሳይክል ላይ የፈጠራ 
ስሥራ መሥራትን እንዲያሰቡና ለመሥራት እንዲችሉ 
መነሻ ሆኖቸዋል። መንግሥት ይህን ከሠራ ከእኛስ 
ምን ይጠበቃል። በሙያችን ምን መሥራት እንችላለን፤ 
በምንስ እናግዝ በሚል ሃሳቡን  ለማመንጨት እንደቻሉ 
ይናገራሉ። 

‹ከአዲስ ከተማ እንደመሆናችን ለየት ያለና  አዲስ ሥራ 
መሥራት አለብን›› በሚል ሃሳብም ተስማምተን ለዚህች 
ውበና ማራኪ ከተማ ‹‹አዲስ ኮሪደር፣ አዲስ ቱሪዝም ፤ 
አዲስ ትራንስፖርት›› ያስፈልጋል  ብለን በማመን  ይህን  
የፈጠራ ሥራ መሥራት ችለናል›› ይላሉ። 

አቶ ሰለሞን ቀደም ሲል በከተማዋ ያለው በመደበኛነት 
የሚታወቀው የሞተር ሳይክል ትራንስፖርት አይነት ቢበዛ 
ሁለት ሰው መያዝ የሚችል ነው ሲሉ ይጠቅሳሉ። ‹‹እኛ 
ይህንን ከሹፌሩ ጋር አምስት ሰዎችን እንዲይዝ አድርገን 
ብናሳደገው የሚል ሃሳብ ይዘን ተነሳን›› ይላሉ። 

ሞተር ሳይክሉ ለትራንስፖርት  አገልግሎት ብቻ 
የሚውል አይደለም፤ ለመዝናኛነትም እንዲውል ታሰቦ 
የተሠራ ነው። በአንድነት ሆነው መዝናናት የሚፈልጉ 
ሰዎች እየተዝናኑ ሊጓዙበትም ይችላሉ። ለምሳሌ አንድ 
ባጃጅ ነዳጅ ተጠቅሞ ከሹፌሩ ሌላ ሦስት ሰዎችን ነው 
የሚይዘው። እኛ ደግሞ ከዚህ በተሻለ ሞተር ሳይክሉን 
አራት ሰዎች እንዲያጓጉዝ አድርገን ሠርተነዋል በማለት 
ይገልጻሉ። 

አዲሱን ሞተር ሳይክል አራት ኤሌክትሪካልና 
መካኒካል ባለሙያዎች አንድ ላይ በመሆን ነው 
የሠሩት። አሠልጣኞቹ ባመነጩት ሃሳብ ለመስማማት 
ጊዜ አልፈጀባቸውም፤ ይልቁንም አስፈላጊውን  ቁሳቁስ 
አሰባስበው በአጭር ጊዜ ተግባር ላይ መዋል አለብን 
የሚለው ሃሳብ ሚዛኑ ደፍቶ ከ15ቀናት ባነሰ ጊዜ ውስጥ  
ለመሥራት ችለዋል። 

ሞተር ሳይክሉ ለየት ባለ መልኩ የተሠራም ነው። 
አብኛዎቹ ተሽከርካሪዎች የሚጠቀሙት ነዳጅ ሲሆን፣ 
ይህ ሞተር ሳይክል ግን በሶላር ሲሰተምም እንዲሠራ 

ሳይንስና ቴክኖሎጂ  
አምስት ሰው መጫን የሚችል ሞተር ሳይክል - በቴክኒክና ሙያ አሠልጣኞች 

ተደርጓል። ይህም ሁለት ጠቀሜታ አለው።  አንደኛው 
ጠቀሜታው የአየር ብክለትን አለማስከተሉ ፣ ሁለተኛው 
ደግሞ በቀላል ወጪ ሊሠራ የሚችል መሆኑ ነው። ወደ 
ገንዘብ መቀየር ከተፈለገም ለትራንስፖርት አገልግሎት 
መዋል ይቻላል። 

‹‹ሞተር ሳይክሉን ለመሥራት የሚያስፈልጉ ቁሳቁስን 
በቀላሉ ነው ያገኘነው›› ሲሉ አቶ ሰለሞን ይናገራሉ።  
ለሥራውም  የሞተር ሳይክል ሞተር ፣ ሶላር፣ ባትሪዎች እና 
ብረቶች  ጥቅም ላይ ውለዋል። በመደበኛነት የሚታወቁት 
ሞተር ሳይክሎች ያላቸው አይነት ሞተር ተገዝቶ ነው 
በቀላሉ በኮሌጁ የተገጣጠመው። ሞተሩ የተገዛ  ሲሆን፣ 
ሌሎቹ በኮሌጁ ከሚገኙ ቁሳቁስ በቀላሉ የተሠሩ ናቸው። 
ሞተሩ የሰዓት መቆጣጠሪያም ተገጥሞለታል። በሶላር 
መሥራቱም በፍጥነት ከሌሎች ሞተሮች ምንም የሚለየው 
ነገር የለም። ማንኛውም ሞተር በሰዓት የሚጓዘውን  
ያህል ርቀት መጓዝ ይችላል። 

ይህ የፈጠራ ሥራ በሀገር ውስጥ ምንአልባት 
አልተለመደም እንጂ እንደ ህንድ ባሉ ሀገራት ለሕዝብ 
ትራንስፖርት አገልግሎት የሚውሉ ረጃጅም ሞተር 
ሳይክሎች አሉ  ያሉት አሠልጣኙ፤ እነዚህ ሀገራት 
የሰሯቸው ሞተር ሳይክሎች  መነሻ እንደሆናቸው 
ይገልጻሉ። 

‹‹ዋና የሃሳባችን  መነሻ ግን እኛ ምን እናበርክት 
ከሚለው የመጣ ነው። ይህ ሞተር ሳይክል በሀገር ውስጥ 
ሲሠራ ከውጭ ካለው አንጻር እዚህ ቢሠራ  አዋጭ ነው 
ወይ  የሚለው ታይቶና ይህም አዋጭነቱ ተረጋግጦ  
ነው። ሞተር ሳይክሉ በሀገር ውስጥ መሠራቱ ብቻ አንድ 
ውጤት ነው። ምክንያቱም ከውጭ እናስመጣን ብንል  
በዶላር ነው የምናስመጣው። በሌላ በኩል ሀገር ውስጥ 
መሠራቱ የሥራ እድል ይፈጠራል›› ይላሉ ። 

የቴክኒክና ሙያ ተቋማት ችግሮችን በመለየት  
የአዋጭነት ጥናት በመሥራት ወደ ፈጠራ ሥራ 
እንደሚገቡ ጠቅሰው፤ የፈጠራው ሥራው ለህብረተሰቡ 
እይታ እንዲቀርብና አስተያየቶች እንዲሰበሰቡ 
እንደሚደርግም ተናግረዋል። በዚህ ደረጃ የዳበረውን 
ይህን ቴክኖሎጂ የሚያመርተው አካል እንደሚለይና 
ማምረት በሚፈልገው ኢንተርፕራይዝም ሆነ  ሌላ አካል 
ተምርቶ  ለገበያ እንዲቀርብ ይደረጋል  ሲሉ ያብራራሉ። 

     ሞተር ሳይክሉ በዋጋም ቢሆን ከውጭ ከሚመጣው 
አንጻር  በጣም ቅናሽ እንዳለውም ያመለክታሉ። ሞተር 
ሳይክሉ ሲሠራ የተገዙና የጥቅም ላይ የዋሉ ቁሳቁስ ዋጋ 
ከቦታ ቦታ ልዩነት እንዳላቸው  ጠቅሰው፤ አምራቹም 
እንደሚገዛው ቁሳቁስ አይነትና ዋጋ  የሞተር ሳይክሉ ዋጋ 
እንደሚወሰን ያስረዳሉ።  

ሞተር ሳይክሉን በኮሌጁ ያሉ ኤሌክትሪካልና 
መካኒካል የትምህርት ክፍል ባለሙያዎች በአንድነት 

እንደሠሩት አቶ ሰለሞን ገልጸው፤ ይህ የፈጠራ ሥራ 
የቴክኒክና ሙያ  ተቋማት በሚያዘጋጁት አውደርዕይ 
ላይ እንዲቀርብ መደረጉ ሰዎች ሃሳብ  እንዲሰጡበት 
ለማድረግ  ታሰቦ መሆኑንም ያብራራሉ። ‹‹ይህንን 
ቴክኖሎጂ ከሌላው ቴክኖሎጂ ጋር የሚያወዳደሩ አካላት 
አሉ፤ እኛ አሁንም ይህ የፈጠራ ሥራ ያለቀለት ነው ብለን 
አናስብም›› ያሉት አቶ ሰለሞን፤ መስተካከል ወይም 
መካተት አለባቸው የሚሉ በርካታ ሃሳቦች በአውደ ርዕዩ 
ላይ መሰጠታቸውንም ይናገራሉ። ‹‹እኛ ይህን ሞተር 
ሳይክል በገባን ልክ ሠርተን አቅርበናል፤ እኛ ያላየነው እና 
ሌሎች ባለሙያዎች የሚያዩዋቸው በርካታ ነገሮች ሊኖሩ 
ይችላሉ። ሰዎች የተለያየ አስተያየቶች እየሰጡ፤ አምራቾች 
ሃሳባቸውን  እየሰጡን ነው›› በማለትም ተናግረዋል። 

አምራቾች እንዲህ ተደርጎ ቢሠራልን በሚል 
በሚያቀርቡት ሃሳብ መሠረት ዲዛይን አድርገን ሠርተን 
ለሚፈልገው ኢንተርፕራይዝ እናስተላልፋለን›› ይላሉ። 
በእነዚህ አስተያየቶች መሠረት የጎደሉትን በማሟላትና 
የሚሻሻሉትን በማሻሻል  ቴክኖሎጂውን ባለቀለት 
ደረጃ ለማቅረብ ሃሳቡ እንዳላቸውም  ይገልጻሉ። 
ኢንተርፕራይዞቹ ሞተር ሳይክሉን በሚፈልጉት 
ዲዛይን ከሠሩ በኋላ በሚያወጣቸው ዋጋ አምርተው 
ለተጠቃሚው ህብረተሰብ  እንደሚያቀርቡም  ይገልጻሉ። 

‹‹ልክ እንደ ቴክኒክና ሙያ ተቋማት የህብረተሰቡን 
ችግሮች ለመቅረፍ የሚያስችሉ  በርካታ ቴክኖሎጂዎችንና 
የፈጠራ ውጤቶችን መሥራት ይጠበቅብናል፤ ለዚህ 
ደግሞ እውቀቱም አቅሙም አለን›› የሚሉት አቶ 
ሰለሞን፤ ሥራዎቹን ለመሥራት የሚያስፈልጉ ግብዓቶች 
አቅርቦት ችግር እንዳለም ይጠቁማሉ። እነዚህ ሁሉ 
ተግዳሮቶች ታልፈው ሥራዎች እንደሚሠሩ ጠቅሰው፣ 
ቴክኖሎጂዎቹን በማምረት ለህብረተሰቡ ተደራሽ ማድረግ 
ላይም ክፍተቶች ይስተዋላሉ ይላሉ፤ ህብረተሰቡም 
በሀገር ውስጥ ቴክኖሎጂ  አምኖ  የመጠቀም ልምዱ 
እምብዛም እንደሌለው ይጠቁማሉ። 

እርሳቸው እንዳሉት፤ እንደዚህ አይነት ቴክኖሎጂዎች 
ሲሠሩ ማበረታቻ ቢደረግ የበለጠ ለሥራው ተነሳሽነት 
ይፈጥራል፤ ጉልተው የሚወጡ ሥራዎች መሥራት 
ያስችላል። ምናልባት አሁን ከአንደኛ እስከ ሦስተኛ ደረጃ  
የሚወጡ የቴክኖሎጂ ውጤቶች  ማበረታቻ ሊያገኙ 
ይችላሉ። ሌሎች ቴክኖሎጂዎች እንዲሁ ማበረታቻ 
ከመስጠት በላይ ህብረተሰቡ ዘንድ ደርሰው ጥቅም 
ላይ ሲውሉ አይታየም። ለቴክኖሎጂው እውቅናና 
ማበረታቻዎች መስጠት ቴክኖሎጂውን እያሳደጉ 
ለመሄድ ያስችላል። 

  ‹‹ሌሎች ያደጉ ሀገራትን ተሞክሮ ወስደን ስንመለከት 
እድገታቸው እውን ሊሆን የቻለው ይህንኑ መንገድ ይዘው 
ጠንክረው በመሥራታቸው ነው›› ያሉት አቶ ሰለሞን፤ 

በሀገሪቱ ህብረተሰቡም የፈጠራ ሥራዎችን በማድነቅ 
የማበረታታት ባህሉ ዝቅተኛ መሆኑን ያስረዳሉ። ‹‹ይህ 
ሞተር ሳይክል ካዩት አብዛኞቹ ፎቶ ከመነሳት በዘለለ 
ሲያደንቁና ሲያበረታቱ አልታዩም። ይህ ደግሞ ቴክኖሎጂ 
ቶሎ እውቅና አግኝቶ ጥቅም ላይ እንዲውል አያስችልም›› 
ሲሉ ያመለክታሉ። 

ቀደም ሲልም በሀገር ውስጥ የሚሠሩ የቴክኖሎጂ 
ውጤቶች ጥራት የላቸውም የሚል አመለካከት  እንደነበረ 
ጠቅሰው፣ አሁን ይህንን አመለካከት የሚያራምዱ ጥቂት 
እንዳልሆኑ ጠቁመዋል።  ይሁንና አሁን በሀገር ውስጥ  
እየተሠሩ ያሉ የቴክኖሎጂና የፈጠራ ውጤቶች ከውጭ 
ከሚገቡት በተሻለ መልኩ የሚሠሩበት ሁኔታ መኖሩን  
ይገልጻሉ። 

‹‹እኛ  የፈጠራ ሃሳቡን ከማመንጨት አንስተን  ሁሉንም 
ሠርተን ካጠናቀቅን  በኋላ ለኢንተርፕራይዞች ሰጥተን 
እንዲያመርቱ ብናደርግ ምንም ወጭ አናስወጣቸውም፤ 
ሲያመርቱም ምርታቸው ቦታ ድረስ ሄደን እንደግፋለን፤ 
ይህ ሁሉ ሆኖም ግን አምራቾቹ  ተጠቀሙበት ሲባሉ 
ይጠራጠራሉ›› ሲሉ አቶ ሰለሞን ያስገነዝባሉ። ‹‹በፍጥነት 
ገቢ የሚያስገኝላቸውን የቴክኖሎጂ ውጤት ነው 
እንጂ እንደዚህ አይነት ቴክኖሎጂዎችን ለመውሰድ፣ 
ለማለማመድና ለማስተዋወቅ ድፍረቱም የላቸውም፤ 
ለዚህ ሁሉ ዋናው ምክንያት የሚመስለኝ ድህነታችን 
ነው›› በማለት ያክላሉ። 

እንደ አቶ ሰለሞን ማብራሪያ፤ በአብዛኛው 
ኢንተርፕራይዞች ይህ ቴክኖሎጂ ገበያ ይኖረዋል 
ወይም አይኖረውም ለማለት  ጥርጣሬ ያድርባቸዋል። 
እነዚህ ኢንተርፕራይዞች የተወሰነ ጊዜ  ገበያ ላይ 
አውጥተው፣ ገበያውንም በትክክል  እስከሚገያገኙ ድረስ 
የሚደገፉበት ሁኔታ መኖር አለበት። ይህ ቢደረግ ወደ 
ገበያውን ደፍረው ለመግባት አይቸገሩም፣ ይህ ቢደረግ 
ቴክኖሎጂውን በሚፈለገው ልክ ለህብረተሰቡ ተደራሽ 
ማድረግ ይቻል ነበር። 

በአሁኑ ወቅትም እባካችሁ ወስዳችው አምርታቸው 
አትርፉበት ፤ ተጠቀሙበት፤ እደጉበት፤ ተለወጡበት 
የሚል ጥያቄ እየቀረበላቸው መሆኑን ያመለክታሉ። 
‹‹እኛ ከዚህ ፈጠራ ውጤት ከውስጣዊ እርካታ ውጪ 
ምንም የምናገኝበት የለም። ለእነርሱ አስተላልፈን ገበያ 
ላይ ወጥቶ ተሸጦ ሀብት እንዲያፈሩ ግን እንፈልጋለን›› 
ይላሉ። 

‹‹ይህ የሞተር ሳይክል ለሚፈለገው ዓላማ ውሎ 
በከተማዋ ሕዝቡ ሲገለገልበትና ሲጠቀምበት መመልከት 
ውስጣዊ እርካታ ይሰጠናል›› ይላሉ፤ በቀጣይም 
ህብረተሰቡን ሊጠቀሙ የሚችሉ ችግር ፈቺ የፈጠራ 
ሥራዎችን በመሥራት ሙያዊ ግዴታቸውን እንደሚወጡ 
ነው ያስታወቁት። 

በአራት የአዲስ ከተማ ኢንዱስትሪያል ኮሌጅ  አሠልጣኞች ፈጠራ ላይ ተመስርቶ የተሠራው አዲሱ ሞተር ሳይክል

አስቴር ኤልያስ

የኢትዮጵያ መንግሥት የውጭ አገር ባለሀብቶችን 
ለመሳብ በብዙ መንገድ ጥረቱን ቀጥሏል፡፡ ወሳኝ የሆኑ 
ሕጎችንም ከማርቀቅ እስከማጸደቅ ደርሷል፡፡ በተለይም 
ባለሀብቶቹ ከፋይናንስ ዘርፉ ጀምሮ እስከ ተለያዩ 
የኢንቨስትመንት ፕሮጀክቶች ላይ ተሰማርተው ውጤት 
እንዲያስመዘግቡ በተቻለው ፍጥነት ሁሉ በመጓዝ ላይ 
ይገኛል፡፡ ይህ ሁሉ የመንገድ ጥርጊያ፤ የውጭ አገር 
ባለሀብቶችን ብቻ በመሳብ ለማሽሞንሞን ሳይሆን ለአገር 
ውስጥ ባለሀብቱም ምቹ የስራ መደላድል ለመፍጠርና 
አገሪቱም ከዘርፉ መጠቀም እንድትችል ታስቦ መሆኑ 
ይታመናል፡፡  

መንግስት፣ የኢትዮጵያ ኢኮኖሚው ፈጣን 
እድገት እንዲያስመዘግብ አቅዶ ከፍተኛ እንቅስቃሴ 
እያደረገ ባለበት በዚህ ጊዜ፤ እቅዱ ግቡን እንዳይመታ 
የሚያደርጉ አሰራሮች ግን አይጠፉም፡፡ አንድ አገልግሎት 
ፈላጊ ኢንቬስተር አገልግሎት ወደሚሰጡ ተቋማት 
በሚሔድበት ወቅት የሚያጋጥመው የሚያረካ፣ 
የሚያማርር አሊያም መካከለኛ የሆነ መስተንግዶ ሊሆን 
እንደሚችል ይታሰባል፡፡ 

በኢትዮጵያ በአብዛኛው የሚንጸባረቀው ከውስን 
ተቋማት በስተቀር አብዛኞቹ አገልግሎት አሰጣጣቸው 
የተጓተተና የሚያማርር እንደሆነ የአደባባይ ምስጢር 
ነው፡፡ መንግስት በብዙ ጥረትና ማግባባት ጥሪ እያደረገ 
ወደአገር ውስጥ ገብተው እንዲያለሙ የሚጋብዛቸው 
ባለሀብቶችን በአግባቡና በመልካም መስተንግዶ 
በመቀበል ለጥያቄያቸው ተገቢ ምላሽ መስጠት ካልተቻለ 
ደግሞ የሚፈለገው የኢኮኖሚ እድገት እንደሚቀጭጭ 
ይታመናል፡፡ ስለዚህም አገልግሎት አሰጣጡ ቀልጣፋና 
ግልጽ መሆን አማራጭ ሳይሆን የግድ እንደሚል ይነገራሉ፡
፡ አገልግሎት የሚሰጡ ጥቂት የማይባሉ ተቋማት ግን 
ይህን ሲያደርጉ አይስተዋልም፡፡ ይልቁኑ ቢሮክራሲያዊ 
አሰራርን በማንሻፈፍ ባለሀብቱ እንዲማረር በማድረጉ 
በኩል የተካኑ ስለመሆናቸው ትችት ይሰነዘርባቸዋል፡፡ 

ለመሆኑ ቢሮክራሲ ሲባል ምን ማለት ነው? ተቋማት 
ለደንበኞቻቸው የሚሰጡት አገልግሎት ቢሮክራሲያዊ 
ማነቆዎች የበዛበት ነው ማለትስ ምን ማለት ነው? 
መገለጫውና መፍትሔ ምንድን ነው? ስንል ለዘርፉ 
ቅርበት ያላቸውን ምሁራን አነጋግረናል፡፡ 

ካነገጋገርናቸው ምሁራን መካከል በአዳማ ሳይንስና 
ቴክኖሎጂ ዩኒቨርሲቲ የሶሻል ሳይንስና ሂዩማኒቲ ኮሌጅ 
መምህር ዓለምሰገድ ደበሌ (ዶ/ር) አንዱ ናቸው፡፡ 
እርሳቸው እንደሚሉት፤ ቢሮክራሲ ሲባል በመጀመሪያ 
የስራ ክፍፍልን መሰረት ያደረገ፣ ውሳኔ መስጠትንና 
አገልግሎት መስጠትን የሚያመለክት ነው፡፡ ቢሮክራሲ 
ትርጉሙ አዎንታዊ የሆነ ነው፡፡ ነገር ግን በጊዜ ሒደት 
አሉታዊ ትርጉም እንዲኖረው ያደረገው የስራ መንዛዛቱ 
ነው፡፡ በስራ ሒደቱ ላይ እክሎች ሲመጡ አሉታዊ የሆነ 
ትርጉም እንዲኖረው አድርጎታል፡፡

ሌላው ያነጋገርናቸው በወልቂጤ ዩኒቨርሲቲ በስነ 
ዜጋና ስነ ምግባር ትምህርት ክፍል የመልካም አስተዳደርና 
ልማት መምህር አዳፍረው አዳነ ናቸው፡፡ እርሳቸውም፤ 
ቢሮክራሲ የሚለው ቃል በስርዓት የተዋቀረ፣ በልዩ ቦታ 
የሚተገበር፣ የተዋረድ የአስተዳደር ስርዓት እና የኃላፊነት 
እርከንን ያመለክታል ይላሉ፡፡ ግሪካዊው ፈላስፋ 
“አርስቶትል”ን ጠቅሰው እንደተናገሩትም፤ ቢሮክራሲ 
የተሳለጠ አስተዳደራዊና ማህበራዊ ስርዓትን እንዲሁም 
ፍትህን ለማስጠበቅ ጠቀሜታ ያለው መሆኑን ያስረዳሉ።

አሁን ባለንበት ዘመን ቢሮክራሲ በሁሉም ቦታዎች 
የሚገኝ የዘመናዊው ማህበረሰብ አካል ነው የሚሉት 
መምህር አዳፍረው፣ የመንግስት ኤጀንሲዎች፣ 
ኮርፖሬሽኖችና ሌሎች ድርጅቶች በቢሮክራሲያዊ 
መዋቅሮች ላይ በመመስረት እየሰሩ እንደሚገኙም 
ይናገራሉ፡፡ ቢሮክራሲ እየተባለ የሚጠራው ጉዳይ 
ብዙ ጊዜ በቀርፋፋነት ወይም ቀልጣፋ አለመሆን እና 
በውጤታማነት ማነስ ትችት የሚሰነዘርበት ቢሆንም 
የዘመናዊ አስተዳደር መሰረታዊ ገጽታ ሆኖ መቀጠሉን 
አስረድተዋል፡፡ መምህሩ፣ የዘርፉ ተመራማሪ የሆኑትን 
ማክስ ዌበርን ጠቅሰው እንደገለጹት፤ የቢሮክራሲ ፅንሰ-
ሀሳብ ተዋረዳዊ መዋቅርን፣ በግልጽ የተለዩ ሚናዎችንና 
ኃላፊነቶችን፣ መደበኛ ህጎችንና ሂደቶችን እንዲሁም ግላዊ 
ያልሆኑ ግንኙነቶችንና መስተጋብሮችን ያካትታል። 

ፖለቲካና ወቅታዊ 

  ወቅታዊ ትንታኔ

ባለሀብቶችን የሚገቱ የቢሮክራሲ ማነቆዎች

ዓለምሰገድ (ዶ/ር) እንደሚሉት ደግሞ፤ በኢትዮጵያ 
የቢሮክራሲ ማነቆዎች አሉ፡ በአሁኑ ወቅት ኢትዮጵያ 
በእድገት ላይ ያለች አገር ናት፡፡ ለዚህ እድገቷ ደግሞ 
የአገር ውስጥ ኢንቨስትመንት ወሳኝ እንደሆነው ሁሉ 
የውጭ ኢንቨስትመንትም ወሳኙ ጉዳይ ነው፡፡ በተለይ 
የውጭ ኢንቨስትመንት፤ የውጭ ምንዛሬን በማምጣቱም 
ሆነ የስራ እድል በመፍጠሩ ረገድ የራሱ ድርሻ ያለው ነው፡
፡ 

ኢትዮጵያ፣ የውጭ ኢንቨስትመንትን ውጤታማ 
ሊያደርግ የሚያስችል የተፈጥሮ ሀብታም ናት፤ ከዚህ 
በተጨማሪ የጂኦፖለቲካዊ ጠቀሜታዋም ትልቅ የሚባል 
ነው፡፡ ነገር ግን ኢትዮጵያ ያላትን የተፈጥሮ ሀብቷን 
ለመጠቀምም ሆነ የጂኦፖለቲካዊ ተፈላጊነቷን በአግባቡ 
ለመገልገል እንዳያስችላት አንዳንድ አሉታዊ ተጽዕኖዎችን 
የሚያሳዩ ቢሮክራሲዎች አሉ፡፡  ለምሳሌ በተለያዩ ተቋማት 
የሚስተዋለው የስራ መጓተት ተጠቃሽ ነው ይላሉ፡፡ 

እንደ ዓለምሰገድ (ዶ/ር) ገለጻ፤ እሱ ማለት ግን 
ኢትዮጵያ ውስጥ ለውጭ ኢንቨስትመንት የማይሆን 
ነገር አለ ማለት አይደለም፡፡ ለውጭ ኢንቨስትመንት 
የሚሆኑ ሕጎች እየወጡም ምቹ ሁኔታ እየተፈጠረም 
እንደሆነ የሚታይ ሐቅ ነው፡፡ ለምሳሌ የፕራቬታይዜሽን 
ሕግ ተሻሽሏል፡፡ እሱም በመሻሻሉ እንደሳፋሪኮም 
አይነት ኩባንያዎች መግባታቸው አንዱ ምልክት ነው፡
፡ በሪልስቴት የተሰማሩ ባለሀብቶችም አሉ፡፡ ነገር ግን 
እነዚህ በቂ አይደሉም፡፡ ሌሎችም ይከተሉ ዘንድ መሻሻል 
የተገባቸው አሰራሮች አሉ፡፡

በአገራችን ካሉ የቢሮክራሲ ችግሮች ለምሳሌ 
አንደኛውና ዋንኛው ሙስናን ነው የሚሉት ዓለምሰገድ 
(ዶ/ር)፣ ሙስና ለልማትም ለእድገትም ትልቅ ማነቆ 

የሚሆን ነው ይላሉ፡፡ ባለሀብቶች በየሔዱበት አካባቢ 
ገንዘብ የሚጠየቁ በመሆናቸው እንደዚያ አይነቱ 
አሰራር የሚያማርረውና ተስፋ የሚያስቆርጠው የውጭ 
ባለሀብቶችን ብቻ ሳይሆን የአገር ውስጥ ባለሀብቱንም 
ጭምር ነው፡፡ ሙስና ሲኖር ባለሀብቱ ለማልማት ያለውን 
መነቃቃት ይገድላል ሲሉ ያስረዳሉ፡፡ 

ሌላው የቢሮክራሲ ማነቆ ስራ ማጓተታችን ነው 
የሚሉት ዓለምሰገድ (ዶ/ር)፣ በእያንዳንዱ ሲቪል ሰርቪስ 
ውስጥ ስራ ማጓተት እንዳለ ይጠቅሳሉ፡፡ ስራ የማጓተት 
አንዱ ምልክት ከሙስና ጋር በተያያዘ የሚመጣ ነው፡
፡ በአሁኑ ወቅት አገልግሎቶች እየተሰጡ ያሉት በገንዘብ 
ኃይል በመሆኑ ገንዘብ የማይሰጥ አካል አገልግሎቱ 
የሚጓተት እንደሆነም ይናገራሉ፡፡

መምህር አዳፍረው እንደሚሉት ከሆነ ደግሞ፤ 
ቢሮክራሲ በሀገር ኢኮኖሚ ላይ የሚኖረው ተፅዕኖ 
አሉታዊ ወይንም አዎንታዊ ሊሆን ይችላል። ይህም 
ተፅዕኖ ሊወሰን የሚችለው በቢሮክራቲክ አሰራር 
መኖር አለመኖር ሳይሆን ቢሮክራሲው በተዋቀረበትና 
በሚተገበርበት ሁኔታ ላይ ነው። ይህም ማለት የቢሮክራሲ 
አወቃቀር ስራዎችን ሊያቀሉ የሚችሉ ዘመናዊ ስልቶችንና 
ቴክኖሎጂዎችን የሚጠቀም ከሆነ የሰው ኃይልንና የቁሳቁስ 
ብክነትን በመቀነስ በሀገር ኢኮኖሚ ላይ አዎንታዊ ተፅዕኖ 
ሊያስከትል ይችላል።

ይሁንና ለአንድ ሀገር ኢኮኖሚያዊ እድገት የባለሃብቱ 
ሚና የጎላ እንደሆነ እየታወቀ ባለሀብቱ አግባብ ባለው 
መንገድ ኢንቨስት እንዲያደርግ በዘርፉ ያሉ አገልግሎት 
ሰጪ ተቋማት የአሰራር ስርዓታቸውን ቀልጣፋና 
ግልጸኝነት የተሞላበት ለማድረግ እምብዛም ሲነሳሱ 
አይስተዋልም፡፡ እርሳቸውም ልክ እንደ ዓለምሰገድ 
(ዶ/ር) ሁሉ የቢሮክራሲ ማነቆ የሆኑ እንደ ሙስና እና 
ብልሹ አሰራር ሲንጸባረቁ የሚታይ መሆኑን ያስረዳሉ፡፡

እርሳቸው እንደሚያስረዱት፤ ቢሮክራሲ በጣም 
የተንዛዛና ኋላቀር ከሆነ የሀገርን ኢኮኖሚ ክፉኛ ሊጎዳ 
ይችላል። በሌላ መልኩ ደግሞ የቢሮክራሲ አተገባበር 
ከአድልዎ፤ ከስርቆትና ከሙስና ጽዱ በሆነ መልኩ 
ተግባራዊ ማድረግ ካልተቻለ የሀገርን ሀብት በቢሮክራሲ 
ስም የመበዝበዝ ሁኔታ ስለሚፈጠር በዚህ ረገድ ከፍተኛ 
የሆነ ጉዳት ሊያስከትል ይችላል። 

የቢሮክራሲ አሰራር በብቃት፣ በግልፀኝነት እና 
ተጠያቂነት ላይ የተመሰረተ ከሆነ የተረጋጋ የስራ ከባቢን 
በመፍጠር፣ የግለሰቦችን ሀብት የማፍራት መብት 
በማስከበርና ፍትሀዊ የሆነ ፉክክርን በመፍጠር ለሀገር 
ኢኮኖሚ አዎንታዊ ሚና ይኖረዋል። ከዚህም በተጨማሪ 
የተሻለ የቢሮክራሲ አሰራርን መዘርጋት በግለሰቦችም 
ሆነ በተቋም ደረጃ ኮንትራቶችን ለማስፈጸም፣ አዕምሯዊ 
ንብረቶችንና መብቶችን ለማስጠበቅ እንዲሁም የንግድ 
ምዝገባንና ፈቃድን በማሳለጥ ውጤታማ የሆኑ የስራ 
ፈጠራዎችንና ኢንቨስትመንትን ለማበረታታት ይረዳል። 
በዋናነት ብቃትን መሰረት ያደረጉና ከሙስና የጸዱ 
ቢሮክራሲዎች ጥሩ ችሎታ ያላቸውን ግለሰቦች ወደ 
ፐብሊክ ሰርቪስ እና የተለያዩ አስፈጻሚ ተቋማት በመሳብ 
የተሻለ ፖሊሲዎችን ለማውጣትና ለመተግበር ያስችላል።     

ከዚህ በተቃራኒው ቢሮክራሲ የኢኮኖሚ እድገትን 
ሊያደናቅፍ የሚችልባቸው ሁኒታዎችም አሉ። ቢሮክራሲ 
በውጤታማነት እጦት፣ በሙስና፣ በጣም በተጓተተ የስራ 
ሂደት እና ኃላፊነትን በአግባቡ ባለመወጣት ምክንያት 
የአገርን ኢኮኖሚ ወደኋላ ሊጎትትና ሊጎዳ ይችላል ይላሉ። 
በተቋማት ውስጥ ቢሮክራሲያዊ ብልሽቶች ሲፈጠሩ 
ሙስናን ያስከትላሉ የሚሉት መምህር አዳፍረው፣ 
ይህ ደግሞ ገበያን ያዛባል፤ የውጪ ኢንቨስትመንቶችን 
ያደናቅፋል፤ ሕዝብ በመንግስት ተቋማት ላይ ያለውን 
አመኔታ ያሳጣል ሲሉ ያስረዳሉ። 

መምህር አዳፍረው፣ የኢትዮጵያ መንግስት የሀገሪቱን 
ኢኮኖሚ ያነቃቃል እንዲሁም የተሻለ ተወዳዳሪ ኢኮኖሚ 
ለመፍጠር የተሻሉ እድሎችን ያመጣል ብሎ ያመነበትን 
ኢኮኖሚያዊ ሪፎርም እያደረገ እንደሚገኝ ጠቅሰው፤ 
ከእነዚህ ሪፎርሞች ወስጥ አንደኛው የውጪ ባለሀብቶችን 
ወደ ሀገር ውስጥ በመሳብ ተሳታፊ ማድረግ ነው ብለዋል። 
ከዚህ ጋር ተያይዞ ቢሮክራሲው ውስብስብና የተንዛዛ ነው 
የሚል ትችት እንዳለበት ተናግረው፤ ይህ ስጋትና ትችት 
በራሱ ጥናት የሚያስፈልገው ቢሆንም ችግሩ እንዳለ 
ለመናገር ግን ብዙ ማሳያዎች ይስተዋላሉ ሲሉ ገልጸዋል። 
ለአብነትም የተለያዩ አገልግሎት ፈላጊዎች በብዙ መንገድ 

ሲማረሩ ማዳመጥ የተለመደ ጉዳይ ነው፤ በግለሰብ ደረጃ 
እንኳን ትንሽ ጉዳይ ለማስፈጸም የሚፈጀው ጊዜና ጉልበት 
እለፍ ሲልም የሚጠየቀው ገንዘብ የቢሮክራሲውን 
ቀልጣፋ አለመሆንና ለብልሹ አሰራሮች የተጋለጠ መሆኑን 
አመላካች ነው ሲሉ ተናግረዋል። 

እርሳቸው እንደሚሉት፤ ስለዚህ ሀገሪቱ ለውጪ 
ባለሀብቶች ያደረገችው ጥሪ በአንድም ይሁን በሌላ በኩል 
ቢሮክራሲውን ተንተርሶ ሊደርስበት የሚችለው ተጽዕኖ 
ከፍተኛ ሊሆን እንደሚችል ተገማች ነው። በመሆኑም 
ይህንን ስጋት ለማስቀረት ከወዲሁ እልባት ስለሚያሻ 
መንግስትም ሆነ ፖሊሲዎችን ለማስፈጸም ስልጣን 
የተሰጣቸው ተቋማት ውስጣዊ አሰራራቸውን በመፈተሽ 
ዘመናዊና ከዓለም ነባራዊ ሁኔታዎች ጋር በተወዳዳሪነት 
ለመራመድ የሚችል የቢሮክራሲ ስርዓት መዘርጋት 
ይኖርባቸዋል። 

ዓለምሰገድ (ዶ/ር) በበኩላቸው እንደሚሉት፤ 
ሌላው በዘመናዊ መልክ የስራ ባህልን ማዳበር፤ የስራ 
ጊዜ አጠቃቀምን በማስተካከል የስራ ባህላችንን መቀየር 
ተገቢ ነው፡፡ ሌላው አስፈላጊው ሰራተኛ በተፈለገበት 
ቦታ መመደብ ወሳኝ ነው፡፡ ባለሙያዊነትን ማዳበርም 
አስፈላጊ ነው፡፡ በተጨማሪ ትክክለኛ እውቀት ያለው 
ሰው ኢንቨስትመንት አካባቢ ተመድቦ ቢሰራ የተሻለ 
ኢንቨስትመንትን መሳብ ይችላል፡፡

ዋናው ነገር የተሻለና የተቀላጠፈ አገልግሎት መስጠት 
ነው፡፡ ስራ ማጓተቱን በመተውና እንደ አገር በማሰብ 
አገርና ሕዝብ መቀየር የሚችልበት ነገር ላይ ትኩረት 
መስጠት ያሻል ብለዋል፡፡

ኢትዮጵያ ውስጥ ካሉ ተቋማት ውስጥ ጥሩ 
አገልግሎት የሚሰጡ አሉ፡፡ የእነዚያን ተቋማት ልምድ 
መቀመር ተገቢ ነው የሚሉት ዓለምሰገድ (ዶ/ር)፣ 
ለምሳሌ የኢትዮጵያ አየር መንገድ በመልካም አርዓያነቱ 
የሚጠቀስ ነው ይላሉ፡፡ ተቋሙ፣ ስመጥር ከመሆኑም 
በተጨማሪ ደንበኞችን እንዴት እንደሚያስተናግድ 
የተመሰከረለት ነው፡፡ ኢንቨስተሮችም ቢሆኑ ወደ አገር 
የሚገቡት በዚህ ትልቅ ተቋም አማካይነት ነውና የእነርሱን 
ልምድ በመውሰድ የተሻለ ሆኖ ለመገኘት መስራት ወሳኝ 
ነው ብለዋል፡፡

 እርሳቸው እንደሚሉት፤ ሌላው ተጠቃሹ 
ቴሌኮሙኒኬሽን ተቋም ነው፡፡ ተቋሙ ከሚያስፋፋቸው 
መሰረተ ልማቶች ጀምሮ ያለውን የስራ ባህል መውሰድ 
መልካም ነው፡፡ እነዚህ ተቋማት የወሰዱትን ሪፎርም 
ተግባራዊ ማድረግ ያሻል፡፡ የእነርሱም ተሞክሮ መውሰድ 
አንዱ የኢንቨስትመንት እድልን መሳቢያ ከመሆኑ 
በተጨማሪ የቢሮክራሲ ማነቆ የሆነውን አካሔድ ሊገታ 
የሚችል ነው፡፡ 

ምሁራኑ እንደሚሉት፤ ቢሮክራሲያዊ ማነቆ እየበዛ 
የሚሄድ ከሆነና የሚመጡ ባለሀብቶችም በሚፈልጉት 
ልክ መስተናገድ የማይችሉ ከሆነ ለሚመጣው ባለሀብት 
ብቻ ሳይሆን አገር ውስጥ ላለው ዜጋም ጭምር ስጋት 
ይፈጠራል፡፡ ቀጥተኛ ኢንቨስትመንት ከሌለ የውጭ 
ምንዛሬ አይኖርም፡፡ እንደዚያ ከሆነ ደግሞ ለአገር ትልቅ 
ስጋት ነው፡፡ 

ኢትዮጵያ ብዙ ሀብትና በቂ የሰው ጉልበት 
አላት፡፡ ከዚህ ጎን ለጎን በአፍሪካ ቀንድና በምስራቅ 
አፍሪካ ስለምትገኝ የገበያ ማዕከል ናት፡፡ የጂኦፖለቲካ 
አቀማመጧም ጥሩ የሚባል ነው። ይህንን ለኢንቨስተሮቹ 
በማሳየት ወደአገራችን እንዲመጡ ማድረግ ይቻላል፡፡ 
ይኼንን ለማድረግ ግን ማነቆዎቹ መፈታት አለባቸው፡፡ 
ሙስናው፣ ስራን ማጎተቱ፣ የሰላሙ መደፍረሱና መሰል 
ነገሮች ላይ በደንብ መስራት የግድ ይላል፡፡ ባለሀብቱ 
አግባብ ባለው መንገድ ኢንቨስት እንዲያደርግ በዘርፉ 
ያሉ አገልግሎት ሰጪ ተቋማት የአሰራር ስርዓታቸውን 
ቀልጣፋ፣ ግልጸኝነት የተሞላበት ማድረግ እንዲሁም 
ከሙስና እና ከብልሹ አሰራር በፀዳ መልኩ መተግበር 
ይኖርባቸዋል። በዋናነት ትኩረት ማድረግ ያለባቸው 
የግለሰቦች ትውውቅና ግንኙነት ላይ ሳይሆን ሙያዊ 
ብቃትና ዝግጅት ላይ መሆን አለበት። 

በአንድ አገር ውስጥ የቢሮክራሲ ማነቆ እየጠነከረ 
ከመጣ ችግሩ እየተባበሰና ጉልበተኛው እየበረታ 
ስለሚመጣ ኢኮኖሚ እየተዳከመ ይሔዳል፤ በኢኮኖሚ 
ጠንካራ ያልሆነ አገር የጊዜውን ፈተና መቋቋም 
ስለማይችል በጊዜ ሒደት ሊፈርስና ዜጋውም ሊበተን 
ይችላል፡፡ 

የቢሮክራሲ አተገባበር 
ከአድልዎ፤ ከስርቆትና 

ከሙስና ጽዱ በሆነ 
መልኩ ተግባራዊ 
ማድረግ ካልተቻለ 

የሀገርን ሀብት 
በቢሮክራሲ ስም 
የመበዝበዝ ሁኔታ 

ስለሚፈጠር በዚህ ረገድ 
ከፍተኛ የሆነ ጉዳት 
ሊያስከትል ይችላል



አስቴር ኤልያስ

ከጥቂት ዓመታት በፊት የዲላ ዩኒቨርሲቲ 
ያቋቋመውን የ“ዜሮ ፕላን” ማዕከል ሌሎች 
ዩኒቨርሲቲዎች ጎብኝተው ልምድ ይወስዱ ዘንድ 
እንደጠራቸው ወይዘሮ መሰረት አስራት ያስታውሳሉ። 
እርሳቸውም በወልቂጤ ዩኒቨርሲቲ የሴቶች፣ ሕጻናት፣ 
ወጣቶችና ኤች.አይቪ/ኤድስ መከላከልና መቆጣጠር 
ዳይሬክተር እንደመሆናቸው በወቅቱ ከልምዱ 
ሊቀምሩ በዲላ ዩኒቨርሲቲ መገኘታቸውን ይገልጻሉ። 

ዲላ ዩኒቨርሲቲ ባዘጋጀው መድረክ የተገኙት 
ወይዘሮ መሰረት፣  የዲላ ዩኒቨርሲቲን ጉብኝት በአግባቡ 
ካጣጣሙ በኋላ ማዕከሉ በምን ዙሪያ እንደሚሰራ 
ተረድተዋል። እርሳቸውም “የእኛ ዩኒቨርሲቲ ደግሞ 
ይህን ማእከል በተሻለ ሁኔታ መሰራት አለበት” በሚል 
ተነሳሽነት ወደዩኒቨርሲቲያቸው  ይመለሳሉ። 

በዲላ ዩኒቨርሲቲ መድረክ ላይ የተገኙት ሁሉም 
የኢትዮጵያ ዩኒቨርሲቲዎች የሴቶች፣ ሕጻናት፣ 
ወጣቶችና ኤች.አይቪ/ኤድስ መከላከልና መቆጣጠር 
ዳይሬክተሮች መሆናቸውን የሚያስታውሱት ወይዘሮ 
መሰረት፣ “እዛ ተገኝቼ ልምድ ከቀሰምኩ በኋላ 
በቀጥታ ወደ ዩኒቨርሲቲዬ ተመልሼ ምን ባደርግ 
ይሻላል ስል ከራሴ ጋር ሞገትኩ። የራሴን ስራ 
ለመስራትም ተነሳሳሁ፤ እንዲያውም ካየሁት በላይ 
አሻሽዬ ለመስራትም ከሚመለከታቸው አካላት ጋር 
መከርኩ፤ ከተማሪዎች ኅብረት ጋርም ተነጋገርኩ፡፡” 
ሲሉ ያብራራሉ። 

በእርግጥ ዳይሬክቶሬቱ የሚሰራው በ”ዜሮ 
ፕላን” ማዕከል ላይ ብቻ አይደለም፤ ስራው ዘርፈ 
ብዙ ነው። የሴት መምህራንን አቅም ከመገንባት 
እስከ ሴት ተማሪዎች፣ ሴት የአስተዳደር ሰራተኞች 
ጭምር ድጋፍ እስከመስጠት በመስራት ላይ  መሆኑን 
ይገልጻሉ። ማእከሉ በተለይ በአሁኑ ወቅት ለሴት 
ተማሪዎች ትልቅ እፎይታን ማጎናጸፉንም  ያስረዳሉ፡፡

ዘርፉ በተለይ ሴት ተማሪዎች ላይ ትኩረት አድርጎ 
እንደሚሰራ ዳይሬክተሯ ጠቅሰው፣ ዳይሬክቶሬቱ 
ዘርፈ ብዙ ስራዎችን እንደሚሰራ፣ የማይነካካቸው 
ስራዎች እንደሌሉም አክለው ይገልጻሉ። አብነት 
ጠቅሰው ሲያብራሩ እንዳሉት፤ የሴቶችን ተሳትፎ 
ከማሳደግ አንጻር የሴት ተመራማሪዎች ብቻ 
የሚሰሯቸው የምርምር ስራዎች አሉ። እነዚህን መሰል 
በቅጥር ግቢው ውስጥ ለሚሰሩ ስራዎች ዳይሬክቶሬቱ 
ድጋፍ ያደርጋል። በጋራ ሆኖም ይሰራል፡፡

ሴት ተማሪዎች ላይ ትኩረት ተደርጎ ከሚሰራው 
ስራ ውስጥ አንዱ (አንዳንዴ ወንዶችንም ያካትታል) 
የኢኮኖሚ ችግር ላለባቸው ተማሪዎች ድጋፍ 
ማድረጉ ነው። በተለይ ሴት ተማሪዎች በኢኮኖሚ 
ችግር ምክንያት ዩኒቨርሲቲውን ለቅቀው እንዳይወጡ 
እንደ ፋይናንስ ያሉ መሰረታዊ ድጋፎችን ይደረጋል። 
ይህ የፋይናንስ ድጋፍ የሚደረገው በዳይሬክቶሬቱ 
አነሳሽነት ስፖንሰር አድራጊዎች ተፈልገው ነው። 
ለአብነት ያህልም በዚህ በተጠናቀቀው በጀት ዓመት 
ለ570 ተማሪዎች (ወንዶችንም ይጨምራል) ድጋፍ 
ተደርጓል። 

ዳይሬክቶሬቱ የሚያደርግላቸው የገንዘብ 
ድጋፍ ብቻ አይደለም፤ የስነ ልቦና ችግር ላለባቸው 
ተማሪዎችም የማማከር ስራ ይሰራል። ለዚህ 
ተብሎ የተከፈተ ቢሮ በመኖሩም በዚያም ችግር 
ያጋጠማቸውን ተማሪዎች ያወያያል። ከእርሱ በላይ 
ሲሆን ደግሞ የዩኒቨርሲቲው የሳይኮሎጂ ትምህርት 
ክፍል በመኖሩ ከትምህርት ክፍሉም ጋር በትስስር 
ይሰራል። የስነ ልቦናው ችግር ከዚያም ትምህርት 
ክፍል ገዘፍ የሚል ከሆነ ደግሞ ሆስፒታል ድረስ 
በመሄድ መፍትሔ እንደሚበጅ ዳይሬክተሯ 
ተናግረዋል፡፡

ዳይሬክቶሬቱ ድጋፍ የሚያደርግላቸው ለ570 
ተማሪዎች የገንዘብ ብቻ አይደለም። በተለይ ለሴት 
ተማሪዎች የንጽሕና መጠበቂያ ያቀርባል። ድጋፉ 
በዚህም ሳይገታ ለሴት ተማሪዎች የሚያስፈልገው 
እንደ ቅባት፣ ለትምህርታቸው የሚያስፈልጉ ቁሳቁስና 
ሌሎች ድጋፎችንም ያደርጋል። ለዚህ አይነት እርዳታ 

በተለይ መንግስታዊ ካልሆኑ ድርጅቶች ድጋፍ 
እንደሚጠይቅና ከእነርሱም ጋር እንደሚሰራ ወይዘሮ 
መሰረት ይናገራሉ። 

ወይዘሮ መሰረት፣ “ሴቶች በግቢያችን ውስጥ 
በነጻነት እንዲወያዩና ሐሳባቸውን እንዲገልጹ 
የሚያስችላቸው ‘ዜሮ ፕላን’ የሚባል ማዕከል 
ተቋቁሟል ሲሉ ጠቅሰው፣ ዜሮ ፕላን ሲባል ሴት 
ተማሪዎች ላይ የሚደርሰውን የትኛውንም ተጽዕኖ 
ዜሮ ለማድረግ መስራት ማለት ነው” ይላሉ። ዜሮ 
መደረግ አለባቸው ተብለው ከሚሰሩ ስራዎች 
መካከልም አብነት ጠቅሰው ሲያብራሩ እንዳሉትም፤ 
አንዱ ጾታዊ ትንኮሳ ነው። በሴት ተማሪዎች ላይ 
የሚደርሰው ጾታዊ ትንኮሳ እንዳይኖር ወይም ዜሮ 
እንዲሆን ለማድረግ የሚሰራበት እቅድ ነው። በሌላ 
በኩል ደግሞ ኤች.አይ.ቪ/ኤድስን በመከላከልና 
ስርጭቱን በመግታት ረገድ ስራዎች ተሰርተው ምንም 
አይነት ችግር እንዳይኖር ለማድረግ የታቀደ ስራ ነው። 

የ”ዜሮ ፕላን” ስራ በዚህ ብቻ የሚገታ አይደለም 
የሚሉት ዳይሬክተሯ፣ ሴት ተማሪዎች ከዩኒቨርሲቲ 
የመባረር እጣ ፈንታ እንዳያጋጥማቸው በጥብቅ 
እንደሚሰራም ተናግረዋል። በተለይም ሴት ተማሪዎች 
ትንኮሳ ተካሒዶባቸው ሊያጋጥማቸው የሚችል 
ያልተፈለገ እርግዝና እንዳይከሰትባቸው በጥብቅ 
እንደሚሰራም አመልክተዋል። 

እንደ እሳቸው ማብራሪያ፤ ማዕከሉ ለሴት 
ተማሪዎች ዘርፈ ብዙ አገልግሎት የሚሰጥ እንዲሆን 
ታልሞ የተሰራ ነው። ለምሳሌ አብዛኛውን ጊዜ 
የዩኒቨርሲቲ ተማሪዎች የልደት ቀንን ለማክበር 
ከቅጥር ግቢው ውጭ ይወጣሉ። ከግቢው ውጭ 
የመውጣታቸው ምስጢር ልደት ለማክበር ቢሆንም፤ 
ከልደት ቀን በስተጀርባ የሚፈጸሙ ሌሎች አላስፈላጊ 
ድርጊቶች አሉ። ምንም እንኳን ተማሪዎቹ ከግቢው 
የወጡት ልደታቸውን ብቻ ለማክበር ቢሆንም፣ 
በሌሎች ወጥመዶች ውስጥ ሳያውቁ ሊገቡ ይችላሉ፡፡

ስለዚህ የልደት ቀንን ለማክበር ሲባል ከግቢው 
እንዳይወጡ ለማድረግ የልደት ቀናቸውን ሊያከብሩ 
የሚችሉበት ቦታ ማመቻቸት አንዱ መፍትሔ 
ነው በሚል ስራዎች መስራታቸውን ዳይሬክተሯ 
ገልጸዋል። ይህን ተከትሎ ክፍል የተዘጋጀላቸው 
ሲሆን፣ የልደት ቀኗን ለማክበር ፍላጎት ያላት ተማሪ 
ያለምንም ችግር በተዘጋጀው ክፍል ውስጥ ማክበር 
እንድትችል መደረጉን ያስረዳሉ። 

በአሁኑ ሰዓት በጣም ጥሩ የሆነው ነገር ማዕከሉ 
መኖሪያ ቤት እየመሰላቸው እስከመምጣት ደርሷል። 
አገልግሎቱ ከማወያያ፣ የልደት ቀን ከማክበሪያም 
በላይ ከፍ ብሎ ማጥኛም ጭምር እየሆነ ነው። 
ተግባረ ብዙ ማዕከል መሆኑን ለመረዳት ሌሊት ላይ 
ተማሪዎች እያጠኑበት መቆየቱም አንዱ ማሳያ ነው። 
ተማሪዎቹ በዩኒቨርሲቲው ማደሪያ ክፍላቸውና በቤተ 
መጻሐፍት ውስጥ ከሚያሳልፉ ይልቅ በማዕከሉ 
በነጻነት እየተነጋገሩ እና እየተወያዩ እውቀታቸውን 
ማዳበር እየመረጡ ነው። የቤት ያህል ቅልል 
ስለሚላቸው ለሌቱን ሙሉ ያነቡበታል። ከዚህም 
የተነሳ የማጥኛ ቦታቸው ሆኗል ማለት ይቻላል። 

ይህ የማዕከሉ አገልግሎት እንደተጠበቀ ሆኖ 
በየአስራ አምስት ቀኑ ግን መደበኛ የሆነ አገልግሎት 
ይሰጣል። ለምሳሌ ሴቶች ይመካከሩበታል፤ 
ይወያዩበታል፤ ስልጠናም ይወስዱበታል። ለአብነት 
ያህል ችግራቸውን በግልጽ በመወያየት ወደ መፍትሔ 
ለመምጣት ይጠቀሙበታል። ከመማር ማስተማሩ 
ጋር  ተያይዞ ያጋጠማቸው እክል ካለም በጉዳዩ ዙሪያ 
መክረው መፍትሔ ለማበጀት ይተጋሉ። 

ወይዘሮ መሰረት፣ “በግቢያችን ያለው የተማሪዎች 
ኅብረት የጠነከረ ነው” ይላሉ። በሴት ተማሪዎች 
ኅብረት ፕሬዚዳንት መሪነት ሁሌም የመወያያ ርዕስ 
እየተዘጋጀ ውይይት እንደሚደረግም  ያመለክታሉ። 
በዚህ ውይይት ውስጥ የሚገኘው ዘርፈ ብዙ ጥቅም 
እንዳለ ሆኖ ሴቶቹ ሰው ፊት ቀርበው እንዴት ንግግር 
ማድረግ እንደሚችሉና የሐሳብ ፍሰትን እንደሚጠብቁ 
የሚለማመዱበት መድረክም ነው ሲሉ ያብራራሉ።  

እርሳቸው እንደሚሉት “የዜሮ ፕላን” ማዕከል 

የተቋቋመው ከዲላ ዩኒቨርሲቲ ልምድ ከተቀሰመ 
በኋላ በ2014 ዓ.ም ነው። ግንባታው ተጠናቅቆ 
ሙሉ በሙሉ ወደስራ የገባው ደግሞ በ2015 ዓ.ም 
ነው። ዩኒቨርሲቲዎች የራሳቸው የሆኑ መመሪያዎች 
አሏቸው። ይህን መመሪያ በመከተል ስራ ለመስራት 
ደግሞ ቅድመ ሁኔታዎች አስፈላጊ ነበሩና ያንን ቅድመ 
ሁኔታ የማመቻቸቱ ተግባር ሲፈጸም  ቆይቷል፤ አንዱ 
መመሪያም  የ”ዜሮ ፕላን” ማዕከል ነው። 

በዚህም ምክንያት በማዕከል መፍትሔ ሊያገኝ 
የሚችል ልክ እንደ ጾታዊ ትንኮሳ አይነት ችግር 
በምን አግባብ ሊፈታ እንደሚችል በመመሪያው 
ተቀምጧል የሚሉት ዳይሬክተሯ፣ ያንን መመሪያ 
በማዕከሉ ለሚሰበሰቡ ሴት ተማሪዎች ማስገንዘብ 
አንዱ ተግባር ነው ይላሉ። ለተማሪዎቹ የሚደረገው 
ገለጻ እና ማወያየት ተማሪዎቹ እውቀታቸው 
እንዲጨምር ያደርጋቸዋል። ስለዚህም ጾታዊ ትንኮሳ 
በሚያጋጥማቸው ጊዜ ወዴት መሔድ እና ለማን 
ጉዳዩን መናገር እንዳለባቸው ግንዛቤው ይኖራቸዋል 
ሲሉ ያመለክታሉ። 

አንዳንድ ጊዜ ሴት ተማሪዎች የደረሰባቸውን 
ጥቃት መግለጽም  ሆነ ማሳወቅ ላይፈልጉ ይችላሉ 
የሚሉት ዳይሬክተሯ፣ ለዚህ ምክንያታቸው ደግሞ 
ጉዳያቸውን አሳልፈው ቢያወሩ የሚመጣ መፍትሔ 
የማይኖር ስለሚመስላቸው ይሆናል ይላሉ። 
በደላቸውን በሆዳቸው ይዘው መፍትሔ ለሌለው ነገር 
ለማንም አልናገርም በሚል ከነችግራቸው ሲቀመጡ 
ደግሞ ችግሩ እየከፋ በትምህርታቸውም ወደኋላ 
እየቀሩ እንዲሄዱ ሊያደርጋቸው እንደሚችልም 
ተናግረዋል። 

እሳቸው እንዳሉት፤ ማእከሉ እውን ከሆነ 
በኋላ ግን በዚህ ዙሪያ ዩኒቨርሲቲው ግልጽ 
መመሪያ ስላስቀመጠ ጾታዊ ትንኮሳ ቢደርስባቸው 
ዩኒቨርሲቲው ይቆማል። እንደዚያ አይነት ችግር 
በሚያጋጥማቸው ጊዜም ዩኒቨርሲቲው የራሱ 
ዲስፒሊን ያለው እንደመሆኑ በዩኒቨርሲቲው ውስጥ 
ያለው የዲስፒሊን ኮሚቴ መፍትሔ ይሰጣል።  

የዩኒቨርሲቲው የ”ዜሮ ፕላን” ማዕከል የተለያየ 
አገልግሎት መስጠት ከሚያስችሉት 11 ክፍሎች 
በተጨማሪ ስልጠና የሚሰጥበት ሰፋ ያለ ሌላ ክፍልም 
አለው። ማዕከሉ የራሱ ተጠሪ ያለው ነው። በማዕከሉ 
ሁሉም ሴት ተማሪዎች ሊጠቀሙበት ይችላሉ። 
ለሴት ተማሪዎች የተለያየ አገልግሎት መስጠት 
የሚችል እንደሆነና ሁሉም ሴት ተማሪዎች መጥተው 
ሊገለገሉበት እንደሚችሉ በተገኘው መድረክ ሁሉ 
የማስገንዘብ ስራ እንደሚሰራም ዳይሬክተሯ ሁሌም 
ከመናገር አለመቆጠባቸውን አስረድተዋል። 

እርሳቸው እንደሚሉትም፤ ምንም እንኳ 
የወልቂጤ ዩኒቨርሲቲ በ2015 ዓ.ም “ዜሮ ፕላን” 
ማዕከልን የሴት ተማሪዎችን ጥቃት “ዜሮ” ማድረግ 
ነው በሚል መርህ ስራ ቢያስጀምርም፣ በአሁኑ ወቅት 
ግን ምን ያህል ውጤት ተመዘገበ የሚለውን ለመለየት 
የዳሰሳ ጥናት ማድረግ እንደሚጠይቅ ዳይሬክተሯ 
ተናግረዋል። 

አንድ በግልጽ መናገር የሚቻለው ነገር 
ሴት ተማሪዎች ሙሉ አቅማቸውን ተጠቅመው 
በማዕከሉ ማጥናታቸውና በሚያጋጥሟቸው 
ችግሮች ላይ በመወያየት ችግሮቹን ለመፍታት እርስ 
በእርስ መረዳዳት መቻላቸው የማእከሉ ውጤት 
ተብሎ ሊወሰድ እንደሚችል ጠቅሰዋል። ይህ 
ብቻ ሳይሆን በማዕከሉ በመገኘት ስለሚያጠኑም 
ለትንኮሳ የሚጋለጡበትን እድል እየዘጉም ጭምር 
መሆናቸውም ሌላው ማእከሉ ያስገኘው ጥቅም 
መሆኑን ተናግረው፣ ማዕከሉ ሌሊቱን ሁሉ ሴቶቹ 
እያጠኑበት የሚቆዩበት መሆኑም ሌላው ያስገኘው 
ጥቅም ነው ብለዋል። 

ዳይሬክተሯ እንደሚሉት፤ ማዕከሉ ሲገነባ የራሱ 
የሆነ ዓላማ ሰንቆ ቢሆንም፣ አሁን ላይ ዘርፈ ብዙ 
አገልግሎት እየሰጠ ይገኛል። አስቀድሞ የታሰበው 
በየ15 ቀኑ ሴት ተማሪዎችን ማወያየት እና ስልጠና 
መስጠት ቢሆንም፣ ከዚያ ያለፈ ፋይዳ እንዳለው 
ማወቅ ችሏል።  

ሴቶችን ከጥቃት ነጻ የሚያደርገው የ”ዜሮ ፕላን” ማዕከል

በአሁኑ ሰዓት በጣም 
ጥሩ የሆነው ነገር 
ማዕከሉ መኖሪያ 

ቤት እየመሰላቸው 
እስከመምጣት ደርሷል። 
አገልግሎቱ ከማወያያ፣ 

የልደት ቀን ከማክበሪያም 
በላይ ከፍ ብሎ ማጥኛም 

ጭምር እየሆነ ነው



በጋዜጣው ሪፖርተር

  
አዲስ አበባ፡- የፈረንሳዩ ንጉሠ ነገሥት ናፖሊዮን 

ቦናፓርት ንብረት የሆኑ ሁለት ሽጉጦች በ1.69 ሚሊዮን 
ዩሮ በጨረታ ተሸጡ። ከሁለቱ ሽጉጦች በአንደኛው 
ናፖሊዮን በአንድ ወቅት ራሱን ሊያጠፋ እንደነበር 
ይነገራል።

   እነዚህ በፓሪስ ሽጉጥ አምራቹ ሉዊስ ማሪን ጎሴ 
የተሠሩት ሽጉጦች ከ1.2 ሚሊዮን ዩሮ እስከ 1.5 ሚሊዮን 
ዩሮ ያወጣሉ ተብሎ ይጠበቅ ነበር።

           አዲስ ዘመን   ማክሰኞ ሐምሌ 2 ቀን 2016 ዓ.ምገጽ 10

ማረፊያ

ዓለም አቀፍ

አዲስ ዘመን ድሮ

ግርማ መንግሥቴ

አዲስ ዘመን ለመቶ ሊደፍን ከሁለት አስርተ 
ዓመታት ያነሰ የእድሜ ባለቤትና የሀገሪቱ 
የመጀመሪያ የህትመት ሚዲያ ነው። በዚህ 
የእድሜ ዥረት ውስጥ ጋዜጣው ያላለፈበት 
መንገድ፣ ያልወጣና ያልወረደው ዳገትና 
ቁልቁለት፤ ባጭሩ፣ ያልሰነደው ባህላዊ፣ 
ማህበራዊ፣ ሃይማኖታዊ፣ ታሪካዊ • • • 
ስንክሳር የለም። በመሆኑም፣ በዚህ ገፅ ላይ 
አዲስ ዘመን ድሮ በሚል አምድ ስር አንዳንድ 
ያስደመሙንን ፍሬ ከናፍሮች ስንጠቅስ ዓባይን 
በሻይ ማንኪያና ለቅምሻ ያህል ነው፣ ለዛሬ ሀገር 
ሀገር፤ ሕዝብ ሕዝብ • • • የሚል ሽታ ያላቸውን 
ጽሑፎች ይዘን ቀርበናል፤ መልካም ንባብ።

ጎሳዎች ተባብረው ለመኖር ተስማሙ
  ከከረዩ፣ ከአዳል፣ ከኢቱና ከአሩሲ ጎሳዎች 

የተውጣጡ በርከት ያሉ የሀገር ሽማግሌዎችና 
የገበሬ ማኅበራት ሊቃነ መናብርቶች ባለፈው 
እሑድ በኤችቪኤ መተሐራ ስኳር ፋብሪካ አዳራሽ 
ስብሰባ አድርገው በመካከላቸው ያለውን ቅራኔ 
በማስቀረት በኅብረተሰባዊነት ፍልስፍና መሠረት 
በሰላም ተባብሮ ለመኖር ስምምነት በማድረግ 
አጥፊዎችን ከየመሃከላቸው መንጥሮ የሚያወጣና 
ለሕግ የሚያጋልጥ ከየጎሣው የተውጣጡ ሽማግሌዎች 
የሚገኙበት አንድ ኮሚቴ አዋቅረዋል፡፡

(አዲስ ዘመን፣ ህዳር 12 ቀን 1979 ዓ.ም)

በድሬዳዋ ከተማ ሰላማዊ ሰልፍ ተካሔደ
  ድሬዳዋ (ኢ.ዜ.አ.)፡- በምሥራቅ ጦር ግንባር 

የዘመተው መደበኛው መለዮ ለባሽ፤ ሚሊሺያው 
ሠራዊትና አባላት ጦረኛው የአድኃሪው የሶማሌ ገዥ 
መደቦች ወራሪ ወታደሮች በማንበርከክና ቅስም 
በመስበር ፍጹም ስትራቴጂካዊ የሆነውን የካራማራ 
ኮረብታና የጅጅጋን ከተማ በማስለቀቁ የተሰማውን 
ደስታ በመግለጽ የድሬዳዋ ከተማና የአካባቢው ሕዝብ 
ከትናንት በስቲያ ከፍተኛ ሰላማዊ ሰልፍ አድርጓል።

   በከተማው ውስጥ በሚገኘው የኮካኮላ ፋብሪካ 
አጠገብ በሚገኘው አደባባይ ላይ በተደረገው በዚሁ 
የደስታ መግለጫ ሰልፍ ላይ የ፳፫ ቀበሌ የሴቶችና 
የወጣቶች የገበሬዎች ማህበራት አባሎች፣ የመንግሥት 
ሠራተኞች የማምረቻና ሰበነክ ወዛደሮች የሕዝብ 
ድርጅት ጉዳይ ጊዜያዊ ጽህፈት ቤት አንቂ ጓዶችና 
ወታደራዊ ካድሬዎች የፖሊስ አባሎች መምህራን 
ተማሪዎች በጠቅላላው ቁጥሩ ከ፺፭ሺህ የማያንስ 
ሕዝብ ተካፋይ ሆኗል።

   ከጦር ሜዳ ትግሉ ጀርባ በደጀንነት ተሠልፎ 
ዘማቹ ሠራዊት አብዮታዊውን ጦርነት በአሸናፊነት 
እንዲወጣ የሞራልና የስንቅ እርዳታ የሚያደርገው 
ይኸው የከተማውና የአካባቢው ሕዝብ በየማኅበሩና 
በየሙያ አርማው ሥር ተሰልፎ ደስታውን ለመግለጽ 
ወደ አደባባይ በተጓዘበት ወቅት ‹‹አሻግሮ ገዳይ 
በረሃ ያለውን ጠላቱን ዛሬ አመድ አረገው›› በማለት 
ወኔን የሚቀሰቅሱ መዝሙሮች ሽለላና ፉከራዎችን 
አሰምቷል።

(አዲስ ዘመን፣ የካቲት 29 ቀን 1970 
ዓ•ም)

ሽፍቶችን ለማስወገድ ፈቃድ ጠየቁ
   ሐረር፤ በውጋዴን ግዛት የሚገኙ ባላባቶች ሁሉ 

ከየጐሣቸው አንዳንድ ታላላቅ ባላባቶች ወደ ሐረር 
በመላክ ሽፍቶቹ በሀገራቸው ላይ ስለሚያደርጉት 
ጉዳት አሳባቸውን ለጠቅላይ ግዛቱ እንደራሴ ለክቡር 
ሌተና ኰሎኔል ታምራት ይገዙ እንዲገልጹላቸው 
አድርገዋል፤ የተላኩት ባላባቶችም መስከረም ፫ ቀን 
፶፮ ዓ.ም ወደ ክቡር እንደራሴ ቀርበው የተሰጣቸውን 
እምነትና አደራ የረሱ ከሃዲዎች በሀገራችን ላይ 
በመሸፈት ሀገራችንን ከማጥፋት በላይ በንብረታችን 
ላይ ከፍተኛ ጉዳት ስላደረሱብን ተባብረን ለማጥፋት 
ቆርጠን የተነሳን ስለሆነ፤ መንግሥታችን ይህንኑ 
እንዲፈቅድልን እንለምናለን:: ሽፍቶቹም ተወላጆቻችን 
አይደሉም በማለት አሳባቸውን ገልጸውላቸዋል::

  ክቡር እንደራሴውም አሳባቸውን ካዳመጡ 
በኋላ፤ ሰው ሆኖ የማያጠፋ የለም፤ ቢቻል 
በምክር ውንብድነታቸውን ቢተዉ ምከሩአቸው፤ 
ካልሆነ እያንዳንዳቸው እጃቸውን እየያዛችሁ 
ለመንግሥታችሁ ብታስረክቡ መልካም ነው፤ በማለት 
መልስ ስለሰጡዋቸው ምስጋናቸውን አቅርበው 
ተመልሰዋል። ከባላባቶችም የቀብሪ ደሐር አውራጃ 
ግዛት ሕዝብ እንደራሴ ቀኛዝማች አሙመር ባራሌ፤ 
የቀላፎ አውራጃ ገዥ ቀኛዝማች በሽር ሴክ አብዲ፤ 
የሬርሬር ወረዳ ግዛት ገዥ፤ አቶ መሐመድ ባሂርና 
ሌሎችም እነሱን የመሳሰሉ ተገኝተው ነበር ሲል 
በጠቅላይ ግዛቱ የሚገኘው ወኪላችን አስታውቋል፡፡
(አዲስ ዘመን፣ መስከረም 5 ቀን 1956  ዓ.ም)

የ፻ አለቃ ግርማ ወ. ጊየርጊስ በኢንተር- ፓርላማ 
ጉባዔ

የኢትዮጵያ የሕግ መምሪያ ፕሬዚዳንት 
የተከበሩ የ፻ አለቃ ግርማ ወልደ ጊዮርጊስ ለ፶፪ኛው 
የኢንተር-ፓርላማ ጉባኤ ምክትል ፕሬዚዳንት ሆነው 
ተመርጠዋል::

የተከበሩ የ፻ አለቃ ግርማ ለጉባዔው ባደረጉት 
ንግግር፤ ዮጎዝላቪያ ስላደረገችላቸው መልካም 
አቀባበል ከአመስገኑና በእስኮፔጅ ስለደረሰውም 
አሰቃቂ ጥፋት የተሰማቸውን ቅሬታ ከገለፁ 
በኋላ፤ ‹‹ብዙ የአፍሪቃ አገሮች የራሳቸውን ጉዳይ 
ራሳቸው ለመወሰን የሚያደርጉት አስደናቂ ጥረት፤ 
አፍሪቃውያን ራሳቸውን ለማስተዳደር አልበቁም 
የሚለውን መሠረተ ቢስ ሀሜት የሚያስተባብል ነው›› 
ብለዋል። እንደዚሁም የአዲስ አበባው ከፍተኛ ጉባዔ 
በአፍሪቃ ታሪክ ውስጥ አንድ ትልቅ ምዕራፍ መሆኑን 
አስገንዝበዋል፡፡

  የተከበሩ የመቶ (፻) አለቃ ግርማ፤ ስለ 
ኑክሊየር በመስኮብ የተደረገው ውለታ አንድ ጥሩ 
ውጤት መሆኑን ከገለጡ በኋላ ሌላው የሰላም 
አስጊ ጉዳይ ደግሞ የዘርና የቀለም ጉዳይ መሆኑን 
አሳስበዋል። ፕሬዚዳንት ኬኔዲ የቀለምን ልዩነት 
ለመደምሰስ የሚያደርጉትን ጥረት የመቶ አለቃ ግርማ 
አመስግነዋል፡፡

  የደቡብ አፍሪቃ ሁናቴ ከቀን ወደ ቀን እየተባባሰ 
መሄዱን በመግለጥ፤ በደቡብ አፍሪካ መንግሥትና 
በፖርቱጋል አገዛዝ ሥር በሥቃይ የሚገኙት 
አፍሪቃውያንን ለማዳን የፓርላሜንት አባሎች ሁሉ 
የተቻላቸውን ያህል እንዲረዱ መቶ አለቃ ግርማ 
ጠይቀዋል፡፡

(አዲስ ዘመን፣ መስከረም 12 ቀን 1956 
ዓ.ም)

በጋዜጣው ሪፖርተር

   
ግዙፉ አውሮፕላን አምራች ኩባንያ ቦይንግ በኢትዮጵያ 

እና በኢንዶኔዢያ አውሮፕላኖች ከደረሱ አደጋዎች በኋላ 
የሚጠበቅበትን ባለማድረግ በቀረበበት ለማጭበርበር 
የማሴር ወንጀል ጥፋተኛ መሆኑን ለማመን ከስምምነት 
ደረሰ።

   ኩባንያው የ346 ሰዎችን ሕይወት ከቀጠፈ አሰቃቂ 
አደጋ በኋላ 737 ማክስ አውሮፕላኖቹን እንዲያሻሽል 
የተደረሰውን ስምምነት በመጣስ የማጭበርበር ወንጀል ክስ 
ተመስርቶበታል።

  የአሜሪካ ፍትሕ መሥሪያ ቤት አውሮፕላን አምራቹ 
ጥፋተኝነቱን ከማመኑ በተጨማሪ 243.6 ሚሊዮን ዶላር 
ቅጣት ለመክፈል ተስማምቷል ብሏል።

   ይሁን እንጂ ከአምስት ዓመታት በፊት በኢትዮጵያ 
እና በኢንዶኔዢያ ሁለት አውሮፕላኖች ተከስክሰው 
ሕይወታቸውን ያጡ የ346 ሰዎች ቤተሰቦች በውሳኔው 
ደስተኛ አይደሉም።

  በአደጋ ሕይወታቸውን ያጡ ቤተሰቦች ስምምነቱ 
ለቦይንግ ያደላ እና ለጠፋው ሕይወት ኃላፊነት እንዳይወስድ 

የሚያደርግ ነው ሲሉ ተቃውሟቸውን አስምተዋል።
  ቦይንግ ለቀረበበት የማጭበርበር የወንጀል ክስ 

ጥፋተኛ ነኝ ሲል ማመኑ ወደ ወንጀል የክስ ሂደት ከመግባት 
ይታደጋዋል።

  ኩባንያው እአአ 2018 እና 2019 ቦይንግ 737 ማክስ 
8 አውሮፕላኖቹ በኢንዶኔዢያ እና ኢትዮጵያ ከተከሰከሱ 
በኋላ ከአውሮፕላኖች ደኅንነት ጋር በተያያዘ ከፍተኛ ትችት 
ሲደርስበት ቆይቷል።

  እነዚህን አደጋዎች ተከትሎ በመላው ዓለም ከ18 
ወራት በላይ ቦይንግ 737 ማክስ 8 አውሮፕላኖች ከበረራ 
ታግደው መቆየታቸው ይታወሳል።

  እአአ 2021 ላይ ቦይንግ ለሁለቱ አውሮፕላኖች 
መከስከስ ምክንያት ነው የተባለ ኤምካስ የተባለ የበረራ 
መቆጣጠሪያ ሥርዓትን በተመለከተ የአሜሪካ የፌዴራል 
አቪዬሽን አስተዳደርን አጭበርብሯል መባሉን ተከትሎ 
በማጭበርበረ ወንጀል ተከሶ ነበር።

  ኩባንያው ከ737 ማክስ 8 አውሮፕላኖቹ በተጨማሪ 
787 ድሪምላይነር እና 777 ሞዴል አውሮፕላኖች ከፍተኛ 
የሆነ የምርት ጥራት ችግር አለባቸው በሚል ቅሬታ 
ሲቀርብበት ቆይቷል።

   ይህን ተከትሎ ኩባንያው የምርት ሂደቱን በማሻሻል 

ቦይንግ በማጭበርበር ወንጀል ክስ ጥፋተኛ መሆኑን ለማመን ተስማማ

  ሽጉጦቹ እሑድ ዕለት በኦሴናት የጨረታ ቤት ነው 
የተሸጡት። ጨረታው የተካሄደበት ሥፍራ ናፖሊዮን በ 
1814 ከሥልጣን መወገዱን ተከትሎ ሕይወቱን ለማጥፋት 
ከሞከረበት ፎንቴንብሉ ቤተ መንግሥት አጠገብ የሚገኝ 
ነው።

  ሽጉጦቹ ለጨረታ ሽያጭ የቀረቡት የፈረንሳይ የባህል 
ሚኒስቴር በቅርቡ በብሔራዊ ቅርስነት ከሰየማቸው እና 
ከሀገር እንዳይወጡ ካገዳቸው በኋላ ነው።

  ይህ ማለት የፈረንሣይ መንግሥት ለጊዜው ስሙ 
ካልተገለጸው አዲሱ ባለቤት ሽጉጦቹን ለመግዛት 30 
ወራት አሉት ማለት ነው። ነገር ግን ሽጉጦቹ በጊዜያዊነት 

ሁለት  የናፖሊዮን ሽጉጦች በ 1 ነጥብ 69 ሚሊዮን ዩሮ ተሸጡ 

ለአውሮፕላኖቹ ደኅንነት ማረጋገጫ እንዲሰጥ በአሜሪካ 
የፌዴራል አቪዬሽን አስተዳደር ትዕዛዝ ተላልፎበት ነበረ።

  ኩባንያው መቀጮ ለመክፈል ከተስማማ እና ለሦስት 
ተከታታይ ዓመታት የምርት ቁጥጥር ሂደት እና ሪፖርት 
የሚያጠናቅቅ ከሆነ ክስ እንደማይመሰረትበት ከስምምነት 
ተደርሶ ነበር።

  ይህ የሦስት ዓመቱ የቁጥጥር ሂደት ሊያበቃ ጥቂት 
ጊዜያት ሲቀሩት ንብረትነቱ የአላስካ አየር መንገድ የሆነ 
አውሮፕላን አየር ላይ ሳለ የአደጋ ጊዜ መውጫ በሩ 
መገንጠሉ አውሮፕላን አምራቹ የአውሮፕላኖቹን ደኅንነት 
የሚያረጋግጥ አይደለም የሚል ክስ ቀርቦበታል።

   አሁን ላይ ኩባንያው በወንጀል ክስ ጥፋተኛ ነኝ 
ብሎ ማመኑ በንግድ ሥራው ላይ ያለው ተጽእኖ በትክክል 
ይህ ነው ማለት ባይቻልም በስሙ ላይ ጥቁር ነጥብ ሆኖ 
ይገለጻል።

   በኢትዮጵያ እና በኢንዶኔዢያ በደረሱት አደጋዎች 
ሕይወታቸውን ያጡ ቤተሰቦች ጠበቃ የሆኑት ፖል ካሴል፤ 
“በቦይንግ የተገደሉት 346 ሰዎች ከዚህ በላይ ፍትሕን 
ይጠይቃሉ” ብለዋል።

  ጠበቃው ከጥቂት ሳምንታት በፊት ለአሜሪካ ፍትሕ 
መሥሪያ ቤት አውሮፕላን አምራቹ 24 ቢሊዮን ዶላር 
እንዲቀጣ ጠይቀው ነበር።

ብቻ ከፈረንሳይን መውጣት ይችላሉ። ሽጉጦቹ 
በወርቅ እና በብር ያሸበረቁ ሲሆን የናፖሊዮን ምስልም 
ተቀርጾባቸዋል።

  ናፖሊዮን ጦሩ በውጭ ኃይሎች መሸነፉን ተትሎ 
እአአ ሚያዝያ 12 ቀን 1814 ሌሊት እራሱን ለመግደል 
ሊጠቀምባቸው ፈልጎ ነበር ተብሏል።

  የቅርብ ረዳቱ ከጥይቶቹ ውስጥ ባሩዱን አውጥቶት 
ስለነበር ናፖሊዮን በመርዝ እራሱን ለማጥፋት ቢሞክርም 
ሕይወቱ ሳያልፍ ለመትረፍ ችሏል። በኋላም ሽጉጦቹን 
ለዚሁ የቅርብ ረዳቱ የሰጠ ሲሆን እሱም ለዘመዶቹ 
አውርሷል።

  በጨረታው ላይ ከሽጉጦቹ ጋር የተለያዩ 
መለዋወጫዎችም አብረው ተሽጠዋል። የናፖሊዮን 
ዕቃዎች በጣም ተፈላጊ ናቸው። መለያዎቹ ከሆኑት 
ኮፍያዎቹ አንዱ ባለፈው ኅዳር ወር በ 1.9 ሚሊዮን ዩሮ 
ተሸጧል።

  ታሪካዊው መሪ ወደ ሜዲትራኒያን ደሴቷ ኤልባ 
ከተሰደደ በኋላ በ1815 ወደ ሥልጣን የተመለሰ ቢሆንም 
በዋተርሉ ጦርነት ተሸንፎ ከሥልጣን ተወግዷል።

  ናፖሊዮን ለሁለተኛ ጊዜ በደቡብ አትላንቲክ 
ውቅያኖስ ወደምትገኘው ሴንት ሄለና ደሴት ከተሰደደ 
በኋላ በ 1821 ነበር ሕይወቱ ያለፈው።



ዓለማየሁ ግዛው

   የኢትዮጵያ አትሌቲክስ ፌዴሬሽን ከሚያዘጋጃቸው 
ዓመታዊ ውድድሮች መካከል  አንጋፋው የሻምበል 
አበበ ቢቂላ ማራቶን አንዱ ሲሆን፣ ዘንድሮ ለ40ኛ ጊዜ 
በሃዋሳ ከተማ ባለፈው እሁድ ተካሂዷል፡፡ የኦሮሚያ 
ፖሊስ አትሌቶችም ውድድሩን በበላይነት አጠናቀዋል። 
በሁለት ዙሮች 42 ኪሎ ሜትር ርቀት በሸፈነው ውድድር 
በወንዶች ጎሳ አምበሉ፤ በሴቶች ደግሞ ኩረኒ ጀሊላ 
አሸናፊዎች ሆነዋል።

   ከክልል፣ ከከተማ አስተዳደር እና ከክለቦች 
የተውጣጡ አትሌቶች የተሳተፉበት ይህ ውድድር ከፍተኛ 
ፉክክርን ያስተናገደም ነበር። በሁለቱም ጾታዎች ነባርና  
ልምድ ያላቸው አትሌቶች የተፎካከሩ ሲሆን፤ በእለቱ 
የነበረው የአየር ሁኔታም አስተዋጽኦ ነበረው። በወንድ 
አትሌቶች መካከል እስከ መጨረሻው በተደረገው እልህ 
አስጨራሽ ትንቅንቅ  እስከ 37ኛው ኪሎ ሜትር ድረስ 
አሸናፊውን ለመለየት አዳጋች ነበር፡፡ አንገት ለአንገት 
የነበረው ብርቱ ፉክክር በስተመጨረሻም በኦሮሚያ 
ፖሊስ አትሌቱ ጎሳ አምበሉ አሸናፊነት ተደምድሟል። 
አትሌቱ ቀሪውን 5 ኪሎ ሜትር በአስደናቂ አሯሯጥና 
አጨራረስ በመሸፈን የወርቅ ሜዳሊያውን ሊያጠልቅ 
ችሏል። በውድድሩ ከፍተኛ ፉክክርን በማሳየት ከጎሳ ጋር 
እስከ መጨረሻዉ ትግል ያደረገው የኢትዮ ኤሌክትሪኩ 
አትሌት  ጊዜው አበጀ   በሁለተኝነት በመግባት የብር 
ሜዳሊያውን ሲወስድ፤ የኦሜድላው ሳህለስላሴ ንጉሤ  
ደግሞ በሶስተኛነት የነሃስ ተሸላሚ በመሆን ውድድሩን  
አጠናቋል።

  በሴቶችም አስገራሚ የፉክክርና የአሸናፊነት ትግል 
የታየ ሲሆን፤ የኦሮሚያ ፖሊስ አትሌቷ ኮረኒ ጀሊላ  
በአስገራሚ ብቃት አሸንፋ የወርቅ ሜዳሊያውን የግሏ 

አዲስ ዘመን   ማክሰኞ ሐምሌ 2 ቀን 2016 ዓ.ም  ገጽ 83

ስፖርት
ወጣትና አንጋፋ አትሌቶች የተፋለሙበት ‹‹አበበ ቢቂላ›› ማራቶን

ማድረግ ችላለች። በአሸናፊነት እልህ እስከ መጨረሻው 
የተናነቀችው የኦሜድላዋ ሙሉሀብት ጸጋ  ሁለተኛ፤  
ሌላኛዋ የኦሮሚያ ፖሊስ አትሌት ያደኔ አለማየሁ ደግሞ 
ሶስተኛ በመውጣት የብርና የነሃስ ሜዳሊያቸውን 
አጥልቀዋል። አትሌቶቹ በአንጋፋው የማራቶን ውድድር 
ያልተጠበቀ ውጤትን በማስመዝገብም የታሪካዊው ድል 
ባለቤት ሆነዋል።

   የወንዶች ውድድድር አሸናፊው አትሌት ጎሳ 
አምበሉ፤ በታላቁ አትሌት አበበ ቢቂላ በተሰየመው 
የማራቶን ውድድር በማሸነፉ ትልቅ ደስታ እንደተሰማው 
ተናግሯል። በአትሌቶች መካከል የነበረው ፉክክር ጥሩ 
እንደነበረና እስከ 20ኛ ኪሎ ሜትር ድረስ ከብዶት 
የነበረና  25ኛ ኪሎ ሜትር ሲደርስ ግን እየቀለለዉ 
መምጣቱን አክሏል። ውድድሩ  32 ኪሎ ሜትር ላይ 
ሲደርስ በ200  ሜትር ርቀት ሲመራ የነበረውን የክለቡ 
አትሌት ላይ ለመድረስ አስቦ ወደ ፊት መውጣቱ 
ሳያስበው ለአሸናፊነት አብቅቶታል። 37 ኪሎ ሜትር 

አካባቢ አትሌቱን ካለፈው በኋላ ሞራል እንደተሰማውና 
በዛው ፍጥነት ሮጦ ያሸነፈ ሲሆን፤ የአየር ሁኔታው 
እንደተፈራው አለመሆኑ አግዞታል። ወደ ፊት 
ለሚጠብቁት ዓለም አቀፍ ውድድሮች እረፍት ከወሰደ 
በኋላ ከአሠልጣኙ ጋር ጠንክሮ በመሥራት ከዚህ የተሻለ 
ውጤት ለማስመዝገብ እንደሚሠራም በአስተያየቱ  
ጠቁሟል።

  በሴቶች ድል ያደረገችው አትሌት ኩረኒ 
ጀሊላ በበኩሏ ውድድሩን በማሸነፏ ትልቅ ክብር 
እንደተሰማት ጠቁማለች። በውድድሩ ትልልቅና ብቃት 
ያላቸው አትሌቶች በመሳተፋቸው ጠንካራ ፉክክር 
ተስተናግዷል። ከክለቧ አትሌቶች ጋር በቡድን ሥራና 
በመተጋገዝ መጫረሻ አካባቢ ፉክክሩ በአስር አትሌቶች 
መካከል በነበረበት ወቅት ደረጃ ይዛ ለማጠናቀቅ አስባ 
ወደፊት በመውጣቷ ልታሸንፍ ችላለች። በማራቶን ጥሩ 
ሰዓት ቢኖራትም በወሊድና በጉዳት ምክንያት ለረጅም 
ጊዜ ከውድድር  ርቃ ከተመለሰች በኋላ በማሸነፏ 

መደሰቷንም አስረድታለች።
  የፌዴሬሽኑ የውድድርና ተሳትፎ ዳይሬክተሩ አቶ 

አስፋው ዳኜ፤ ከኢትዮጵያ ቻምፒዮና ቀጥሎ አንጋፋ 
የሆነውን የሻምበል አበበ ማራቶን በሃዋሳ በደማቅ ሁኔታ 
ተካሂዶ መጠናቀቁን ጠቅሰዋል። በርካታ አትሌቶች 
የተሳተፉበትና ከፍተኛ ፉክክር በታየበት ውድድር ከዚህ 
ቀደም ውጤታማ የነበሩ እንደነ ኦሜድላ ያሉ ክለቦች 
ወደ ውጤት መመለሳቸው ትልቅ ስኬት ነው። አንጋፋ 
አትሌቶችም ላለባቸው ዓለም አቀፍ ውድድር እራሳቸውን 
እንዲገመግሙ እንደሚረዳቸውም አክለዋል። 

   በቡድን ሴቶች ኦሮሚያ ፖሊስ በ17 እና በወንዶች 
ኦሜድላ በ35 ነጥቦች አንደኛ ሆነው በማጠናቀቅ 
የዋንጫ ተሸላሚ መሆን ችለዋል። በሴቶች ኢትዮጵያ 
ንግድ ባንክ በ39 እና ፌዴራል ማረሚያ በ53 ነጥቦች 
ሁለተኛና ሶስተኛ ሆነው ሲያጠናቅቁ በወንዶች መቻልና 
ኦሮሚያ ፖሊስ በ52 እና 61 ነጥቦች ሁለተኛና ሶስተኛ 
ሆነው ውድድራቸውን ፈጽመዋል።

የኦሮሚያ ፖሊስ አትሌቶች በሁለቱም ፆታ ቀዳሚ ሆነው አጠናቀዋል፣

ማረሚያ
እሁድ ሰኔ 30 ቀን 2016 ዓ.ም በወጣው አዲስ ዘመን ጋዜጣ ገጽ 24 ከሳሽ 
በወ/ት ነጋ ያስር ስም በወጣው የፍ/ቤት ጥሪ ማስታወቂያ ላይ የተከሳሽ ስም 
አቶ ናስር መሐመድ ብርሃን ተብሎ የተስተካከለ መሆኑን እናስታውቃለን፡፡

የባለንብረት ስም አባተ በላይ ተበጀ የሰሌዳ ቁጥር አአ 01-01-08369 የተሽከርካሪዉ አይነት 
አነስተኛ አውቶቡስ (ከ12 ያነሰ መቀመጫ) የሻሲ ቁጥር RZH114-0000058 ሞዴል R24114 
የሞተር ቁጥር 1RZ-0001701 የሊብሬ ቁጥር 192289/548450
ከላይ የተጠቀሰው የተሽከርካሪ ባለንብረት የተሽከርካሪ ሰሌዳ ጠፋብኝ ብለው 21/10/2016 
አመልክተዋል፡፡ ሠሌዳው ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ ይህ 
ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን ፣ ይህ ባይሆን ግን ለአመልካች ተለዋጭ ሠሌዳ የምንሰጥ መሆኑን እንገልፃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር 
ባለሥልጣን የአዲስ ከተማ ቅ/ጽ/ቤት

አዲስ አበባ አስተዳደር

2. የማመልከቻ ቁጥር FTM/7782/2016
3. የዕድሳት ጊዜ ከ24/08/2023 እስከ 24/08/2030

4. ¾”ÓÉ UM¡~ CORYMUNE
5.

ባለቤቱ ይህንን የንግድ ምልክት የሚጠቀመው በዓለም-አቀፍ ምድብ 05 በ08/02/2011 ዓ.ም. 
በአዲስ ዘመን ጋዜጣ Vol.LXXVIII No.038 በወጣው ማስታወቂያ ከተዘረዘሩት ምርቶች 
ጋር በተያያዘ ነው፡፡

6. ማንኛውም ግለሰብ ወይም ሕጋዊ ሰውነት ያለው ተቋም - ከባለቤቱ ሳያስፈቅድ በዚህ 
የንግድ ምልክት በሚገለገል ወይም አስመስሎ በሚሠራ ላይ በሕግ ክስ ይመሠረትበታል፡፡

የኢትዮጵያ አእምሯዊ ንብረት ባለስልጣን

1. ¾ባለቤቱ 
eU“ ›É^h

ባሪ ካልቦት ኤጂ 
(Barry Callebaut AG )

  Hardturmstrasse 181, 8005 Zurich, Switzerland

2. የማመልከቻ ቁጥር FTM/8425/2017

3. የዕድሳት ጊዜ ከ08/03/2024 እስከ 08/03/2031 

4. ¾”ÓÉ UM¡~ BARRY CALLEBAUT

5.
ባለቤቱ ይህንን የንግድ ምልክት የሚጠቀመው በዓለም-አቀፍ ምድብ 29 እና 30 
በ20/03/2012 ዓ.ም. በአዲስ ዘመን ጋዜጣ Vol.LXXIX No.080 በወጣው ማስታወቂያ 
ከተዘረዘሩት ምርቶች ጋር በተያያዘ ነው፡፡

6.

ማንኛውም ግለሰብ ወይም ሕጋዊ ሰውነት ያለው ተቋም - ከባለቤቱ ሳያስፈቅድ 
በዚህ የንግድ ምልክት በሚገለገል ወይም አስመስሎ በሚሠራ ላይ በሕግ ክስ 
ይመሠረትበታል፡፡

የኢትዮጵያ አእምሯዊ ንብረት ባለስልጣን

1. ¾ባለቤቱ 
eU“ ›É^h

ባሪ ካልቦት ሽዌዝ ኤጂ
(Barry Callebaut Schweiz AG)

  Ringstrasse 19,8600 Dubendorf, Switzerland

2. የማመልከቻ ቁጥር FTM/8427/2017

3. የዕድሳት ጊዜ ከ08/03/2024 እስከ 08/03/2031 

4. ¾”ÓÉ UM¡~ CARMA
5.

ባለቤቱ ይህንን የንግድ ምልክት የሚጠቀመው በዓለም-አቀፍ ምድብ 29 እና 30 
በ26/03/2013 ዓ.ም. በአዲስ ዘመን ጋዜጣ Vol.LXXX No.086 በወጣው ማስታወቂያ 
ከተዘረዘሩት ምርቶች ጋር በተያያዘ ነው፡፡

6.

ማንኛውም ግለሰብ ወይም ሕጋዊ ሰውነት ያለው ተቋም - ከባለቤቱ ሳያስፈቅድ 
በዚህ የንግድ ምልክት በሚገለገል ወይም አስመስሎ በሚሠራ ላይ በሕግ ክስ 
ይመሠረትበታል፡፡

የኢትዮጵያ አእምሯዊ ንብረት ባለስልጣን

